
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ለትውልድ የተገለጡ 
ንፁህ ልቦች ይኑሩን

በቁርጠኝነት የመጣ ጠንካራ 
አፈፃፀም

"የሸኔ እንቅስቃሴ ... ወደ ገጽ 4 ዞሯል

በአሸባሪ ቡድኑ ... ወደ ገጽ 4 ዞሯል

አዲሱ ገረመው

አዲስ አበባ፡- አሸባሪው ህወሓት ኢትዮጵያን ባስተዳደረባቸው 
27 ዓመታት በሙሉ በትግራይ  ክልል በርካታ ህጻናትና ሴቶችን 
መድፈር የተለመደ  ድርጊት እንደነበር በመቀሌ ዩኒቨርሲቲ  
መምህር የነበሩት ፕሮፌሰር ሀረገወይን አሰፋ ተናገሩ፡፡

በ2012 ዓ.ም ከአሜሪካ ወደ ሀገራቸው የተመለሱት ፕሮፌሰር 
ሀረገወይን አሰፋ፤ መቀሌ ዩኒቨርሲቲ ከጦርነቱ በፊት ለአንድ 
ዓመት ከሁለት ወር አካባቢ ጦርነቱ ከተጀመረም በኋላ ለሁለት 
ወራት እዛው እንደነበሩ ይናገራሉ፡፡ በቆይታቸው ወቅትም 
በክልሉ ህወሓት መራሹ በሆነው አስተዳደር ሥርዓት አልበኝነት 
ነግሶ በርካታ ህጻናትና ሴቶች ይደፈሩ እንደነበር መታዘባቸውን 
ለኢትዮጵያ ፕሬስ ድርጅት አስታውቀዋል፡፡

እንደ ፕሮፌሰሯ ገለጻ ምንም እንኳን ጦርነቱ በተጀመረበት 
ወቅት በመንግሥት የጸጥታ ኃይሎች ሴቶች ተደፍረዋል ብሎ 
ቢያስወራም በወቅቱ የተባለውን ያህል ሴቶች እየተደፈሩ 
አልነበረም ብለዋል፡፡ ቢሯቸው አይደር ሆስፒታል ውስጥ

በአሸባሪ ቡድኑ የተነሳ 
በትግራይ  በርካታ ህጻናትና 

ሴቶችን መድፈር
 የተለመደ ሆኗል

በጋዜጣው ሪፖርተር

አዲስ አበባ፡- ሕብረተሰቡ ከጸጥታ አካላት ጋር 
በመሆን  እየወሰደ ባለው እርምጃ  የሸኔ እንቅስቃሴ ለሀገር 
ስጋት በማይሆንበት  ደረጃ ላይ መድረሱን የኦሮሚያ 
ክልል አስተዳደርና ጸጥታ ቢሮ አስታወቀ::

የክልሉ አስተዳደርና ጸጥታ ምክትል ቢሮ ኃላፊ 
ኮሎኔል አበበ ገረሱ ለኢትዮጵያ ፕሬስ ድርጅት 
እንደገለጹት ሕብረተሰቡ ከጸጥታ አካላት ጋር በመሆን 
እየወሰደ ባለው እርምጃ የሸኔ እንቅስቃሴ ለሀገር ስጋት 
በማይሆን ደረጃ ላይ ደርሷል:: ሸኔ በሰላማዊ መንገድ 
እንዲታገል ጥሪ የተደረገለት ቢሆንም በእምቢተኝነት 
ጸንቶ እኩይ ተግባራትን በሕዝብ ላይ እየፈጸመ ይገኛል:: 
ሕዝብ በመዝረፍ፤  በመግደል፤ ጠልፎ ወደጫካ 

‘‘የሸኔ እንቅስቃሴ ለሀገር ስጋት በማይሆንበት ደረጃ ደርሷል’’
ኮሎኔል አበበ ገረሱ
ኦሮሚያ አስተዳደርና ጸጥታ ምክትል ቢሮ ኃላፊ 

በመውሰድና በማፈናቀል ጨካኔ የተሞላበት ድርጊት 
በመፈጸም የሕዝብ ጠላት መሆኑን አሳይቷል :: 

እንደ ኮሎኔል አበበ ገረሱ ገለጻ ሸኔ በሚንቀሳቀስባቸው 
የኦሮሚያ አካባቢዎች መንገድ በመዝጋት ና ከመኪና 
አውርዶ ሰውን በመግደል በተወሰነ መልኩ በሕዝቡ 
እንቅስቃሴ ላይ ፍርሃትና ስጋት እንዲፈጠር አድርጓል 
::ሆኖም በድርጊቱ  የተማረረው  ሕዝብም ከጸጥታ 
አካላት ጋር በመሆን ቡድኑ  የሚንቀሳቀስባቸውን ቦታዎች 
በመከታተል  እርምጃ እየወሰደበት ይገኛል :: 

እስከ አሁን ድረስ ሸኔ ላይ በተወሰደው እርምጃ 
የተገደሉና የተማረኩ መኖራቸውን ገልጸው በተገኘው 
ውጤት የሕዝብ እንቅስቃሴ ወደነበረበት ቦታ እየተመለሰ 
መሆኑን ገልጸዋል :: 

ዳግማዊት ግርማ

አዲስ አበባ፡- በአገር አቀፍ ደረጃ 
በተለያዩ አካባቢዎች የሚስተዋሉ 
ግጭቶችና አለመረጋጋቶች  መፍትሄ 
እንዲያገኙ እና ሰላም እንዲሰፍን 

‹‹መንግሥት ዘላቂ ሰላምን ለማስፈን የህግ 
የበላይነትን ማስፈን አለበት›› 

  - አትሌት ሻለቃ ኃይሌ ገብረስላሴ
መንግሥት  የህግ የበላይነት ማስፈን አለበት ሲል አትሌት 
ሻሌቃ ኃይሌ ገብረስላሴ ገለፀ፡፡   

አትሌት ኃይሌ ለኢትዮጵያ ፕሬስ ድርጅት 
እንደገለፀው፤ በአገር አቀፍ ደረጃ በተለያዩ አካባቢዎች 
የሚስተዋሉ ችግሮች መፍትሄ እንዲያገኙ፣  ሰላም 
እንዲሰፍን መንግሥት በሕዝብ የተጣለበትን ጸጥታ 

የማስከበር እና ደህንነትን የማስጠበቅ ኃላፊነት መወጣት 
አለበት፡፡   

ኢትዮጵያ ውስጥ በተለያዩ ሥፍራዎች ለሚስተዋሉ 
ችግሮች  ዘላቂ መፍትሄ ማምጣት አስፈላጊ መሆኑን 
የጠቀሰው አትሌት ሻለቃ ኃይሌ፤ መንግሥት እንደ

አዲሱ ገረመው

አዲስ አበባ፡-  የትግራይ ህዝብ በአሸባሪው ሕወሓት 
እየደረሰበት ካለው መከራ ነጻ እንዲወጣ የሽብር 
ቡድኑን በህዝባዊ እምቢተኝነት እንዲታገለው የትግራይ 
ዴሞክራሲያዊ ፓርቲ (ትዴፓ) ዋና ፀሐፊ ጥሪ አቀረቡ:: 
ህዝቡ ከሕወሓት ውጭ ሌላ ጠላት እንደሌለውም 
ገልጸዋል:: 

የትግራይ ዴሞክራሲያዊ ፓርቲ (ትዴፓ) ዋና ፀሐፊ 
አቶ ጊዴና መድኅን፤ የትግራይን ህዝብ መከራ ውስጥ 
የከተተው ሕወሓት  በመሆኑ የክልሉ ህዝብ  “በህዝባዊ 
እምቢተኝነት” ከአሸባሪው ነጻ እንዲወጣ ነው ጥሪ 
ያቀረቡት:: የትግራይ ህዝብ  ሕወሓት ከላዩ ላይ እንዲላቀቅ 
ከአመጽ እስከ ትጥቅ ትግል ድረስ መፍትሄ ማፈላለግ 
ይገባዋል ሲሉ ለኢትዮጵያ ፕሬስ ድርጅት ገልጿል:: 

የትግራይ ህዝብ 
በሕወሓት ላይ ህዝባዊ 

እምቢተኝነትን 
እንዲያስነሳ ጥሪ ቀረበ 

የትግራይ ህዝብ... ወደ ገጽ 4 ዞሯል

"መንግሥት ዘላቂ ... ወደ ገጽ 4 ዞሯል



         አዲስ ዘመን    ሰኞ ግንቦት 15 ቀን 2014 ዓ.ምገጽ 2

ዜና

አዲስ አበባ፡- የሚኒስትሮች ምክር ቤት በዛሬው 
ዕለት ባካሄደው 8ኛ መደበኛ ስብሰባ በአራት ጉዳዮች ላይ 
ተወያይቶ ውሳኔ አሳለፈ፡፡

ምክር ቤቱ በቅድሚያ የተወያየው በሲቪል ሰርቪስ 
ኮሚሽን ተዘጋጅቶ በቀረበ የውሳኔ ሃሳብ ላይ ነው፡፡

የፌዴራል አስፈጻሚ አካላትን ስልጣንና ተግባር 
ለመወሰን በወጣው አዋጅ ቁጥር 1263/2014 አስፈጻሚ 
ተቋማት ከተሰጣቸው ስልጣንና ተግባራቸው ጋር 
የሚመጣጠን የሰው ኃይል እንዲኖራቸው የሚያስችል 
የአደረጃጀት ማሻሻያ ማድረጋቸውን ተከትሎ በቀጣይ 
ሊፈጸሙ ስለሚገባቸው አቅጣጫዎች በቀረበው የውሳኔ 
ሃሳብ ላይ ተወያይቶ በሙሉ ድምጽ አጽድቋል፡፡

ስለኢንቨስትመንት ማበረታቻ በቀረበው ረቂቅ 
ደንብ ላይ የተወያየ ሲሆን፣ የግሉ ዘርፍ ለአገር የኢኮኖሚ 
ዕድገት ወሳኝ ድርሻ ያለው በመሆኑ ዘርፉ ያለውን ሀብት 
መንግሥት ትኩረት በሚሰጣቸው የልማት መስኮች ላይ 
በማዋል ለኢኮኖሚ ዕድገት ተገቢውን አስተዋፅኦ ማድረግ 
እንዲችል የሚያበረታቱ ምቹ ሁኔታዎች መፍጠር አስፈላጊ 
በመሆኑ፤ በተለይም የውጭ ቀጥተኛ ኢንቨስትመንትን 

ለመሳብ የሚያስችሉ ምቹ ሁኔታዎችን በመፍጠር 
የውጭ ካፒታል ለአገሪቱ ኢኮኖሚ ዕድገት በአጠቃላይም 
ለማህበራዊ ኑሮ መሻሻል አስተዋፅኦ ማድረግ 
የሚችልበትን መሠረት መጣል የሚገባ መሆኑን ከግምት 
በማስገባት እንዲሁም የተሰጠው ማበረታቻ ለታለመለት 
ዓላማ መዋሉን ማረጋገጥ የሚያስችል የክትትል ሥርዓት 
የሚዘረጋ ረቂቅ ደንቡ ተዘጋጅቶ ቀርቧል፡፡

ምክር ቤቱም በደንቡ ላይ ውይይት ካደረገ በኋላ 
ግብዓቶች በማከል በነጋሪት ጋዜጣ ታትሞ ከወጣበት ቀን 
ጀምሮ በስራ ላይ እንዲውል ወስኗል፡፡

በጉምሩክ ረቂቅ ደንብ ላይ የተወያየው ምክር ቤቱ 
የአገራችንን የወጪና የገቢ ንግድ ሥርዓት ከሚመሩ 
ሕጎች መካከል የጉምሩክ መጋዘን አስተዳደርን እና 
የጉምሩክ አስተላላፊዎችን በሚመለከት የወጡ ደንቦች 
ይገኙበታል፡፡  

እነዚህን ደንቦች በአንድ በማጠቃለል ዓለም አቀፍ 
የንግድ እንቅስቃሴ ከደረሰበት የዕድገት ደረጃ ጋር 
የሚጣጣም፣ በአገራችን እያደገ የመጣውን የማምረቻ 
ኢንዱስትሪ ልማት የሚደግፍ እንዲሁም ሕጋዊ ንግድን 

እና ኢንቨስትመንትን የሚያበረታታ፣ በሥራ ላይ ካለው 
የጉምሩክ አዋጅ ጋር የሚጣጣም ደንብ ማውጣት 
አስፈላጊ ሆኖ በመገኘቱ ረቂቅ ደንቡ ተዘጋጅቶ ቀርቧል፡፡

ምክር ቤቱም በረቂቅ ደንቡ ላይ ተወያይቶ 
ግብዓቶችን በማከል ከጸደቀበት ከዛሬ ግንቦት 13 ቀን 
2014 ዓ.ም ጀምሮ በሥራ ላይ እንዲውል ወስኗል፡፡

ቀጥሎ ምክር ቤቱ ውይይቱን ያደረገው የትምህርትና 
ስልጠና ባለስልጣንን ስልጣንና ተግባር እና አደረጃጀት 
ለመወሰን በወጣው ረቂቅ ደንብ ላይ ነው፡፡

የትምህርትና ስልጠና ባለስልጣን የፌዴራል 
መንግሥት አስፈፃሚ አካላትን ሥልጣንና ተግባር 
ለመወሰን በወጣው አዋጅ 1263/2014 መሰረት የከፍተኛ 
ትምህርት አግባብነትና ጥራት ኤጀንሲ መብትና 
ግዴታዎች እንዲተላለፉለት የተደረገ በመሆኑና በተሻለ 
አቅም የቁጥጥር ሥራውን እንዲመራ የሚያስችል ረቂቅ 
ደንብ ተዘጋጅቶ ቀርቧል፡፡

ምክር ቤቱም በረቂቅ ደንቡ ላይ ተወያይቶ ግብዓቶች 
በማከል በነጋሪት ጋዜጣ ታትሞ ከወጣበት ቀን ጀምሮ 
በሥራ ላይ እንዲውል ወስኗል፡፡

የሚኒስትሮች ምክር ቤት በአራት ጉዳዮች ላይ 
ተወያይቶ ውሳኔ አሳለፈ 

ሙሳ ሙሐመድ

አዲስ አበባ፡- በጠቅላይ ሚኒስትሩ ጥሪ መሰረት 
በገና፣በጥምቀት እንዲሁም በኢድ ወደ ሀገራቸው 
ከመጡት 120ሺህ በላይ ዲያስፖራዎች መካከል 
450ዎቹ የተለያዩ አካባቢዎችና ዘርፎች ላይ ኢንቨስት 
የማድረግ ፍላጎት እንዳላቸው መግለጻቸውን የኢትዮጵያ 
ዲያስፖራ ኤጀንሲ አስታወቀ፡፡

የኢትዮጵያ ዲያስፖራ ኤጀንሲ የህዝብ ግንኙነት 
ዳይሬክተር አቶ ወንደሰን ግርማ ለኢትዮጵያ ፕሬስ 
ድርጅት  እንደተናገሩት፣ ያለፉትን ሁለት የእናት 
አገር ጥሪዎችን ተቀብለው ወደ አገር ቤት ከመጡ 
ዲያስፖራዎች መካከል 450ዎቹ በአገሪቱ የተለያዩ 
አካባቢዎችና በተለያዩ ዘርፎች ላይ ኢንቨስት የማድረግ 
ፍላጎታቸውን ገልጸዋል፡፡

ኢትዮጵያውያንና ትውልደ ኢትዮጵያውን 
በኢንቨስትመንት እንዲሳተፉ ለማስቻል እና ምቹ 
ሁኔታዎችን ለመፍጠር በኢንቨስትመንት አማራጮች 
ዙሪያ ለአንድ ሳምንት  ገለፃ ተደርጎላቸዋል፡፡ 

በኢትዮጵያ ያለው ኢንቨስትመንት አሰራር 
ለኢትዮጵያውያንና ትውልደ ኢትዮጵያውያን 
ዲያስፖራዎችን የሚያበረታታ ነው ያሉት አቶ 

ወደ ሀገር ከመጡ  ዲያስፖራዎች 450ዎቹ በኢንቨስትመንት 
ለመሰማራት ፍላጎታቸውን አሳይተዋል 

ወንደሰን፣ በኢንቨስትመንት ለሚሰማሩትም መንግሥት 
የተለያዩ እገዛዎችን እንደሚያደርግላቸው መገለጹን 
ተናግረዋል፡፡ 

በኢትዮጵያ ኢንቨስትመንት ሥራ ላይ ለመሰማራት 
ፍላጎቱን ላሳዩት ዲያስፖራዎችም ኢንቨስት ለማድረግ 
የሚያስችለውን ፎርም እንዲሞሉ ተደርጓል፡፡

በሌላ በኩል ኢትዮጵያ በነበረችበት የውስጥ 
ጦርነት ሳቢያ ለተጎዱ፣ ለተፋናቀሉ፣ ለወደሙ 
ተቋማትና የግለሰብ ድርጅቶችና መኖሪያ አካባቢዎች 
ዲያስፖራዎቹ ካላቸው በማሰባሰብ ድጋፍ አድርገዋል፡፡

ዲያስፖራዎቹ በቆይታቸው በአጠቃላይም ከ30 
ሚሊዮን ብር በላይ የሚገመት  ድጋፍ በገንዘብ፤  
በምግብ፣ አልባሳትና ቁሳቁስ መልኩ ማበርከት 
መቻላቸውን አቶ ወንደሰን አመላክተዋል፡፡ 

በቀጣይም በአገር መልሶ ግንባታና ማቋቋሙ 
ሥራዎች የሚሳተፉበትን አሰራር አበጅተው ሂደዋል፡፡ 
ከሄዱት መካከልም የተለያዩ ድጋፎችን  መላክ የጀመሩ 
መኖራቸውን አቶ ወንደሰን ጠቁመዋል፡፡

ቆይታቸውን አጠናቀው የተመለሱትም 
በየአካባቢያቸው ኢትዮጵያ አገራቸውን ለመርዳትና 
በመልሶ ማቋቋሙም የድርሻቸውን ለማበርከት  
እንቅስቃሴ መጀመራቸውን አቶ ወንደሰን ጠቁመዋል:: አቶ ወንደሰን ግርማ

ገመቹ ከድር 

አዲስ አበባ ፡- የተለያዩ የክልል መንግሥታት 
መልካም ግንኙነትን ለመፍጠር እያደረጉት ያለው ጥረት 
በሀገሪቱ ዘላቂ ሰላም ለማስፈን እንደሚያስችል የከፍተኛ 
ትምህርት መምህራን ገለጹ::        

የድሬዳዋ ዩኒቨርሲቲ ህግና ሠላም ልማት መምህር 
ሮባ ጴጥሮስ ለኢትዮጵያ ፕሬስ ድርጅት እንደገለጹት፣  
በክልሎች መካከል የሚፈጠሩ መልካም ግንኙነት ዜጎች 
በየትኛውም አካባቢ ተዘዋውረው የመስራት መብታቸውን 
ለማስከበር በር የሚከፍትና ዘላቂ ሰላምን የሚያጎናጽፍ 
ነው::  

እንደ መምህር ሮባ  ገለጻ  በሁሉም ክልሎች በሀገሪቱ 
ውስጥ የሚገኙ የተለያዩ ብሔር ብሔረሰቦችና ሕዝቦች 
ተሰባጥረው የሚኖሩባት በመሆኑ የክልል መንግሥታት  
ለሁሉም ዜጎችን እኩልነት ማረጋገጥና መልካም አስተዳደር 
ማስፈን አለባቸው:: በሁሉም ክልል ሁሉም እንደዜጋ 
እኩል ሲሆን በክልል መንግሥታት መካከል ሠላምና 
ሀገራዊ አንድነት ያጠናክራል :: በአንድ ክልል ውስጥ 
በሚኖሩ ዜጎች መካከል ፖለቲካዊ ማህበራዊ እኩልነት 
ከሌለ ወደ ግጭት ያመራል:: ግጭቱ በሂደት ወደ አጎራባች 
ክልል በግጭት ነጋዴዎች በመዛመት እንደ ሀገር ሠላም 
እንዲደፈርስ ያደርጋል :: 

የሠላም ችግር ባለባቸው ክልሎች መካከል 
አመራሮቻቸው ያለጣልቃገብነት የችግሮቻቸውን ምንጭ 
በመለየት ተወያይቶ መፍታትና የክልሎቻቸውን ሠላም 
ማጠናከር አለባቸው ብለዋል :: እስከ አሁን ድረስ 
በኢትዮጵያ ውስጥ የሚስተዋሉ የግጭት ምክንያቶች 
አስተዳደራዊ ወሰንን መሠረት ያደረጉ መሆናቸውን 
አመልክተዋል:: 

የክልል መንግሥታት የችግሮቻቸው ምክንያት 
በመለየት ተወያይተው በመፍታት በክልላቸው መካከል 
ያለውን ሠላም ማጠናከር እንዳለባቸው መክረዋል :: 
ያልተፈቱ ጉዳዮችን ወደ ፌዴሬሽን ምክር ቤት በመውሰድ 
ችግሮቻቸውን የመፍታት  ባህል  ማጠናከር አለባቸው ::  

መንግሥት በክልሎች መካከል የሚፈጠሩ ችግሮችን  
በውይይት እንዲፈቱ ክልል አመራሮችን መደገፍና 
መከታተል አለበት:: ምሁራን የዜጎች ማህበራዊ ግንኙነት 
ተጠናክሮ መቀጠል በሚያስችሉ መንገዶችን በጥናት 
አስደግፎ ሃሳባቸውን ማቅረብ እንዳለባቸው ገልጸዋል:: 

የአምቦ ዩኒቨርሲቲ ፖለቲካል ሳይንስ መምህር ሰለሞን 
ተፈራ በበኩላቸው በሁሉም ክልሎች የዜጎች እኩልነት 
መረጋገጥ እንደ ሀገር የነበረውን ጥርጣሬ በመቀነስ 
የክልሎችን ሠላም በማጠናከር ትልቅ ፖለቲካዊ ጠቀሜታ 
እንዳለው ገልጸዋል :: ሀብት፣ አስተዳደራዊ ወሰን፣ ታሪክ፣ 
ሥልጣን እና መሰል ጉዳዮች ሚዛናዊ አለመሆን የግጭት 
መንስኤ በመሆን  በክልሎች መካከል ሰላም እንዲደፈርስ 
ያደርጋሉ  :: 

ከለውጡ በፊት በነበረው በመንግሥታዊ አወቃቀር 
የተወሰኑ ክልል መንግሥታት በአጋርነት ሽፋን በመገለል 
እንደሀገር የነበረው ጥርጣሬ ሰፊ በመሆኑ እኩልነትን 
ጥያቄ ውስጥ ግብቶ መቆየቱንም አንስተዋል::  

እንደ መምህር ሰለሞን ገለጻ በክልሎች መካከል 
ያለውን ሠላም ለማጠናከር የግጭቶች መንስኤዎችን 
በመለየት ሠላምን ማጠናከር እንደሚቻል አመልክተዋል:: 
ሀገራዊ ምክክር በሁሉም ክልሎች ያሉ ዜጎች ጥያቄ ወደ 
መድረክ እንዲመጣ በማድረግ በውይይት ችግሮችን 
ለመፍታት ያስችላል :: ለዴሞክራሲያዊ ስርዓት ግንባታ 
የሕግ የበላይነትን የሚያስከብሩ ተቋማት  እንደ ሀገርም 
ሆነ እንደ ክልልም የዜጎች እኩልነት ማረጋገጥ አስፈላጊ 
መሆኑን አስታውሰው ሀገራዊ ምክክር ለሁሉም ጉዳዮች 
መፍትሄ እንደሚሆን አያይዘው ገልጸዋል :: 

መንግሥት ለሀገራዊ ምክክሩ በሩን ክፍት ማድረግ 
እንዳለበት ገልጸው ምሁራን መንግሥት በከፈተው በር 
በጥናት የተደገፈ ሀሳብን በማቅረብ በክልሎች መካከል 
ሠላም እንዲጠናከር የበኩላቸውን አስተዋፅኦ ማበርከት 
እንደሚጠበቅባቸው ገልጸዋል :: 

በክልሎች መካከል 
እየተደረጉ ያሉ 

መልካም ግንኙነቶች 
በሀገሪቱ ዘላቂ ሰላም 
ለማስፈን ያስችላሉ

ዜና

አዲስ አበባ፡-  በሀሰተኛ መረጃና ፕሮፖጋንዳ 
የዓለም አቀፉን ማህበረሰብ ትኩረት ለመሳብ የሚደረግ 
ጥረት ቦታ የለውም ሲል መንግሥት ባወጣው መግለጫ 
አስታወቀ።

የመንግሥት ኮሙኒኬሽን አገልግሎት  ትላንት  
ባወጣው መግለጫ፣ አሸባሪው የትህነግ ቡድን ትክክለኛ 
ማንነቱን የዓለም ህዝብ እየተመለከተው መምጣቱንና 
በሀሰት ፕሮፖጋንዳ አሰልፎት የነበረው ድጋፍም 
መቀዛቀዙን ተከትሎ የዓለም አቀፉን ማህበረሰብ ልብ 
እገዛበታለሁ ያለውን የምርኮኞችን መፈታት አጀንዳ 
ለማድረግ እየሞከረ መሆኑን አመልክቷል።

መግለጫው አክሎም፣ መንግሥት ጉዳዩን 
አስመልክቶ እያደረገ ባለው ማጣራት በሽብር ቡድኑ 
ምርኮኞች ናቸው ተብለው የተለቀቁት አብዛኞቹ ዜጎች 
የመከላከያ ሰራዊት ከትግራይ ክልል ለቆ በወጣበት 
ወቅት በሽብር ቡድኑ ታግተው የቀሩ የሰራዊቱ ቤተሰብ 
አባላት መሆናቸው እንደታወቀም ገልጿል።

የዚህ እኩይ ሽብር ቡድን ተባባሪ የሆኑና በተለያዩ 
አካባቢዎች የሚንቀሳቀሱ እንደ ሸኔና ሌሎችም 
ታጣቂ ጽንፈኛ ቡድኖች የዚህ ፕሮፖጋንዳ ተባባሪዎች 
መሆናቸውንም ነው አገልግሎቱ ያስታወቀው።

መላው ህዝብም ከዚህ ቀደም በሽብር 
ቡድኑ የሚነዙትን ሀሰተኛ ወሬዎች ዓላማና 

በሀሰተኛ መረጃና ፕሮፖጋንዳ የዓለም አቀፉን ማህበረሰብ ትኩረት ለመሳብ 
የሚደረግ ጥረት ቦታ እንደሌለው መንግሥት አስታወቀ

የህወሓትን የአጥፊነት ተልዕኮ በማስታወስ አሁንም 
የሚያሰራጫቸው ወሬዎች የጥፋት ተልእኮውን 
ለማስፈጸም የሚጠቀምባቸው መሆኑን ሊገነዘብ ይገባል 
ሲል አሳስቧል።  

መግለጫው እንዳብራራውም  አሸባሪው የትህነግ 
ቡድን ትክክለኛ ማንነቱን የዓለም ህዝብ እየተመለከተው 
መምጣቱንና በሃሰት ፕሮፖጋንዳ አሰልፎት የነበረው 
ድጋፍም መቀዛቀዙን ተከትሎ የዓለምአቀፉን ማህበረሰብ 
ልብ እገዛበታለሁ ያለውን የምርኮኞችን መፈታት አጀንዳ 
ለማድረግ እየሞከረ ነው።

የወራሪነት፤ የአጥፊነትና የሃገር አፍራሽ ትክክለኛ 
ገጽታውን ለመሸፈንና ሰላም ፈላጊ መስሎ ለመቅረብ 
የሚያደርገው መፍጨርጨር አንዱ መገለጫ ይህ 
ምርኮኞችን ለቀቅኩ የሚለው የሃሰት ትርክቱ ነው።

የሽብር ቡድኑ የዓለምአቀፉን ማህበረሰብ ለማደናገር 
ከዚህም በፊት የሃሰት መረጃዎችን በማቀነባበርና ተባባሪ 
ኃይሎችን እያሰለፈ የሴራው አካል ሲያደርግ መቆየቱ 
የሚታወስ ነው።

የህወሓት የሽብር ቡድን የአማራና አፋር አካባቢዎችን 
በኃይል ወረራ ስር አድርጎ በቆየባቸው ወቅቶች በግዳጅ 
ይዞ ኢሰብአዊ ተግባራትን ሲፈጽምባቸው የነበሩ 
ሰዎችንና ለራሱ ፕሮፖጋንዳ ፍጆታ ለማዋል ምርኮኛ 
በማለት የሃገር ውስጥም ሆነ ዓለም አቀፉን ማህበረሰብ 
ለማጭበርበር እየሞከረ ነው።

መንግሥት ጉዳዩን አስመልክቶ እያደረገ ባለው 
ማጣራት በሽብር ቡድኑ ምርኮኞች ናቸው ተብለው 
የተለቀቁት አብዛኞቹ ዜጎች የመከላከያ ሰራዊት ከትግራይ 
ክልል ለቆ በወጣበት ወቅት በሽብር ቡድኑ ታግተው 
የቀሩ የሰራዊቱ ቤተሰብ አባላት መሆናቸው ታውቋል።

በሌላ በኩል ከልዩ ልዩ የሃገሪቱ አካባቢዎች ለሥራ 
ትግራይ ክልል ውስጥ ይኖሩ የነበሩ ሲቪል ነዋሪዎችን 
አግቶ የቆየው የሽብር ቡድኑ፤ አሁን የፖለቲካ ትርፍ 
አገኝበታለሁ ባለው የፕሮፖጋንዳ ድራማ የመከላከያንና 

የተለያዩ ጸጥታ ኃይሎችን መለዮ በማልበስ በምርኮኛ 
ስም አሰልፏቸዋል።

የህወሓት ሽብር ቡድን ከሰሞኑ የጦርነት ክተት 
እያወጀና በይፋም እየተዘጋጀ መሆኑን ማስታወቁን 
ተከትሎ ያለችውን እንጥፍጣፊ ስንቅ ወደ ጦርነት 
ለማዞርና ለዳግም ጥፋት ራሱን እያዘጋጀ ለመሆኑ 
የአሁኑ ድርጊቱ ሁነኛ ማሳያ ነው።

የዚህ እኩይ ሽብር ቡድን ተባባሪ የሆኑና በተለያዩ 
አካባቢዎች የሚንቀሳቀሱ እንደ ሸኔና ሌሎችም ታጣቂ 
ጽንፈኛ ቡድኖች የዚህ ፕሮፖጋንዳ ተባባሪዎች ናቸው።

የህወሓት የሽብር ቡድን ከእነዚህ ጽንፈኛ 
ቡድኖች አባላትን በመመልመልና በማሰባሰብ ከሸኔ 
የሽብር ቡድን ጋር በጋራ ሲያሰለጥናቸው የነበሩ ሰርጎ 
ገብ ኃይሎችንም በምርኮኛ ስም አደራጅቶ የእኩይ 
ተልእኮው ማስፈጸሚያና መረጃ መቀበያ ለማድረግ 
እየተንቀሳቀሰ መሆኑን በመንግሥት በኩል የተደረገው 
ማጣራት አመልክቷል።

መላው ህዝብም ከዚህ ቀደም በሽብር 
ቡድኑ የሚነዙትን ሃሰተኛ ወሬዎች አላማና 
የህወሓትን የአጥፊነት ተልዕኮ በማስታወስ አሁንም 
የሚያሰራጫቸው ወሬዎች የጥፋት ተልእኮውን 
ለማስፈጸም የሚጠቀምባቸው መሆኑን ሊገነዘብ 
ይገባል።

ተስፋ ፈሩ 

አዲስ አበባ:- መንግሥት በዘረጋው ጥብቅ አሰራር 
በአንድ ዓመት ውስጥ ከቀረቡ 130 ፕሮጀክቶች ውስጥ ወደ 
30 በመቶ ወይም 40 የሚጠጉ ፕሮጀክቶች  መንግሥት 
በጭራሽ ሊሰራቸው የማይገቡና  በግሉ ዘርፍ ሊሠሩ 
የሚችሉ ፕሮጀክቶች በመሆናቸው ውድቅ መሆናቸውን  
የፕላንና ልማት ሚኒስቴር ሚኒስትር ዶክተር ፍጹም አሰፋ 
ገለጹ፡፡    

ዶክተር ፍጹም ከዘመን መጽሔት ጋር ባደረጉት ቆይታ 
እንደገለጹት፤ የአዋጭነት ጥናቱ ሳይገመገም ለአንድም 
ፕሮጀክት ገንዘብ አልተመደበም፡፡ የተቋም ኃላፊ አንድ 
ፕሮጀክት ለመስራት ሲያስብ ገንዘብ ሚኒስቴርን ማሳመን 
ከቻለ ገንዘብ ያገኝ ነበር፡፡ 

ቀደም ባለው አተገባበር የፕሮጀክቱ አዋጪነት፣ 
መተግበር ያለበት በግሉ ዘርፍ ነው ወይስ በመንግሥት 
የሚሉና ተያያዥ ጉዳዮች አይታዩም ነበር ብለዋል ዶክተር 
ፍጹም ፡፡  

የመንግሥት የልማት ፕሮጀክቶች አስተዳደር አዋጅ 
ከጸደቀ በኋላ ለፕላንና ልማት ሚኒስትር የሚቀርብ 
እያንዳንዱ ፕሮጀክት ከጽንሰ ሐሳብ ጀምሮ እስከ 
ሙሉ የአዋጭነት ጥናት የሚመዘንባቸውን ስድስት 
ደረጃዎች ማለፍ እንደሚጠበቅበት አሰራር መዘርጋቱን 
አመልክተዋል፡፡  

አንድ ፕሮጀክት ስድስቱን ደረጃዎች ካለፈ በኋላም 
ከሀገር የልማት እቅድ ጋራ የሚሄድ መሆኑ፤ በግሉ ዘርፍ 
ሊሠራ የማይችልና በመንግሥት ብቻ መሠራት ያለበት 
መሆኑ፤ ባለን ውስን ሀብት አሁን ወይስ በቀጣዮቹ 
ዓመታት ቢሰራ እንደሚሻል እንዲሁም በአዋጪነቱ ጥናት 
ረገድ ደግሞ የኢኮኖሚ ብቻ ሳይሆን ማህበራዊ አዋጭነቱ 
በአካባቢው ማህበረሰብ እና አካባቢ ላይ ያለው ተጽዕኖ 
ይፈተሻል ብለዋል፡፡ 

ይሄን ሁሉ የሚያሟላ ፕሮጀክት ብቻ መቀጠል ይችላል 
ተብሎ የፕላንና ልማት ሚኒስቴርን ይሁንታ ያገኛል፡፡ገንዘብ 
ሚኒስቴር ደግሞ ገንዘብ ይመደብለታል፡፡ በዚህ መሰረት 
ከ2014 ዓ.ም ጀምሮ በዚህ ስርዓት ውስጥ ሳያለፍ የገንዘብ 
ምደባ የተደረገለት አንድም ፕሮጀክት የለም፡፡   

እንደእርሳቸው ማብራሪያ፤ በአዲሱ የአሰራር 
ስርዓት አዋጭ ያልሆኑ ፕሮጀክቶችን ማስቀረት ችሏል፡፡ 
የሚያዋጡም ሆነው የግሉ ዘርፍ መሥራት የሚችላቸው 

የአዋጭነት ጥናቱን ያላሟሉ 40 
የሚጠጉ ፕሮጀክቶች ውድቅ  

ተደርገዋል  

የቀሩ ፕሮጀክቶች አሉ፡፡ በተለያዩ መሥሪያ ቤቶች 
ተበጣጥሰው ይሠሩ የነበሩ አንድ አይነት ይዘት ያላቸው 
ፕሮጀክቶች ሰብሰብ ተደርገው እንዲሠሩና ውጤታማ 
እንዲሆኑ አድርጓል፡፡ 

የትኛውም ሀገር ላይ ሃብት ውስን መሆኑን የጠቆሙት 
ዶክተር ፍጹም፤ ካለው ውስን ሃብት  አንጻር ፕሮጀክትን 
ቅደም ተከተል ለማስያዝ የራሱን ሚና ተጫውቷል፡፡ 
የመንግሥት የልማት ፕሮጀክቶች አስተዳደር አዋጅ ጸድቆ 
ሥራ ላይ መዋሉ ውጤታማ ከሆኑ የሪፎርም ሥራዎች 
አንዱ ተደርጎ እንደሚወሰድም ተናግረዋል፡፡   

አዲሱ አዋጅ ጸድቆ አዲስ አሠራር ባይዘረጋ ኖሮ 
ፕሮጀክቶቹ ወደ ሥራ ገብተው ገንዘብ ያለአግባብ ያስወጡ 
ነበር፡፡ አሁን የተተገበረው አይነት አሠራር ቀደም ሲል 
ባለመተግበሩ  በንግግር  ማሳመን እስከተቻለ ድረስ 
በየትኛውም ፕሮጀክት ገንዘብ ይገኝ ነበር፡፡ 

ዶክተር ፍጹም አሰፋ 

ፎ
ቶ

 - 
 ገ

ባቦ
 ገ

ብ
ሬ

አዲስ አበባ፡- የሕግ ማስከበር 
ሥራውን ለማደናቀፍ የሚደረጉ 
ማንኛውም ድርጊቶች ላይ 
አስፈላጊውን የሕግ የማስከበር 
እርምጃ የሚወስድ መሆኑን 
የአማራ ክልል ሰላምና ጸጥታ ቢሮ 
አስታወቀ።

የክልሉ ጸጥታ ምክር ቤት 
የክልሉን የሰላም እና ደህንነት 
ሁኔታ በጥልቀት ከገመገመ በኋላ 
የአሸባሪው ህወሓት ወረራ ስጋትን 
ለመመከት ዝግጅት ማድረግ እና 
የክልሉን አንድነት የሚሸረሽሩ 
ሕገወጥ ተግባራትን ለማረም 
ውሳኔ መተላለፉ ይታወሳል፡፡

ሕግ የማስከበር ሥራውን 
በአጭር ጊዜ እና በዝቅተኛ ጉዳት 
ለማጠናቀቅ መላው የጸጥታ 
መዋቅር ከሰላም ወዳዱ ሕዝብ ጋር በጋራ እየሠራ 
በሚገኝበት ወቅት ፈቃድ ያላገኘ ሰልፍም ሆነ የጎዳና ላይ 
ትዕይንት ፈጽሞ ተቀባይነት የሌለው መሆኑንም የክልሉ 
ሰላምና ጸጥታ ቢሮ ገልጿል፡፡

በዚህ ድርጊት ላይ በቅስቀሳ እና አመጽ ጥሪ 
በሚያቀርቡ አካላት ላይ እንዲሁም በሰልፍ ሰበብ የሕግ 
ማስከበር ሥራውን ለማደናቀፍ በሚደረጉ ማንኛውም 
ድርጊቶች ላይ አስፈላጊውን የሕግ የማስከበር እርምጃ 
የሚወስድ መሆኑን ያሳውቃል።  

ቢሮው በመግለጫው እንዳብራራውም ሕግ 
የማስከበር ሥራው ዋና ዓላማ ሊቃጣ የሚችልን 
የአሸባሪው ትህነግ ድጋሚ ወረራ ለመቀልበስ፣ ለክልላችን 
ሕዝቦች ሰላም እና ደኅንነት ዋስትና ለመስጠት እንዲሁም 
የሚታየውን ሕገ ወጥነት መልክ በማስያዝ ሕዝቡ 
እየጠየቀ ያለውን የልማት እና መልካም አስተዳደር ጥያቄ 
ለመፍታት  ነው፡፡   

ካለፉት ቀናት ጀምሮ እየተከናወነ በሚገኘው ሕግ 
የማስከበር ሥራ ተጠርጣሪዎች ያለምንም ግጭት 
እጃቸውን ለሕግ እንዲሰጡ የማድረግ እንዲሁም 
እጃቸውን በሰላም ለሕግ ለመስጠት ፈቃደኛ ያልሆኑ 
ግለሰቦች ላይ ጉዳት የመቀነስን ሥራ በመሥራት በሰላም 
ወዳዱ ሕዝባችን አጋርነት ሕግ የማስከበር ሥራውን 

የሕግ ማስከበር ሥራውን ለማደናቀፍ 
በሚፈጸሙ ድርጊቶች ላይ እርምጃ 

እንደሚወስድ የአማራ ክልል አስታወቀ  

እያከናወነ ይገኛል።
ይህ ሕግ የማስከር ሥራ ለሕዝባችን ሰላም እና 

ደህንነት ለክልላችን እና ሀገራችን የሰላም ዋስትናን 
ዓላማ በማድረግ እየተከናወነ ባለበት በአሁኑ ወቅት 
ከዋና ጠላቶቻችን ጋር በማበር ክልላችንን እና ሀገራችንን 
ለማፍረስ የሚሠሩ አንዳንድ የማኅበራዊ ሚዲያ ባለቤቶች 
እና ግለሰቦች በአንዳንድ የክልላችን አካባቢዎች ሰልፍ 
መጥራት እና ለሰላም ማስከበር ሥራው እንቅፋት የሆኑ 
ቅስቀሳዎችን እያደረጉ ይገኛሉ።

ነገር ግን በክልላችን የትኛውም አካባቢ ሕጋዊ ጥያቄ 
ያቀረበም ሆነ ፈቃድ ያገኘ ሰልፍ የለም።

ሕግ የማስከበር ሥራውን በአጭር ጊዜ እና በዝቅተኛ 
ጉዳት ለማጠናቀቅ መላው የጸጥታ መዋቅራችን ከሰላም 
ወዳዱ ሕዝባችን ጋር ሆኖ እየሠራ በሚገኝበት ወቅት 
እንዲህ አይነት ሕገወጥ ፈቃድ ያላገኘ ሰልፍም ሆነ የጎዳና 
ላይ ትዕይንት ፈጽሞ ተቀባይነት የሌለው መሆኑን የክልሉ 
ሰላምና ጸጥታ ቢሮ እየገለጸ በዚህ ድርጊት ላይ በቅስቀሳ 
እና አመጽ ጥሪ በሚያቀርቡ አካላት ላይ እንዲሁም 
በሰልፍ ሰበብ የሕግ ማስከበር ሥራውን ለማደናቀፍ 
በሚደረጉ ማንኛውም ድርጊቶች ላይ አስፈላጊውን ሕግ 
የማስከበር እርምጃ የሚወስድ መሆኑን ያሳውቃል ሲል 
መግለጫው  አትቷል።

እንደነበር ጠቅሰው፤ ከጦርነቱ በፊት በርካታ ሴቶችና 
ህጻናትን መድፈር የተለመደ እኩይ ድርጊት እንደነበር 
ጠቁመዋል:: ሴቶች በመደፈራቸው ሰልፍ ወጥተው 
እንኳን ተቀጥቅጠው ወደየቤታቸው እንዲመለሱ 
ተደርጓል ብለዋል:: 

ከጦርነቱ በፊት በርካታ ህፃናትና ሴቶች  ይደፈሩ 
ነበር ያሉት ፕሮፌሰሯ፤  ከሚታሰበው በላይ የስነ ምግባር 
ጉድለት ተስፋፍቶ እንደነበር ነው የገለጹት::  “በሽሬ አንድ 
ፖሊስ 50 ሴቶችን ደፍሮ መነጋግሪያም ሆኖ ነበር፤ ነገር 
ግን ይህን አጸያፊ ተግባር ሲፈጽም  የቆየውን የጸጥታ 
ኃይል  አንድም እርምጃ  አልተወሰደበትም ::

ፕሮፌሰሯ እንደሚሉት፤ መቀሌ ውስጥ የ15 እና 16 
ዓመት ልጆች ለወሲብ የሚሸጡበት በግ ተራ የሚባል 
ቦታ አለ:: በኢኮኖሚ ደከም ያለ አባወራ ሚስቱ ቆንጆ 
ከሆነች የአካባቢው ባለስልጣን ሊቀማው ይችላል:: 
ማንም ጠያቂ አልነበረም። ስለዚህ በጦርነቱ ጊዜ ሴቶችን 
ሊደፍርና ሊያንገላታ የሚችለው ህወሓትና ግብረአበሮቹ 
ናቸው::የራስን በደል በሌላው ላይ ማላከክም  ነውር ነው::  
እንደዚህ አይነት ነውርን ለፖለቲካ መጠቀሚያ ማድረግ 
ደግሞ  ማህበረሰቡን አለማክበር ነው::

ጦርነት ሲመጣ ቀይ ምንጣፍ ተንጥፎ እንደማይጠብቅ 
ሁሉ የራሱን አስከፊ ነገሮች ይዞ እንደሚመጣ ፕሮፌሰር 

ሀረገወይን ገልጸዋል::  በወቅቱ “ዘራፍ” ማለት በጣም 
ተስፋፍቶ ነበር በማለትም ይገልጻሉ:: ሆኖም፤ “መከላከያ 
ሰራዊት ሲገባ እባካችሁ እኛ ወንድሞቻችሁ ነን አንድ 
ህዝብ እንሁን የሚል ቅስቀሳ ከማድረግ በቀር የከፋ በደል 
አላየሁም:: 

ጦርነት በተፈጥሮው የሚያመጣው ችግር እንዳለ 
ሆኖ ማለት ነው። እኔ ለህሊናዬ የምኖር ሰው ነኝ። በደል 
አይቼ አልሸፍንም። የውሸት ምስክርነትም አልሰጥም። 
በክፍተቱ ሰዓት ግን የግድ መውጣት ስለነበረብኝ ጨርቄን 
ማቄን ሳልል ወጥቻለሁ” በማለትም ፕሮፌሰሯ የወቅቱን 
ሁኔታ አስታውሰዋል::

እንደ ምክትል ቢሮ ኃላፊው ገላጻ ሸኔ የታጠቁ 
የመንግሥት ኃይሎች በማይገኙበት ቦታ ጨለማን ተገን 
በማድረግ በጫካ ውስጥ እየተሽሎከለኩ ጥቃት ፈጽሞ 
ከመሸሽ ውጪ የመንግሥት አቅም አሸንፎ የተቆጣጠረው 
ቦታ የለውም :: ‹‹በሸኔ ቁጥጥር ስር የነበሩ ቦታዎች 
አልነበሩም ፤ ነጻ የሚወጡ ቦታዎችም የሉም››  ብለዋል ::

ሸኔ ፊት ለፊት ጦር ግንባር ላይ የሚደረግ ጦርነት 
የሚከተል ሳይሆን ሽምቅ ውጊያ ሥልት የሚከተል አጥፊ 
ቡድን ነው:: ስለሆነም አድፍጦ በህብረተሰቡ ላይ ጥቃት 
አድርሶ የሚሄድ ህዝብ ጠል ቡድን ነው:: የሸኔ እንቅስቃሴ 
ለሀገር ስጋት አይሆንም ሲባል  እንደተለመደው ተሸሽገው 
ህዝቡ ላይ  ጥቃት አያደርሱም ማለት እንዳልሆነ ምክትል 
ቢሮ ኃላፊው አመላክተዋል::ሆኖም ይህንን የቡድኑን አጥፊ 
ድርጊት ለመከላከል መንግሥት አስፈላጊውን ጥንቃቄ 
እንደሚያደርግ ኮሎኔል አበበ ገረሱ አብራርተዋል:: 

መንግሥት ከሚያደርገው ጥረት ባሻገርም   
ሕብረተሰቡ በቀበሌና በወረዳ ደረጃ የሚገኙ ሚሊሻዎቹን 
ከጸጥታ አካላት ጋር አቀናጅቶ አካባቢውን በመጠበቅ 
ራሱን እንዲከላከል አሳስበዋል:: ሸኔዎች ነን በሚል መንደር 
ውስጥ ዝርፍያ የሚያካሂዱትንና ህዝብ  የሚያንገላቱ 
ግለሰቦችን  በማጋላጥና ለሕግ እንዲቀርቡ በማድረግ 
የተጀመረው ኦፕሬሽን በአጭር ጊዜ ውስጥ እንዲጠናቀቅ 
የበኩላቸውን አስተዋጽኦ እንዲያበረክቱ ጥሪ አቅርበዋል :: 

በሸኔ ላይ እየተወሰደ ያለው ኦፕሬሽን ሁሉንም 
የኦፕሬሽን ዓይነቶችን የሚያካትት ነው :: ኦፕሬሽኑ ሸኔ 
እስኪወገድ ድረስ እንደሚቀጥል አስታውሰው እስካሁንም 
ድረስ  ቡድኑን ከክልሉ ለማስወገድ ህዝቡ ለጸጥታ 
አካላት እያደረገ ያለው ድጋፍ ከፍተኛ ነው:: ድጋፉም 
እስከመጨረሻው ድረስ መቀጠል እንዳለበት አሳስበዋል :: 

መንግሥትነቱ የህግ የበላይነትን ማስከበር አለበት፤ 
የመንግሥት ተቀዳሚ ኃላፊነቱ  ዜጎች በሰላም ወጥተው 
እንዲገቡ ማድረግ በመሆኑ ጸጥታና ደህንነት እንዲከበር 
መስራት ይኖርበታል ብሏል፡፡ 

እንደ አትሌት ኃይሌ ገለፃ፤ መንግሥት ፍትህን በማስፈን 
አጥፊዎችን መቅጣቱ  ለሌሎች አጥፊዎች መቀጣጫ የሚሆን 
ተግባር በመሆኑ  ሀገሩን በማስተዳደር ላይ የሚገኘው 
መንግሥት ህግ የማስፈፀም ኃላፊነቱን ሊወጣ እንደሚገባው 
ተናግሯል፡፡

መንግሥት  የህግ የበላይነትን  ለማረጋገጥ አጥፊዎች  
ላይ ህጋዊ እርምጃ በመውሰድ    ኃይሉን ማሳየት አለበት 

ያለው አትሌት ኃይሌ፤ ህግ የማስከበር   እርምጃዎች 
መንግሥትን እንደ መንግሥት የሚያስከብሩ ናቸው ሲል 
አብራርቷል፡፡

አትሌት ኃይሌ በገለፃው፤ የሀገሪቱ ህግ በሚፈቅድ 
መሰረት ህጋዊ እርምጃዎችን ካልወሰደ ህገወጥ ተግባራት 
ተበራክተው ዜጎች በሰላም ወጥተው የመግባት 
እንቅስቃሴያቸው ይስተጓጎላል ፡፡መንግሥት  ህገወጦችን 
በመቅጣትና ለሥራው እንቅፋት የሆኑበትን   የህግ አስከባሪ 
አካላት የሚከውኗቸውን አግባብነት የሌለው ተግባር 
በመቆጣጠር   የእርምት እርምጃ ሊወስድ እንደሚገባውም 
ገልጿል፡፡

የህግ አስከባሪዎች ሃይማኖትና ብሄር   ሊሆን 
የሚገባው የሀገሪቱ  ህገመንግሥት ሊሆን እንደሚገባ 

የጠቆመው አትሌት ኃይሌ፤  የህግ አካላት ለብሄራቸውና 
ለሃይማኖታቸው ሳያደሉ  ሁሉንም ዜጋ በእኩልነት 
ሊያገለግሉ እንደሚገባ ጠቁሟል፡፡ 

የመንግሥት  ዋነኛ ኃላፊነት የህዝብን ሰላም ማስጠበቅና 
ህገመንግሥቱን  ተፈፃሚ ማድረግ መሆኑን ያመላከተው 
አትሌት ኃይሌ፤በየጊዜው የሚስተዋሉ  ችግሮችን ከስር ከስር  
እየተከታተሉ  የእርምት  እርምጃ  መውሰድ  እንደሚገባ  
ተናግሯል፡፡

አትሌት ኃይሌ፤ ከመንግሥት ጎን ለጎን የሀገር ሽማግሌዎች 
በተለያዩ ስፍራዎች የሚፈጠሩ አለመረጋጋቶችንና ግጭቶችን  
በማረጋጋትና በህዝቦች መካከል ሰፍኖ የቆየው አንድነትና 
አብሮ መኖር ዘላቂ በሆነ መልኩ እንዲቀጥል የበኩላቸውን 
አስተዋጽኦ እንዲወጡ ጥሪ  አድርጓል፡፡ 

ህዝቡ ከአሸባሪው የሕወሓት ቡድን ውጭ ሌላ ጠላት 
እንደሌለውም ተናግረዋል:: 

የትግራይ ህዝብ በተለይ ወጣቱ ከሕወሓት ውጭ 
ሌላ ጠላት የለውም ያሉት አቶ ጊዴና፤ አሸባሪው ቡድን 
አፋሩን፣ ኦሮሞውን፣ ደቡቡን፣ አማራውን፣ ኤርትራዊውን 
የአንተ ጠላት ነው እያሉ የውሸት ትርክት እየመገበ 
የትግራይን ወጣት የአዕምሮ ባርነት ውስጥ  እየከተተው  
እንደሆነ ጠቅሰዋል:: የትግራይ ህዝብ ጠላት ብቸኛ 
ሕወሓት መሆኑን በደንብ ተገንዝቦ፤ እየጎሰመ ላለው 
ለጦርነትም ተባባሪ ባለመሆን ይልቁንም በህዝባዊ 
እምቢተኝነት ትግል  ከላዩ ላይ ቆርጦ  እንዲጥል ጥሪ 
አቅርበዋል::

እንደ አቶ ጊዴና ገለጻ፤ ሕወሓት እታገልልሃለሁ 

የሚለውን የትግራይን ህዝብ ጭምር እያጠፋ ያለ ቡድን 
ሲሆን፤  ዳግም ህዝቡን በማደናገር፣ በማነሳሳትና ወደ 
ጦርነት እየጋበዘ ይገኛል:: ቡድኑ ከመነሻው በጥይት እንጂ 
በሀሳብ ልዕልና፣ በምክንያታዊ አካሄድ፣ በሥነ አመክንዮ 
አያምንም:: ከመጀመሪያው ጀምሮ በዚህ ሂደት የራሱን 
ታጋዮች እየገደለና እያጠፋ የመጣ ነው:: እታገልልሃለሁ፣ 
ዴሞክራሲና ልማትን አመጣልሃለሁ የሚለውን የትግራይን 
ህዝብም እየገደለ ያለ  ቡድን ነው:: 

አቶ ጊዴና፤ ህዝቡ ልጆቹ እንዳይሞቱበት መከላከል 
እንዳለበትም ነው የመከሩት:: የክልሉ ህዝብ በጦርነቱ 
ተሳታፊ ከመሆን ይልቅ ባለፈው ጦርነት ውስጥ 
ተሳታፊ የነበሩና አድራሻቸው የት እንደሆነ የማይታወቁ 
ቁጥራቸው ከ300ሺህ የሚልቁ ልጆቹ የት እንዳሉ የሽብር 
ቡድኑን መጠየቅ እንዳለበትም ገልጸዋል::

አሸባሪው ሕወሓት አሁንም በርካታ የትግራይ 

ወጣቶችን እያስፈጀ ያለ ቡድን እንደሆነ፤ በትግራይ 
ውስጥ ባለው ነባራዊ ሁኔታ አብዛኛው ወጣት  በሽብር 
ቡድኑ መገደሉን፤ የተቀረውም አካለ ጎዶሎ መሆኑን አቶ 
ጊዴና ጠቅሰዋል:: ቡድኑ ዛሬም  የሠላም ጥሪን በመተው 
ለጦርነት እየተዘጋጀ እንዳለ በመጠቆም፤ “አለመታደል 
ሆኖ ሕወሓት ኢትዮጵያ ውስጥ መፈጠሩ ያሳዝነኛል:: 
በጦርነት የሚያምን፣ በጥይት የሚያስብ፣ የሠላም አየር 
መተንፈስ የማይፈልግ፣ አውዳሚና አጥፊ የሆነ ቡድን 
ነው” ሲሉ ተናግረዋል:: 

ሠላም ተገኝቷል ተብሎ ወደ ዴሞክራሲና ለውጥ 
በሚደረገው ጉዞ ወደ ጦርነት የወሰደን የሕወሓት አመራር 
ነው ያሉት አቶ ጊዴና፤ ቡድኑ ከጦርነት ውጭ መኖር 
ስለማይችል  ህዝቡ ሕወሓትን ብቸኛ ጠላቱ አድርጎ 
በህዝባዊ እምቢተኝነትና አመጽ እስከ ትጥቅ ትግል ድረስ 
መፍትሄ ማፈላለግ ይገባዋል ሲሉ ነው የመከሩት::

የትግራይ ህዝብ...

‘‘የሸኔ እንቅስቃሴ...

‹‹መንግሥት ዘላቂ...

በአሸባሪ ቡድኑ የተነሳ...
ከ1ኛው ገጽ የዞረ

ሙሳ ሙሐመድ

አዲስ አበባ፡- በኢትዮጵያ ፕሬስ ድርጅት ለአራት 
የተለያዩ የመንግሥት ተቋማት የህዝብ ግንኙነት 
ባለሙያዎች ለተከታታይ 10ቀናት ሲሰጥ የነበረው 
ስልጠና በትላንትናው እለት ተጠናቀቀ::

ስልጠናው የተሰጣቸው አራቱ የመንግሥት 
ተቋማት የአዲስ አበባ ምክር ቤት ጽህፈት ቤት፣ 
የኢትዮጵያ የፍትህና የህግ ኢንስቲትዩት፣ የኢትዮጵያ 
ኮንስትራክሽን ባለስልጣን እና የኢትዮጵያ ጤና መድህን 
አገልግሎት ናቸው::  

የኢትዮጵያ ፕሬስ ድርጅት ምክትል ሥራ አስኪያጅ 
አቶ ወንድም ተክሉ በስልጠናው ማጠናቀቂያ ሥነ-
ሥርዓት ላይ ተገኝተው ባደረጉት ንግግር፣ ስልጠናው 
በኢትዮጵያ ፕሬስ ድርጅት ሲሰጥ ለ18ኛው ዙር 
እንደሆነ ገልጸው ፣ በቀጣይም ስልጠናው ተጠናክሮ 
እንደሚቀጥል ተናግረዋል::

ስልጠናው በሌይአውትና ዲዛይን፣ በግራፊክስ 
አርትና በፎቶና ቪዲዮ የሶፍት ዌር አጠቃቀም ላይ 

በኢትዮጵያ ፕሬስ ድርጅት ለተቋማት ባለሙያዎች 
 ሲሰጥ የነበረው ስልጠና ተጠናቀቀ

ያተኮረ እንደነበር የተናገሩት አቶ ወንድም፣ በእነዚህና 
መሰል ስልጠናዎችን ለተለያዩ ተቋማት በቀጣይነት 
ለመስጠት ድርጅቱ እየሰራ መሆኑን ጠቁመዋል:: 

የኢትዮጵያ ፕሬስ ድርጅት በ81ዓመት እድሜው 

ያለውን የዳበረ እምቅ አቅም በተቋሙ ተወስኖ 
እንዳይቀር ለማድረግ ለሌሎች ባለሙያዎችና ተቋማት 
በአጫጭር ስልጠናዎችን በመስጠት ላይ እንደሚገኝ 
ተናግረዋል::፡ ድርጅቱ በዘርፉ የሚሰጠውን ስልጠና 

በቀጣይ እስከ ኮሌጅ ድረስ በማሳደግ በዘርፉ 
የሚስተዋለውን ክፍተት ለመድፈን እየሰራ ነው 
ብለዋል::

በስልጠናው ላይ ከተሳተፉት ውስጥ የኢትዮጵያ 
ጤና መድህን አገልግሎት የህዝብ ግንኙነት ባለሙያ 
የሆኑት አቶ ሰይድ በላይ በማጠናቀቂያ መርሐ-
ግብሩ እንደገለጹት፣ ስልጠናው በጣም ጠቃሚ ነው:: 
በቀጣይነትም በሰፊውና በመላ አገሪቱ ላሉ የዘርፉ 
ባለሙያዎች መስጠት ያስፈልጋል ብለዋል:: 

 ስልጠናው የዘርፉ ባለሙያዎች ላይ ብቻ መገደብ 
እንደሌለበትና  ፍላጎቱ ላላቸው ሌሎች ባለሙያዎች 
ሁሉ ሊሰጥ ይገባል ብለዋል::

ሌላኛዋ ሰልጣኝ ብርቄ በላይ እንደተናገረችው ፣  
ስልጠናው  ብዙ ነገሮችን የሚዳስስና በሙያው ሙሉ 
ትጥቅ የሚያስታጥቅ ነው ሲሉ ተናግረዋል::

በቀጣይም የተቋማት ባለሙያዎች ስልጠናውን 
እንዲውስዱ ኤፕድ ሰፊ  የማስታወቂያ ሥራ በመስራት 
ሌሎች የዕድሉ ተጠቃሚ እንዲሆኑ ማድረግ አለበት 
ብላለች::

አቶ ጊዴና መድኅን

ርዕሰ አንቀፅ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።          

ብ

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

በበለጸጉ አገራት የኢንዱስትሪ በካይ ጭሶችና ፍሳሾች ምክንያት ዓለማችን ለከፍተኛ ለተለዋዋጭ የአየር ንብረት ችግር 
ተዳርጋለች።ይሄን ተከትሎ ድርቅ፣ አውሎ ነፋስ፣ ጎርፍና ሌሎችም ክስተቶችን እያስተናገደች ትገኛለች።እነዚህ ክስተቶች 
ደግሞ ሰብዓዊም ሆነ ቁሳዊ ውድመትን እያስከተሉ ሲሆን፤ የሰው ልጆች ሃብት ንብረታቸውን ከማጣት ሕይወታቸውን 
እስከመቀጠፍ የሚደርስ ማህበራዊና ኢኮኖሚያዊ ችግሮችን እንዲጋፈጡ ግድ ብሏቸዋል።ሞትን ጨምሮ መፈናቀል፣ 
ረሃብና መሰል ሁነቶችም ከጊዜ ወደ ጊዜ እየተባባሱ የመጡ ዓለምአቀፍ ሁነቶች ሆነዋል፡፡

የአየር ንብረት ለውጥ እያስከተለባት ያለው ድርቅ፣ ከባድ አውሎ ነፋስ እና ጎርፍ የምትጠቃው ዓለም፤  በእንቅርት 
ላይ… እንዲሉ ፖለቲካዊ ሽኩቻዎች በፈጠሯቸው የእርስ በእርስ ግጭቶች እና በአገራት መካከል በሚደረጉ ጦርነቶች 
እየታመሰች ትገኛለች።እነዚህ ጦርነቶችም በአገራት መካከል ያለውን የመተባበር፣ የመደጋገፍ፣ ምርትና አገልግሎቶችን 
የመለዋወጥ ሂደት ላይ ከፍ ያለ ፈተናን ደቅነዋል።እነዚህ ሁለት አበይት ሁነቶች የዓለማችን የዘመኑ አንኳር የሰው ልጅ 
ፈታኝ ፈተናዎች ሆነዋል፡፡

የእነዚህ ሁለቱም ዓለምአቀፍ ክስተቶች ምክንያትና መሰረታቸው የተለያዩ ቢሆንም፤ ችግሩ ከዓለማችን አሕጉሮች 
አፍሪካን፣ ከአፍሪካም የምስራቅ አፍሪካ ቀጣናን በእጅጉ እየተገዳደሩ ስለመሆኑ የተለያዩ መረጃዎች ያሳያሉ።ኢትዮጵያም 
የዚህ ቀጣና አንድ አካል እንደመሆኗ የሁለቱም ችግሮች ሰለባ ከሆኑ አገራት አንዷ ናት።ድርቅ እና ጎርፍ እየተፈራረቁ ዜጎቿን 
ለከፋ የሃብት ኪራሳ የዳረጉባት፤ በርካቶችም ተፈናቅለው ለአስቸኳይ ሰብዓዊ ድጋፍ እጃቸውን እንዲዘረጉ ተገድደው 
ያሳለፉባቸው ጊዜዎች ቀላል አይደሉም።ጦርነቱም ቢሆን ዛሬም በጉያዋ ባሉ ልጆቿ መካከል በእሳት ጫሪ ተላላኪዎች 
አማካኝነት ጊዜ እየጠበቀ መቀስቀሱ፤ የከፋ ሰብዓዊና ቁሳዊ ኪሳራ ማድረሱ የዓደባባይ ምስጢር ነው፡፡

የምስራቅ አፍሪካዋ ኢትዮጵያ አሁናዊ የውስጥ ችግር ሆነው የተገለጡባት ድርቅ እና ጦርነት ኢኮኖሚዋን በእጅጉ 
መፈተናቸው፤ ሰላሟንም ክፉኛ መገዳደራቸው፤ የሕዝቦቿን የኑሮ ሁኔታ ማክበዳቸው በጉልህ እየታየ ነው።ከዚህ በተጓዳኝ 
ከውጭ በሚመጡ ምርቶች ላይ ጥገኛ ሆና በቆየችባቸው እንደ ዘይት፣ ነዳጅና ሌሎችም የግንባታ፣ የምግብ፣ የኢንዱስትሪ 
ግብዓት ሸቀጦች ቀድሞውንም በውጭ ምንዛሪ እጥረት እየፈተኗት ከመሆን አልፈው፤ በአሁናዊው የሩሲያና ዩክሬን ጦርነት 
ምክንያት እግር ከወርች አስረው አላላውስ እንዳሏት እየተነገረ ይገኛል፡፡

ለኢትዮጵያ እናምርት

እነዚህ ውስጣዊ ችግሮቿ ከውጫዊ ጫናዎች ጋር ተዳምረው በማህበራዊ፣ ኢኮኖሚያዊና ፖለቲካዊ እንቅስቃሴዎቿ 
ላይ አሉታዊ ተጽዕኖ የማሳደራቸው ውጤት በሕብረተሰቡ ኑሮ ላይ ጭምር እየተገለጠ ይገኛል።የኑሮ ውድነትና የዋጋ ንረት 
የዚህ አንዱ ማሳያ ነው።ይሄን ችግር ከመቅረፍ አኳያ ደግሞ እንደ አገር “ኢትዮጵያ ታምርት” የሚል ንቅናቄ ይፋ ተደርጎ 
በሁሉም መስክ ምርታማነትን በማሳደግ እና የገቢ ሸቀጦችን በውስጥ የመሸፈን አቅጣጫ ተይዞ እየተሰራ ይገኛል፡፡

የኢትዮጵያ ታምርት ንቅናቄ በልዩ ትኩረትና ክትትል የሚተገበር ሲሆን፤ በአምራች ኢንዱስትሪውም ሆነ በግብርናው 
መስክ እንደ አገር ያለውን አቅም ተጠቅሞ ምርታማነትን ማሳደግ፤ ከውጭ የሚገቡ ምርትና አገልግሎቶችን በአገር ውስጥ 
አቅም የመሸፈን ትልምን ይዞ እየተከናወነ ያለ ነው።ለምሳሌ፣ በአምራች ኢንዱስትሪው መስክ የኢትዮጵያ ታምርት 
ንቅናቄው፤ ኢንዱስትሪዎች በሙሉ አቅማቸው ወደሥራ እንዲገቡ የማድረግ እና ምርታማነታቸውን በማሳደግ ከውጭ 
የሚገቡ የኢንዱስትሪ ምርቶችን በአገር ውስጥ የመሸፈን አካሄድ ነው።በዚህም አግሮ ኢንዱስትሪዎች፣ ፋርማሲቲካል 
ኢንዱስትሪዎች፣ ቴክስታይል ኢንዱስትሪዎች፣ ወዘተ. ያሉባቸው ክፍተቶች ተሞልተውና ያላቸውን አቅም አሟጥተው 
በመጠቀም በዘርፉ ያለውን ፍላጎት የማሟላት ብቻም ሳይሆን ወደ ውጭ መላክን ታላሚ ባደረገ መልኩ ወደሥራ የማስገባት 
አቅጣጫ ነው፡፡

ከዚሁ ጋር ተያይዞ የሚጓዘውና እንደ አገርም ከፍ ያለ ትኩረት ተሰጥቶ እየተሰራበት ያለው ዘርፍ ግብርናው ነው። 
በግብርናው ዘርፍ በኢትዮጵያ ታምርት ንቅናቄ፤ ከውጭ የሚገባውን ስንዴ በአገር ውስጥ የመተካትና በተወሰኑ ዓመታት 
ውስጥ ለውጭ ገበያ የማቅረብ ግብ ጠቀምጦ የበጋ መስኖን በመጠቀም ጭምር እየተሰራ ሰፊ ውጤትም የተገኘበት 
ነው።ከዚህ ጎን ለጎን ፆም የሚያድር መሬት እንዳይኖር በማድረግ፤ በማዳበሪያ እጥረትና ዋጋ መናር ምክንያት ምርታማነት 
እንዳይቀንስ በተፈጥሮ የሚገኝን ማዳበሪያ (ኮምፖስት) ተጠቅሞ ምርታማነትን የማሳደግ፤ የከተማ ግብርናን ማስፋት እና 
ሌሎች የምግብ ዋስትናን የማረጋገጫ ስልቶችን መከተል፤ ለአግሮ ኢንዱስትሪዎች ግብዓት የሚሆኑ ምርቶችንም በአገር 
ውስጥ አቅርቦት ለማሟላት የሚያስችሉ ተግባራት እየተከናወኑ ይገኛል፡፡

በዚህ መልኩ መልካም ጅምሮች ያሉ እና ውጤትም እየታየባቸው ቢሆንም፤ ሥራው በአንድ ሰሞን ሞቅታ ተጀምሮ 
የሚጠናቀቅ ሳይሆን ዘላቂና በእውቀት የታገዘ ሆኖ ሊፈጸም የሚገባው፤ በጥብቅ ክትትልና ቁጥጥር ሥርዓት ሊመራ፤ 
ከጊዜውና ከሁኔታው ጋር የተናበበ ግብርናው ከኢንዱስትሪው፣ ኢንዱስትሪውም ከግብርናው ጋር ተናብበውና ተመጋግበው 
እንዲጓዙ የሚያስችል ስልት ነድፎ መተግበር፤ ውጤታማነቱንም እየገመገሙ እንደሁኔታው እየከለሱ ከፍ ወዳለ ምዕራፍ 
ማሸጋገርን የሚጠይቅ ነው።ይህ እንዲሆን ደግሞ ለአንድና ሁለት አካላት ተለይቶ የሚተው ሳይሆን የሁሉንም ሕዝብ 
ተሳትፎ የሚጠይቅ እንደመሆኑ፤ ስለ ኢትዮጵያ እያመረትን ለ“ኢትዮጵያ ታምርት” ውጤታማነት አገራዊ አምራችነታችንን 
እናሳድግ፡፡

በየኔነው ስሻው

በየጊዜው ስልትና አይነቱን እየቀያየረ የሚከሰተው 
ኮንትሮ ባንድ እና ሕገወጥ ንግድ፤ ጥቂቶች ባቋራጭ 
የሚከብሩበት ቢሆንም፤ ኢትዮጵያ በብዙ የምትከስርበት፣ 
ኢትዮጵያውያንም ክፉኛ የሚጎዱበት ተግባር ነው።በየዓመቱ 
በቢሊዬን የሚቆጠር ሃብት የሚንቀሳቀስበት ይሕ የሕገወጥ 
ንግድና ኮንትሮባንድ ተግባር፤ የአገርን ኢኮኖሚ የሚያናጋ 
ክፉ በሽታ ብቻ ሳይሆን፤ የሕዝቦችን ኑሮ የሚፈታተን፣ 
የአገርን ሰላምና ሉዓላዊነት አደጋ ላይ የሚጥል የአደገኞች 
መክበሪያ አደገኛ መንገድ ነው፡፡

ይሄን እውነት ለመገንዘብ በዘመነ ሕወሓት/ኢህአዴግ 
የሆነውን መመልከቱ በቂ ነው።የሕወሓት/ኢህአዴግ 27 
የሥልጣን ዘመናት ከአገር ይልቅ ቡድን፤ ከሕዝብ ይልቅ 
ግለሰቦች ከፍ ብለው የሚገለጡበት፣ ልቀው ሃብቱንም 
ሥልጣኑንም የተቆጣጠሩበት ዘመን ነበር።በዚህም ተወዳዳሪ 
ብቻ ሳይሆን ግብርና ቀረጥ አልባ የንግድ ጉዞ በሴራ ታግዞ 
ሲያስኬድ፤ ተቆጣጣሪ የሌለው የኮንትሮባንድ መስመር 
ዘርግቶ የውጭ ምንዛሪ ጥቁር ገበያን ጨምሮ የወጪና ገቢ 
ሸቀጦችን እንዳሻው ሲያመላልስ ኖሯል።ይህ ደግሞ አገር 
ማግኘት ያለባትን ገቢ ያሳጣ ብቻ ሳይሆን፤ በዜጎች ሕይወት 
ላይ መታየት የሚገባውን ለውጥና እድገት እንዳይታይ፣ የጋራ 
ተጠቃሚነት እንዳይሰፍን፤ የአንድ ቡድን የሃብት ልዕልና 
እንዲሰፍን አድርጎታል፡፡

በዚህ መልኩ ስር ሰድዶ የኖረው የሕገወጥ ንግድና 
ኮንትሮባንድ ታዲያ የኋላ ኋላ ከፍ ያለ አገራዊ አደጋን መጋበዙ 
አልቀረም።በዚህ መልኩ ሥር ሰድዶ አገርን የገፋ፣ ህዝብን 
የከፋፈለና የተጠቃሚነት ቦታውን ያሳጣው ሕገወጥ ንግድና 
ኮንትሮባንድ፤ በሕዝቡ ውስጥ በፈጠረው ከፍ ያለ ተቃውሞ 
የሕወሓት ቡድንና ጀሌው ከሥልጣኑም፣ ከኔትዎርኩም 
እንዲፋታ ባደረገው ጊዜ፤ ቡድኑና ግብረአበሮቹ የአልሞት 
ባይ ተጋዳይነት መፍጨርጨር አሳይተው ነበር፡፡

ምክንያቱም በሕዝብ ብሶት እውን የሆነው ለውጥ 
ሕዝቦችን ለጋራ ተጠቃሚነትና አብሮነት ሲያንደረድር፤ 
ኮንትሮባንዲስቶችንና ሕገወጦችን አገር የማጥፋት ጉዟችሁ፣ 
ሕዝብ የመዝረፍ መንገዳችሁ ይብቃ ያለ ነበር።ሆኖም ዘርፎ 
መክበር የለመደ በአንድ ጊዜ በቃህ ሲባል እሺ ብሎ ሊቀበል 
ይቸግረዋልና የሕገ ወጥ ንግዱን ለማስቀጠል፣ የኮንትሮባንድ 
መስመሩን ለማጽናት ሰፊ ትግል አደረገ።ምንም እንኳን ችግሩ 
በአጭሩ ሊገታና የባሰ አደጋ ሳይፈጠር በቁጥጥር ስር መዋል 
ቢችልም፤ ከለውጥ ማግስት በሶማሌ ክልል የተፈጠረው 
ችግርም ዋናው መንስኤ ይሄው ነበር።

እንደ ሕወሓት/ኢህአዴግ ዘመን የከፋ አይሁን 
እንጂ፤ ዛሬም እዚህም እዚያም የሚታዩ ጥቁር ገበያን 
ጨምሮ ሕገወጥ ተግባራትና ኮንትሮባንዶች የአገር ችግር፣ 
የህዝብ ፈተና ሆነው መቀጠላቸው አልቀረም።ዓሣ ከበሃር 
ወጥቶ መኖር እንደማይችል ሁሉ፤ እነዚህ ሕገወጦችና 
ኮንትሮባንዲስቶችም ከዚህ ተግባራቸው ወጥተው መኖር 
የሚችሉ አይመስላቸውም።ምክንያቱም በሕገወጥ መልኩ 
በገፍ የተለመደ ሃብት የማግበስበስ ልምድ፤ በሕጋዊ 
መንገድ ተጉዞና ከሕጋዊ ነጋዴዎች ጋር ተወዳድሮ የሚገኝ 
አይሆንላቸውም።እናም በዚህ ተግባራቸው ለመቀጠል 
የተለያዩ ስልቶችና መንገዶችን በመጠቀም እዛው ሲዳክሩ 
መኖርን ይመርጣሉ፡፡

ለዚህም ነው ዛሬም ከአገር ይልቅ ቡድንን፣ ከሕዝብ 
ይልቅ ግለሰቦችን በማስቀደም ኮንትሮባንድና ሕገወጥ 
ተግባራቸውን የቀጠሉት።የዚህ ውጤትም ነው አገርን 
ለውጭ ምንዛሪ ችግር፤ ህዝቦችም ለኑሮ ውድነትና ለዋጋ 
ንረት ተጋልጠው አሳር እያዩ ያሉት።በየቀኑ በሚሊዬኖች 
የሚቆጠሩ የኮንትሮባንድ እቃዎች መያዛቸው፤ በየእለቱ 
የሕገወጥ ነጋዴዎች ያልተገባ የሸቀጦች የንግድ ልውውጥ 
በገበያው ላይ ጫና መፍጠራቸው የየመገናኛ ብዙሃኑ የወሬ 
አጀንዳ ሆኖ መዝለቁ፡፡

ከሰሞኑም የንግድና ቀጣናዊ ትስስር ሚኒስቴር ያወጣው 
መግለጫም ይሄንኑ እውነት ያረጋገጠ ነበር።በዚህ መግለጫ 
እንደተመላከተው፤ የንግድ ህግና ደንብ በመተላለፍ 
የሚፈጸሙ ህገ-ወጥ ንግድ እና ኮንትሮባንድ ለሀገራችን 
ኢኮኖሚ እና ህጋዊ ለሆነው የግብይት ሥርዓት ፈተና 
ሆኗል።ያለንግድ ፈቃድመነገድ፣ ከተፈቀድ መጠንና ኮታ 
በላይ ምርትን ማዘዋወርና ማከማቸት፤ እጥረትን ለመፍጠር 
ምርት አከማችቶ መያዝ፤ ያለበቂ ምክንያት በምርቶች ላይ 
ዋጋ ጨምሮ መሸጥ፤ ምርቶችን አለአግባብ መሰብሰብ፣ 
ማከማቸትና ማዟዟር፤ የንግድ ፍቃድን ለሶስተኛ ወገን 
አሳልፎ በመስጠት መነገድ እንዲሁም የባንክ መላኪያ ፍቃድ 
ለሶስተኛ ወገን አሳልፎ መስጠት የአገሪቱን ኢኮኖሚያዊ፣ 
ማህበራዊና ፖለቲካዊ እንቅስቃሴዎች በማዳከም ለልማትና 
ለዕድገት የሚደረገውን ርብርብ እየተፈታተኑ የሚገኙ ህገ-
ወጥ ድርጊቶች ናቸው፡፡

ይህ ህገ-ወጥነት ደግሞ ኢትዮጵያ ማግኘት የሚገባትን 
የውጭ ምንዛሪ በማሳጣት፣የኑሮውድነትን በማባባስ እና 
የሀገርን ሀብት ለጎረቤት አገራት ሲሳይ በማድረግ በአገሪቱ 
ኢኮኖሚ ላይ ጉዳት እያስከተለ ይገኛል። የጥራጥሬ ምርቶች 
እና የቅባት እህሎችን አላግባብ በክምችት በመያዝ ሀገሪቱ 
በወቅቱ ከወጪ ንግድ ማግኘት የሚገባትን ጥቅም ከማሳጣቱም 

ባሻገር ምርቶች በህገ ወጥ ንግድ እና በኮንትሮባንድ መንገድ 
ወደ ኬንያ በመውጣት በሀገሪቱ የምግብ ሰብሎች ላይ የዋጋ 
ንረት እያስከተለ ይገኛል።እንደሌሎች ምርቶች ሁሉ የቁም 
እንስሳት ግብይትም ለህገ-ወጥነት የተጋለጠ በመሆኑ ከዘርፉ 
ማግኘት የሚገባትን ገቢ እያገኘች አይደለም፡፡

ከወጪ ኮንትሮባንድ ንግድ በተጓዳኝ ከውጭ የሚገቡ 
ምርቶች ላይም መሰል ሕገወጥ ተግባራት እየተስተዋሉ 
ይገኛል።ለምሳሌ፣ መንግሥት ከፍተኛ የውጭ ምንዛሪ 
አውጥቶ በማስገባት ዓለም አቀፍ ዋጋው ላይ ድጎማ 
በማድረግ በተመጣጣኝ ዋጋ ለማህበረሰቡ እያቀረባቸው 
ካሉ ምርቶች ውስጥ ነዳጅ አንዱ ሲሆን፤ መንግሥት 
ምርቱን ከውጭ በማስገባት በተመጣጣኝ ዋጋ እያቀረበ እና 
እያሰራጨ ቢሆንም በአንዳንድ የድንበር ከተሞች ከመጠን 
ያለፈ የነዳጅ ማደያዎች በመክፈት በውጭ ምንዛሪ የገባው 
የነዳጅ ምርት ለሌላ ሀገር ተሽከርካሪዎች በህገ-ወጥ መንገድ 
በማሰራጭት የሀገሪቱን ጥቅም እያሳጣ ነው፡፡

የሚስተዋለውን ህገ-ወጥነት እና ኮንትሮባንድ 
ለመከላከል ሚኒስቴር መስሪያቤቱ ከንግዱ ማህበረሰብ 
ጋር ተደጋጋሚ ውይይቶችን ቢያደርግም በችግሩ 
ውስብስብነት ምክንያት ሊፈታ ያለመቻሉን የጠቆመው 
መግለጫው፤ ችግሩን በዘላቂነት በመፍታት ህጋዊ ንግድን 
ለማጠናከርና የሀገርን ተጠቃሚነትና ኢኮኖሚያዊ እድገት 
ለማረጋገጥ የሁሉንም የሀገራችን ዜጋ፣የንግድ ተዋንያን 
እና የመንግሥት መዋቅር አካላትን ቁርጠኝነትና ርብርብ 
ይጠይቃል።በመሆኑም መግለጫው ለኅብረተሰቡ 
ከተገለፀበት ዕለት አንስቶ ጉዳዩ ከሚመለከታቸው የሕግ-
አስፈጻሚና የፀጥታ ተቋማት ጋር በመቀናጀት በህገ-ወጥ 
ተግባራት ላይ እጃቸው ያለበት ተሳታፊ እና ተባባሪ አካላት 
ላይ ተገቢውን ሕጋዊና አስተዳደራዊ እርምጃ እንደሚወስድ 
አሳስቧል።

የችግሩ ተዋንያኖች ከዚህ እኩይ ተግባራቸው 
እንዲቆጠቡ፣ በየደረጃው ያለው የመንግሥት አስፈጻሚ 
አካላትም ሚናቸውን በጽኑ በመወጣት የሀገርን 
ሀብትና ጥቅም የማስጠበቅ ግዴታቸውን እንዲወጡ 
አስገንዝቧል።በዚህ መልኩ ችግሩን በወጉ ተገንዝቦ ለማረም 
ለመስራት አቋም መያዙ መልካም ውሳኔ ነው።ይሁን እንጂ 
ተግባሩ ከቃል ማሳሰቢያ የዘለለ ተግባር የሚጠይቅ፤ ራስን 
ከችግሩ ነጻ አድርጎ እስከመጨረሻው መታገልን፤ ሕግ አክብሮ 
ማስከበርን፣ ላመኑበትና ለቆሙለት ዓላማ መከፈል ያለበትን 
ሁሉ ዋጋ መክፈልን ይጠይቃል።ይህ ሲሆንም ነው ተቋም 
እንደ ተቋም መኖሩንም፤ ሕገ ወጥነትን የሚጠየፍና ችግሩን 
ለመፍታትም ቁርጠኛ መሆኑን የሚያረጋግጠው፡፡

ከመግለጫ ያለፈ የማድረግ ቁርጠኝነትን የሚጠይቀው የፀረ 

ኮንትሮባንድ እንቅስቃሴ



የጥፍር ፋሽን በዓለም አቀፍ ደረጃ በቢሊዮኖች የሚቆጠር 
ገንዘብ የሚንቀሳቀስበት ገበያ ሆኗል። የተለያዩ ጥናቶች  
እንደሚጠቁሙትም የጥፍር ውበት አጠባበቅ እድገቱ ፈጣን 
መሆኑን ማስተዋል ይቻላል። በኢትዮጵያም የጥፍር ውበት 
አጠባበቅ በሴቶች ዘንድ በተለይም በከተሞች አካባቢ እጅግ 
እየተስፋፋ ስለመምጣቱ ብዙ ማሳያዎች አሉ።

የውበት እና የፋሽን ኢንዱስትሪው የተለያዩ አማራጮችን 
በማቅረብ ከጊዜ ወደ ጊዜ እየዘመነ እና እያደገ መጥቷል። የእጅ 
ውበት አጠባበቅን በተመለከተ ሰው ሰራሽ ጥፍሮችን ማስተከል 
በምዕራቡ ዓለም የሚዘወተር አንድ የመዋቢያ መንገድ ነው። 
ይህም የውበት ኢንዱስትሪውን መቆጣጠር ከቻሉ ተዘውታሪ 
የፋሽን ዘይቤዎች አንዱ እንዲሆን አድርጎታል። 

ሰው ሰራሽ ጥፍሮች በተለያዩ ቀለሞች እና ዲዛይን የተሰሩ 
ሲሆኑ ከዚህ ቀደም ለየት ላሉ ዝግጅቶች በስተቀር በኢትዮጵያ 
ሴቶች ዘንድ እምብዛም ያልተለመደና ያልነበረ ቢሆንም አሁን 
አሁን ግን ብዙ ሴቶች የዕለት ተዕለት የመዋቢያ ምርጫ ነው።

በመላው ዓለም የሰው ሰራሽ ጥፍሮች የመጠቀም ፍላጎት 
በከፍተኛ መጠን እየጨመረ መጥቷል። ጥናቶች እንደሚያሳዩት 
የፋሽን እና የውበት ዘርፍ ከጊዜ ወደጊዜ እየዘመነና እያደገ 
ከመሄዱ በተጨማሪ የተፈላጊነት መጠኑም እየጨመረ 
ይሄዳል። ለዚህም ይህ ነው የሚባል ምክንያት ማስቀመጥ 
ከባድ ቢሆንም የማህበራዊ ሚዲያ መድረኮች መስፋፋት 
ሴቶች ስለመልካቸው፣ ስለአለባበሳቸው እና ስለአቀራረባቸው 
ልዩ ትኩረት እየሰጡ እንዲሄዱ ማድረጉ በሰው ሰራሽ ጥፍር 
ላይ ፍላጎት እንዲጨምር በማድረግ ረገድ ትልቅ ድርሻ 
እንዳለው ይታመናል።

በዋነኝነት ሁለት ዓይነት ሰው ሰራሽ የጥፍር አሰራሮች 
እንዳሉ በዘርፉ ውስጥ ያሉ ባለሙያዎች ይናገራሉ። አክሪሊክክ 
እና ጄል ይባላሉ። የጄል ሙሌት በመባል የሚታወቀው 
የጥፍር ውበት ሙሌት የሚከናወነው በሶስት የሂደት ደረጃ 
ሲሆን ይህም በመጀመሪያ የሚተከለውን ሰው ሰራሽ ጥፍር 

ማረፊያ/ትዝብት

ፋሽን 
ስፖርት እና መዝናኛ

(አቤል ገ/ኪዳን)

ጊዜው ከባድ ነው። አገራችን ያለችበት ሁኔታ 
ህዝብን ለተለያየ አይነት ችግሮች ያጋለጠ ሆኗል። ጦርነት 
፤ ኮሮና ፤ ድርቅ ፤ የዋጋ ግሽበት እና የኑሮ መወደድ ፤ 
ስራ አጥነት ፤ ስርአት አልበኝነት እና ሌሎችም ችግሮች 
በአገር ደረጃ የተከሰቱ ችግሮች ናቸው። እነዚህ ችግሮች 
ዜጎችን ለብዙ አይነት ቀውስ እያጋለጡም ነው። ጦርነቱ 
መላው ኢትዮጵያዊን ነክቷል ማለት ይቻላል። የጦርነቱ 
ዳፋ ለኢኮኖሚው ተርፎ ኢኮኖሚው እየተንገዳገደ ነው። 
ቀድሞውንም ኮሮና ጎድቶት የነበረው ኢኮኖሚ ላይ ጦርነት 
ሲደመር በእንቅርት ላይ ጆሮ ደግፍ ነው የሆነው። ይባስ 
ብሎ በ40 አመታት ውስጥ ያላጋጠመ ድርቅ ተጨምሯል። 
የኑሮ ውድነት ከቁጥጥር በላይ የሆነ ይመስላል። እነ ኦነግ 
ሸኔም የህዝብን ኑሮ በእንቅርት ላይ ጆሮ ደግፍ እያረጉት 
ነው።

ይህ ሁሉ ችግር በህዝብ ስነ ልቡና ላይ ጫና 
እንደሚኖረው ግልጽ ነው። ጥናቶችም ለዚህ ብዙ ማስረጃ 
ያቀርባሉ። ከመሰል ክስተቶች መፈጠር በኋላ ድብርት 
፤ ጭንቀት ፤ የስሜት መዋዠቅ እና ሌሎች ስነ ልቡናዊ 
ችግሮች አሁን ላይ የሚጠበቁ ናቸው። እነዚህ ሁሉ ነገሮች 
እንዳሉ ሆነው አሁን ደግሞ ህዝብን ለሌላ ራስ ምታት 
የሚያጋልጡ ይዘቶች ተበራክተዋል። ከነዚህ ዋነኛው 
ደግሞ የዩቲዩብ መረጃዎች ናቸው።

ዩቲዩብ ቀድሞም ቢሆን በኛ አገር አለአግባብ 
ከተጠቀምንባቸው የቴክኖሎጂ ግኝቶች መሀከል አንዱ 
ነው። ለጥቂቶች የስራ እድል እና የሀብት ምንጭ መሆን 
ቢችልም ለብዙዎች ግን የራስ ምታት መንስኤ ሆኖ ነው 
የቆየው። ማንኛውም ዜና ዩቲዩብ ላይ ሲቀርብ ጥቂት መረጃ 
ከብዙ ፈጠራ እና ብዙ ማጋነን ጋር ተደርጎ ነው። በዚህም 
የተነሳ ብዙ ሰዎች የተሳሳተ መረጃ ሰለባ ሆነው ኖረዋል። 

በሌላው ጎን ከስርአት ባፈነገጠ መልኩ የግለሰቦች ኑሮ 
ሲበለት የሚውለበትም ቦታ ዩቲዩብ ነው። አሁን ደግሞ 
በእንቅርት ላይ ጆሮ ደግፍ እንዲሉ አዲስ የማይጠቅም 
ይዘት እየተበራከተ ነው። ይህም ግለሰባዊ ያፈነገጡ 
የወሲብ ክስተቶችን በቃለ መጠይቅ ማቅረብ ነው።

እስኪ እነዚህን ርእሶች ተመልከቷቸው።

“ወንድ ስትሪፐሮችን ማሰልጠን ስራዬ ነበር”

“በጥቅም ተታልዬ የኢሉሚናንቲ ማህበር ውስጥ ገብቼ 
አሁን መውጣት ብሞክር ስቃዬን አበዙብኝ”

“ሆቴል ውስጥ ተዋውቄው የወደድኩት ሰው ወደቤቱ 
ከወሰደኝ በኋላ ወደ ሰው ጅብ ተቀየረብኝ” 

“የገዛ ፍቅረኛዬ በጓደኞቹ አስደፈረኝ!”

“ባለቤቴ ነው ያልኩት ሰው በውድቅት ሌሊት ወደ 
ሰው ጅብ ተቀይሮ ከቤት ሲወጣ አየሁት”

እነዚህን አገልግሎቶች ለመጠቀም የሚጠየቀው ዋጋ 
ተጠቃሚዋ እንደምትመርጠው ቦታ የሚለያይ መሆኑ እንዳለ 
ሆኖ በአብዛኛው ከሁለት መቶ ብር እስከ አንድ ሺ ብር በላይ 
ክፍያ ሊጠየቅበት ይቻላል።

ሰው ሰራሽ የጥፍር ማስዋብ ስራ በወጣት የፋሽን ተከታዮች 
ዘንድ ተወዳጅ እየሆነ መምጣቱ ለብዙ የውበት ባለሙያዎች 
ራሱን የቻለ የስራ እድል ለመፍጠር ብዙ ጊዜ አልወሰደበትም። 
ለዚህም ማሳያ የሚሆኑት አሁን አሁን በከተሞች ላይ በብዛት 
የሚስተዋሉት የጥፍር ውበት ሳሎኖች ናቸው።

የጥፍር ውበትን ለመጠበቅ ሰው ሰራሽ ጥፍሮችን 
ማስተከል አዲስ ነገር ባይሆንም ከቅርብ ጊዜ ወዲህ ግን 
በተለይ ወጣት ሴቶች ተጠቃሚነታቸው ከፍተኛ ሆኗል። 

“ፍቅረኛዬ ያልኩት ሰው ከገዛ እናቴ ጋር አንሶላ 
ሲጋፈፍ እጅ ከፍንጅ ያዝኩት”

እንግዲህ አሁን ላይ በዚህ መልኩ የሚቀርቡ ብዙ ከዚህ 
በላይ አሰቃቂ እና አስጨናቂ ርእስ የተሰጣቸው ይዘቶች 
ዩቲዩብ ላይ በብዙ ሰዎች በብዙ መልኩ ተበራክተው 
እየቀረቡ ያሉት። አዘጋጆቹ እንደሚሉት እንዲህ አይነት 
ፕሮግራሞች የሚቀርቡት ህብረተሰቡ እንዲማር እና 
እንዲጠነቀቅ ሲሆን አብዛኞቹ ጉዳዮች ግልጽ ወንጀል 
በመሆናቸው አንዳንዶች አዘጋጆች ጥፋት ፈጻሚውን 
ወደ ፖሊስ ተጠቂውን ደግሞ እርዳታ ወደሚያገኝበት 
እንደሚያደርሱ ይናገራሉ።

በእርግጥም ሰዎቹ እንደሚሉት አድርገው ከሆነ ጥሩ 
ነው። ህብረተሰብም ከዚህ ትምህርት ወስዶ ከሆነ መልካም 
ነው። በማይካድ መልኩ ፕሮግራሞቹ ብዙ ተመልካች 
አላቸው። ነገር ግን በነገሩ ከሚማሩ ይልቅ የሚደነግጠው 
እና ስነ ልቡናዊ ጫና ውስጥ የሚገባው ሰው እንደሚበረክት 
ከስር የሚሰጡት ኮመንቶች ምስክር ናቸው።

“አኡዙቢላህ የማይሰማ ጉድ የለም ዘንድሮ”

“ወይ ዘንድሮ ምንድነው የምሰማው ኧረ ኡኡኡ 
አምላከ እስራኤል ማረን ይቅር በለን”

“ዘመኑ የአራዊት የእንስሳ ዘመን ነው:: እግዚአብሔር 
ይፍረድባቸው::”

ጠቅላላ አስተያየቶቹ እንዲህ አይነት ናቸው። ብዙው 
ሰው የሰማውን ነገር ከዚህ ቀደም እንኳን ሊሰማ ሊደረግ 
ይችላል ብሎ እንኳን የማያስባቸው የነበሩ ነገሮች ስለሆኑ 
ብዙዎቹ አስተያየቶች በድንጋጤ የተሰጡ ናቸው። ይህም 
ማለት እነዚህ የዩቲዩብ ይዘቶች አሁን ላይ ካላቸው 
የማስተማር እሴት ይልቅ የማስደንገጥ አቅማቸው 
አይሏል ማለት ነው። እንግዲህ አሁን ላይ በጦርነትም፤ 
በረሀብም፤ በኑሮ ውድነት፤ በስርአት አልበኝነትም በሌላም 
ለምትታመስ አገር እና በነዚህ ችግሮች ከፍተኛ ጭንቀት 

ለመያዝ እንዲያመቸው ተፈጥሯዊውን የሴቷን ጥፍር ሙሉ 
ለሙሉ የመሞረድ፣ የመቦረሽ፣ እና በጥቂቱ ቆዳዋን የማንሳት 
ስራ ይሰራል። በመቀጠል ሰው ሰራሽ ጥፍሩን በተፈጥሯዊ 
ጥፍሯ ላይ ለማጣበቅ የሚያስችለውን ጄል በመጠቀም ሙሌቱ 
ይከናወናል፣ የተለጠፈው ጥፍር UV በሚባል መብራት ውስጥ 
ከ30 ሰከንድ እስከ ሁለት ደቂቃዎች እንዲደርቅ ይደረጋል። 
በመጨረሻም እንደተጠቃሚዋ ፍላጎት ጥፍር ቀለም በመቀባት 
ስራው ይጠናቀቃል።

አክሪሊክ የጥፍር አይነት ደግሞ ሰው ሰራሽ ጥፍሩን 
ለመለጠፍ በተዘጋጁ ፈሳሽ እና ዱቄት ኬሚካሎች በመታገዝ 
በጥፍር ላይ የሚለጠፍ ሲሆን የአሰራር ሁኔታው ጥንቃቄ 
የተሞላበት፣ ረዘም ያለ ደቂቃዎችን የሚወስድ እና ከጄል 
አንጻር ከሰው ጥፍር ጋር ተመሳሳይነቱ የጎላ ነው።

ከውበት አኳያም ከተፈጥሮው ጥፍር ይልቅ ቀለማቸውን 
ሳይለቁ በመቆየት እና ከጥንካሬ አኳያ ተመራጭ መሆናቸውን 
ባለሙያዎች ይናገራሉ። የሰው ሰራሽ ጥፍር ለሴቶች ተጨማሪ 
በራስ የመተማመን እንደሚጨምርም ይነገራል።

የሰው ሰራሽ ጥፍር ከውበት አኳያ ብዙ ጥቅም እንዳለው 
በርካቶች የሚስማሙ ቢሆንም ከጤና አኳያ “ሲያጌጡ 
ይመላለጡ” እንዳይሆን ነገሩ የጎንዮሽ ጉዳት ይኖረው 
እንደሆን ጥያቄ የሚያነሱ አይጠፉም። ብዙ የሕክምና 
ባለሙያዎችም የሰው ሰራሽ ጥፍር አለመጠቀምን ይመክራሉ። 
በአብዛኛው ጥፍር ማሳደግ የሚያስቸግራቸው ሴቶች 
አርቴፊሻል ጥፍርን መጠቀማቸው ወይም ጥፍራቸው ጥሩ 
የሆኑ ሴቶችም ለውበት ሲሉ መጠቀማቸው እንደማይመከር 
እና ጥፍርን ለመለጠፍ የሚጠቀሙት ኬሚካል እንዲሁም 
የማድረቂያው ጨረር በተደጋገመ ቁጥር ከጥፍርም 
በተጨማሪ ጥፍርን የሚደግፈውን ቆዳም የማስረጀት ባህሪ 
እንዳለው የሕክምና ባለሙያዎችና ጥናቶች ያስቀምጣሉ። 
ከዚህ በተጨማሪ ለተለያዩ የፈንገስና የባክቴሪያ በሽታዎች 
ሊዳርግ እንደሚችልም መረጃዎች ይጠቁማሉ። ተፈጥሯዊ 
ጥፍር ጤናው የሚረጋገጠው በየጊዜው በሚያሳየው እድገት 
እና መተካካት ነው፣ ነገር ግን የሰው ሰራሽ ጥፍር ይሄን 
እድገት በመጫን ተፅዕኖ ያሳድራል ተብሎ ይታመናል። 

የጥፍር ውበት እና ፋሽን አመጣጥን ከአንድ ባህል እና 
አገር ጋር ብቻ ማዛመድ አይቻልም። ከዚህ ጋር በተያያዘ ጥናት 
ያካሄዱ ተመራማሪዎች በ5000 ዓ.ዓ ገደማ ግብፃውያን የሞቱ 
ከብቶችን ግብዓት በመጠቀም ሰው ሰራሽ ጥፍር በመስራት 
እና ሂና በመቀባት ለመዋቢያነት ይጠቀሙት እንደነበር 
ያስቀምጣሉ። ጊዜው በውል ባይታወቅም የመጀመሪያውን 
ዘመናዊ የሰው ሰራሽ ጥፍር ሰርታ ያቀረበችው አገር ቻይና 
እንደሆነች የሚነገር ሲሆን ይህም የእንቁላል አስኳል፣ 
ሰም፣ አበባ፣ ቀለማማ ድንጋዮችን እና ዝልግልግ ቅባቶችን 
በመጠቀም ይሰሩት እንደነበር ተፅፏል። 

ውስጥ ላለ ህዝብ እንዲህ አይነት ሌላ ራስ ምታት የሚፈጥር 
ግለሰባዊ ችግር መጨመር ፋይዳው ምን ይሆን?

እርግጥ ጥቂቶች በዚህ መልኩ ደፍረው ወጥተው 
በመናገራቸው መፍትሄ አግኝተው ሊሆን ይችላል። 
ህዝብ ታሪካቸውን ሰምቶ እንዲህ አይነት አሰቃቂ 
ነገሮች እንዳይስፋፋም አድርጎ ሊሆን ይችላል። ነገር ግን 
በአብዛኛው አዬ ጉድ እንዲል፤ ዘመኑን እንዲጠላ፤ ሰውን 
ሁሉ እንዲጠራጠር፤ ለካ እንዲህም ይደረጋል ብሎ 
እንዲገረም እና ለወሬ ፍጆታ የሚሆነው ነገር እንዲያገኝ፤ 
በህብረተሰብ ደረጃ ጸያፍ (taboo) የሆነ ነገር የአደባባይ 
ምስጢር እንዲሆን ብሎም ብዙዎች እንዲለምዱት 
የማድረግ ያልታሰበ ውጤትም ይዞ ሊመጣ ይችላል። 
አንዳንዴ አንዳንድ ነገሮች ከመወራት ይልቅ አለመወራት 
ይጠቅማቸዋል። እርግጥ የምንኖርበት ዓለም የሰዎችን 
የመናገር ነጻነት ያለገደብ የሚፈቅድ ነው። ማህበራዊ 
ሚዲያውም ሙሉ ለሙሉም ባይሆን በአብዛኛው ይህን 
ገደብ የለሽ መብት ማስከበርን ታሳቢ አድርጎ የተፈጠረ 
ነው። ነገር ግን እኛ መጠየቅ አለብን። ይህ ጉዳይ በአደባባይ 
ለመወራት የሚበቃ ነው ወይ፤ አሁን ላይ መወራትስ 
አለበት ወይ፤ ቢወራ ተጠቃሚው ይበልጣል ተጎጂው፤ 
ወዘተ…እያልን መጠየቅ ይገባናል።

በተለይም በዚህ ጊዜ ላይ የኢትዮጵያ ህዝብ አዲስ 
ጆሮን ጭው የሚያደርግ ወሬ ለመስማት ዝግጁ አይደለም። 
በአድካሚ እና ተስፋ አስቆራጭ ወሬዎች ተሰላችቷል። 
ታዲያ ለዚህ ህዝብ የሚያስፈልገው የተስፋ ቃል ፤ ነገ 
የተሻለ ቀን እንደሚሆን የሚመክር ይዘት ፤ ዘመኑ ጥሩ 
ይሆናል የሚል ማበረታቻ እንጂ ሌላ ተስፋ አስቆራጭ 
መልእክት መሆን የለበትም። ስለዚህም እንዲህ አይነት 
ይዘት የምታዘጋጁ ሰዎች ይህ አስቸጋሪ ጊዜ እስኪያልፍ 
ሌሎች አገራዊ ይዘት ያላቸው፤ የሚያበረታቱ፤ መተማመንን 
የሚፈጥሩ አንድነትን የሚያመጡ ይዘቶችን ብታዘጋጁልን 
አይሻልምን?

በደመና ላይ ጨለማ አያስፈልገንም

የሴቶች ቀልብ ያረፈበት የሰው ሰራሽ ጥፍር ፋሽን

በዚህ ጊዜ ላይ የኢትዮጵያ ህዝብ 
አዲስ ጆሮን ጭው የሚያደርግ ወሬ 
ለመስማት ዝግጁ አይደለም

ነፃ ሃሳብ
ፖለቲካ እና ወቅታዊ 

ለትውልድ የተገለጡ ንፁህ ልቦች ይኑሩን
በትረ ሙሴ (መልከ ኢትዮጵ)

አገራችን ኢትዮጵያ ልብ አጥታለች። ልብ ስላችሁ 
ደረታችን ስር ያለውን ማለቴ አይደለም ቀናውን የሚያይ 
ልብ እንጂ። ይህን አይነቱ ልብ ደግሞ ለሰዎች አስፈላጊ ነው። 
ለምን ቢሉ፣ ልብ የርህራሄ ምልክት ነው። ልብ የእውነትና 
የፍቅር ማደሪያ ነው። ልብ ከአእምሮ የላቀ የፍቅር ስፍራ 
ነው። ልብ በፍቅር፣ አእምሮ ደግሞ በሀሳብ እስካልተሞሉ 
ድረስ አገር ታታሪ ነፍሶች አይበቅልባትም። አእምሮ እና 
ልብ ድርና ማግ ናቸው። ልብ ማፍቀር ሲሳነው አእምሮ 
ማሰብ ያቆማል። ልብ ጥላቻን ሲማር አእምሮ ክፉ ሀሳብን 
ይማራል። እኛ የልብ እና የአእምሯችን ጥንስሶች ነን። በነዚህ 
ሁለት ሀይሎች ተደምረን ነው ሰው የሆነው። ሰውነታቸውን 
ለአገራቸው ገብረው ታረክ የጻፉ አያሌ ነፍሶች በዙሪያችን 
አሉ። በዚያው ልክ ደግሞ ከእውነትና ከሰውነት ሸሽተው 
ልባቸውን የክፋት ማደሪያ ያደረጉም አይጠፉም።

እኛስ ምን አይነት ነን? በልባችንና በአእምሯችን ውስጥ 
ምንድነው ያለው? አገራችን የምትፈልገን ነን ወይስ ሌላ ነን? 
ራሳችንን ለአገራችን የተገባን አድርገን መፍጠር አለብን። 
በአእምሯችን ክፉ ሀሳብ እጆቻችን ነውር የሚሰሩ ከሆነ፣ 
በልባችን ክፉ ምኞት እግሮቻችን ወደ ክፉ የሚሮጡ ከሆነ፣ 
ጆሮዎቻችን መጥፎ፣ አይኖቻችን እኩይ የሚያዩ ከሆነ ገና 
አልበቃንም። ገና አልሰለጠንም። አይደለም ለአገራችን 
ለራሳችንም ያልበቃን ነንና ራሳችንን አፍርሰን መስራት 
ይኖርብናል። ምክንያቱም አገር የዜጎች እጅ ስራ ናት። 
አንድ ጥበበኛ ሰዓሊ እውቀቱንና ምናቡን ተጠቅሞ አንድ 
ውብ ስዕል እንደሚሰራ ሁሉ አገራችንን ውብ አድርገን 
የምንሰራውም እኛ ነን።

አገራችንን እንደምንፈልገው አድርገን ለመስራት 
መዶሻውም ሚስማሩም እኛው ጋ ነው ያለው። መዶሻና 
ሚሰማራችን ሀሳብና እውቀት፣ ፍቅርና አንድነት ናቸው። 
መዶሻና ሚስማራችን ይቅርታና ወንድማማችነት ናቸው። 
መዶሻና ሚስማራችን ትህትናና እግዚአብሔርን መፍራት 
ናቸው። ብዙ አይነት መዶሻና ሚስማር እያለን በህብረት 
ቤት መስራት ሳናውቅበት በከንቱ ኖረናል። አሁን ጊዜው 
ቤት የመስራት ነው። አሁን ጊዜው ለሁላችን የምትበቃን 
ኢትዮጵያ አምጦ መውለድ ነው። አሁን ጊዜው 
የመተቃቀፍ ነው። በመነቋቆር የብቻ ቤት የምንሰራበት 
ሳይሆን በመነጋገር የጋራ ታሪክ የምናበጅበት ነው። 
ለትውልድ የተገለጡ አእምሮና ልብ ያስፈልጉናል። እውነት 
የተጻፈባቸው፣ ፍትህ የደመቀባቸው የሰውነት ብራናዎች  
ያስፈልጉናል። ፍቅርን የሚሰብኩ፣ መቻቻልን የሚዘምሩ 
አንደበቶች ያስፈልጉናል። ነውርን የሚጸየፉ፣ ጨዋነትን 
የሚናገሩ አንደበቶች ግድ ይሉናል። በደልን የማይቆጥሩ 
ይቅር የሚሉ ልቦች ያሹናል። በእውቀት የሚራመድ፣ 
በምክንያት ከፍ የሚል አእምሮ  ያስፈልገናል። ይቅር 
ለእግዜርን የሚያውቁ አስታራቂ ሽማግሌዎች እንዲበዙልን 
እንፈልጋለን።

አገር በአእምሮ ተጠንስሳ፣ በልብ የምትፈጠር፣ በተግባር 
የምትጸና የሁላችን የቤት ስራ ናት። በዚህ መነሻና መድረሻ 
ውስጥ አገርን ከነሙሉ ክብሯና፣ ነጻነቷ ጋር የሚፈጥሩልን 
በልባችንና በአእምሯችን ውስጥ ያስቀመጥናቸው በጎ 
መንፈሶች ናቸው። በጎ መንፈስ ሁልጊዜም የበጎ አእምሮና 
ልብ ነጸብራቅ ነው። ሰው ለራሱ በጎ ሲሆን በዙሪያው ላሉ 
ሁሉ በጎ ነው የሚሆነው። በጎ መሆን ማለት ራስን ወዶ 
ሌሎችን መውደድ ማለት ነው። በጎ መሆን ማለት ራስን 
አፍቅሮ ሌሎችን ማፍቀር ማለት ነው። በጎ መሆን ማለት 
ራስን አክብሮ ሌሎችን ማክበር ማለት ነው። በዚህ ሁሉ 
የጋራ በጎነት ውስጥ አገር ነው የምንፈጥረው። ትውልድ 
ነው የምንቀርጸው። ልብ እንዲወድ፣ እንዲምር፣ ቸርነትን 
እንዲያደርግ የተፈጠረ ነው። ልብ ለሌሎች ደስታ እንዲሆን፣ 
ለሌሎች በረከት እንዲሆን የተሰራ ነው። በዚያው ልክ ደግሞ 
በጎ ማሰብና በጎ ማድረግ ተስኗቸው ራሳቸውን በመርዘኛ 
ሀሳብ መርዘው ሰውነታቸውን አውሬ ያደረጉ አሉ። ሰው 
ፍቅርን ካልተማረ በራሱ ላይም በሌሎች ላይም አውሬ 
መሆን ይችላል። ሰው አውሬ ሲሆን ጥፋቱ ብዙ ነው። 
ሰው አውሬ ሲሆን ፍቅር ምን እንደሆነ አያውቅም። ሀይሉ 
ጥላቻና በቀል ይሆናል። ማሸነፊያው እልህና ማንአለብኝነት 
ይሆናል። ሰው አውሬ ሲሆን ሌሎችን ለማሸነፍ የሚሮጠው 
በሀይልና በጉልበቱ ነው የሚሆነው። ሰው አውሬ ሲሆን እኔ 
ያልኩት ብቻ አመለካከት ውስጥ ነው የሚቆመው።

ልብ ፍቅርን ሲያውቅ እንደ እየሱስ ነው። ልብ ጥላቻን 
ሲማር እንደ ዲያቢሎስ ነው። እኛ ምርጫችንን ነን። እኛ 

ራሳችንን ያደረግንውን ነን። በሀሳባችንና በድርጊታችን 
አውሬም ሰውም መሆን ይቻለናል። አሁን ላይ አገራችንን 
እያሰቃየናት ያለው በልባችን ውስጥ ባጨቅንው ክፉ ሀሳብ 
ነው። እየሱስ ክርስቶስ ምድር ላይ ሰላሳ ሶስት አመት ሲኖር 
ፍቅርን ብቻ ነበር ሲያስተምር የነበረው። ፍቅርን የማያውቁ 
ክፉ ሰዎች ሲያሳድዱት በምህረት እያሸነፈ፣ በይቅርታ እየረታ 
ነበር አምላካዊ ሰውነቱን የጨረሰው። እኛስ ጥሩ አስበን 
እንደ እየሱስ ባለማዕረግ መሆን ለምን አቃተን? በመልካም 
ልብ ፍቅርን አውርተን፣ ፍቅርን ተናግረን ሰው መሆን ለምን 
ተሳነን? በክፉ ሀሳባችን ራሳችንን አውሬ ማድረግ የለብንም። 
ለማፍቀር ነው የተፈጠርነው። በዙሪያችን ያሉትን ለማቀፍ 
ነው ሰው የሆንነው። ሰው ፍቅርን ካወቀ ምንም ባይገባው 
ጠቢብ ነው። ልብ ፍቅር ካለው ምንም ቢጎድለው 
ሙሉ ነው። እኛም በፍቅር ጽዋ እንሞላ። በእውነት ጸጋ 
እንትረፍረፍ።

የአገር ስቃይ የትውልድ ስቃይ ነው። የአገር ስቃይ 
የዜጎች ስቃይ ነው። አገራችን ኢትዮጵያ ለነፍሳቸው 
ኩነኔን፣ ለልባቸው ሀጢአትን፣ ለሰውነታቸው አረመኔነትን 
ባስተማሩ ባንዳ ሀይሎች ስትጎዳ ኖራለች። እኚህ ነፍሶች፣ 

እኚህ ልቦች፣ እኚህ ሰውነቶች 
አገርን ከማስነወር፣ ህዝብን 
ከማስጨነቅ ሌላ ትርፍ 
የላቸውም። እኛ ትርፋችን 
ያለው መዋደድ ውስጥ ነው። 
ፍቅራችን ያለው መቻቻል 
ውስጥ ነው። ደም ባልነኩ፣ 
ጥላቻ ባላስነወራቸው ጸዐዳ 
ጣቶቻችን ልቦቻችን ላይ 
ወንድማማችነትን እንጻፍ። 
ይሄ የታሪክ ድርሳን በልጆቻችን 
እየተገለጠ ሲነበብ የት ቦታ 
ምን እየሰራን እንደነበር አስረጂ 
ይሆናል። ፍቅር እኮ መድኃኒት 
ነው። ምን ያክል ጥያቄ፣ ምንም 
ያክል ቅሬታ ቢኖርብንም 
በፍቅር መድረክ ላይ በመልካም 
አንደበት መነጋገር እንችላለን። 
ልቦቻችንን ለፍቅር እንግለጥ። 
ለአንድነት እንክፈት።

የተገለጡ ልቦች….
የተገለጡ ልቦች ክፉ 

ሀሳቦችን፣ ክፉ ምኞቶችን፣ ክፉ 
ተግባራትን ማንበርከኪያ ጥበብ 
ናቸው። የተገለጡ ልቦች ክፉ 
ሰውነትን፣ እኩይ ስብዕናዎችን 
መርቻ መንገድ ናቸው። 
ኢትዮጵያ አገራችን ከትላንት 

እስከዛሬ በዚህ ግልጥ ማንነት ጠላቶቿን ስታንበረክክ 
ኖራለች፤ አሁንም የተነሱባትን የውስጥና የውጭ ጠላቶቿን 
በዚህ መንገድ እንደምታሸንፍ ስነግራችሁ ከልቤ ነው። 
የተገለጡ ልቦች ሰብዓ ሰገል የጌታን መወለድ ሊያዩ ከሩቅ 
ምስራቅ እንደመጡ ሁሉ የኢትዮጵያ ልጆችም አገራቸው 
ኢትዮጵያን ሊያርሱ፣ ኢትዮጵያዊነትን ሊቀልሙ እንደ 
ሰብዐ ሰገል ትንሳኤዋን ብለው ከሩቅና ከቅርብ ሲሰባሰቡ 
ነው። ልብ ማረፊያውን ሲያገኝ ደስ ይላል፤ ነፍስ ከእትብቷ 
ውቅያኖስ ስትቀዝፍ ያኔ ሰውነት ያብባል። እንደ አገርና ወገን 
ማን አለ? ነፍሶች ስውር ሀቃቸውን የሚገልጡት በአገር 
ነው፣ ልብ የነጻነት ድሉን የሚቀዳጀው ከወገኑ አጠገብ 
ሲቆም ነው። ያለ አገርና ህዝብ ሰውነት ምንም ነው። ይሄ 
ሊገባን ይገባል። የልብ መገለጥ ለአገር ጥሪ፣ ለወገን መከራ 
ምላሽ መስጠት ነው።

ልብ ስለ አገር ሲያዜም ደስ ይላል፣ ቀልብ እናት አገር 
ላይ ሲያርፍ ደስ ይላል። የሁሉም የሰው ልጅ የነፍሱ 
ማረፊያ አገርና ህዝብ ነው። በበጎ ሀሳባችን ተገልጠን 
ሰላም ላጣችው አገራችን ሰላም እንሁናት። የተገለጡ 
ልቦች ነውር አያውቁም፣ ለወገን የተገለጡ ልቦች ፍትህ 
አያጓድሉም። ለኢትዮጵያ መገለጥ ስቃይዋን መሰቃየት፣ 
ችግሯን መቸገር ነው። ለኢትዮጵያ መሰቃየት በደስታዋ 
መደሰት፣ በትንሳኤዋ እልልታ ማሰማት ነው። ዳር ቆሞ 
ማጨብጨብ፣ ወደነፈሰበት መንፈስ ለኢትዮጵያ መገለጥ 
አይደለም። ለአገር በመኖር ውስጥ ያለውን ክብር፣ ለወገን 
በመቆም ውስጥ ያለውን ፍሰሀ ልባችሁን ገልጣችሁ እዩት። 
በምንም የማይገኙ ትላልቅ ደስታዎች በልብ መገለጥ ውስጥ 

የተደበቁ ናቸው። በምንም የማይተኩ የነፍስ ፈንጠዝያዎች 

በልብ መገለጥ ውስጥ የተቀመጡ ናቸው። የአገር መገለጥ 

የትውልድ መገለጥ ነው። የአገር መነሳት የእኔና የእናንተ 

ብርሃናዊ ነገ ነው። ይሄ ሁሉ እንዲሆን ግን ከሁሉ በፊት እኛ 

ስለአገራችን ልቦቻችንን መግለጥ ይኖርብናል። ስለኢትዮጵያ 

ክፉ አላይም፣ ክፉ አልሰማም፣ ክፉም አልናገርም ስንል 

ልባችንን በክፉዎች ላይ እናጽና።

አገር ስትታመም እኛ ነን የምንታመመው፣ አገር ስትስቅ 

ህዝቦቿ ናቸው የሚስቁት። እኛ የአገር ደስታ ማረፊያዎች 

ነን። የአገር ታሪክ በትውልዱ ላይ የሚያርፍ ነው። 

መገፋፋት ያበላሸውን ኢትዮጵያዊነት ማደስ ይኖርብናል። 

ጥላቻ የመረዘውን ታሪካችንን ማስተካከል ግዳችን ነው። 

ባለመነጋገር የራቀንን ሰላም መመለስ ቀሪ የቤት ስራችን 

ይሆናል። እኛ ለአገራችን ስር ግንድና ቅርንጫፎች ነን። 

አገራችንን ዋርካ የምናደርጋት እኛ ነን። የምዕራባውያኑን 

የተንኮል ሩጫ ጥሰን፣ የብሄር ካባ የለበሰ ፖለቲካችንን 

አስተካክለን፣ ወንድማማችነትን አግንነን፣ በተባበረ ክንድ 

የጋራ ቤታችንን መስራት ይኖርብናል።

ስለ አገራችን ልባችንን እንግለጥና በአገራችን በኩል 

ለራሳችን እንኑር። ለአገር መልፋት ለራስ መልፋት ነውና። 

ለአገር መድከም ለራስ መድከም ነውና። ለአገራችሁ 

የምትሰስቱት አንዳች ነገር እንዳይኖር ሆናችሁ ተነሱ። 

ልብን መግለጥ ራስን መግለጥ ነው። ስለ አገርና ህዝብ ልብን 

መግለጥ ራስን መስጠት ነው። ራስን ለአገር እንደመስጠት ያለ 

ስጦታ የለም። አገር አርነት የምትወጣው ራሳችንን ስንሰጥ 

ነው። ራሳችንን ሰስተን የምንፈጥረው አገርና ህዝብ የለም። 

በሀሳብና በምክክር እስካልተወጣነው ድረስ የአገራችን 

አሁናዊ ችግር ዳር ቆመን የምንወጣው አይደለም። ልብን 

መግለጥ ያስፈልጋል።

ራሳችሁን ለአገራችሁ ስጡ፤ ራስን ለአገር መስጠት 

ራስን ከባዕድ አስተሳሰብ ነጻ ማውጣት ነው። አሁናዊ 

ችግሮቻችን እልባት የሚያገኙት ራሳችንን ለውይይትና 

ለአንድነት ስንገልጥ ነው። የተገለጠ ልብ የአንድነት ክንድ 

ነው። የተገለጠ ልብ አገሬን ለማንም አሳልፌ አልሰጥም 

የሚል ወኔ የነቀነቀው ነው። ልባችንን በመግለጥ መርህ 

ወደፊት ልንሄድ ይገባል። ከመቼውም ጊዜ በላይ ልባችንን 

የምንገልጥበት ጊዜ ላይ ነን። ከገንዘባችን፣ ከእውቀታችን፣ 

ከጊዜያችን ለአገራችን የምናዋጣበት ጊዜ ላይ ነን። ያለንን 

ሁሉ እየሰጠን አገራችንን ወደፊት የምናራምድበት ሰሞን 

ላይ ነን። አላማ ይዞ እንደ ተሰለፈ ሰራዊት በአንድ ልብ 

የምንቆምበት የፈተና ጊዜ ላይ ነን።

በእኛ የአንድነት ግፊት ከፊታችን ያለውን ዳገት 

እንሻገር። ምርኩዛችን ደግሞ ሰላም ነው። ፍቅር ነው። 

አንድነት ነው። ጦርና ጎራዴ ሳንመዝ በተከፈተ ልብ ብቻ 

ወደረኞቻችንን መርታት እንችላለን። አገራችንን የምናፈቅር 

ከሆነ ልባችንን እንክፈትላት። የመለያየት ጉድፋችንን 

እያጸዳን ከሰላም ውጭ ምንም አማራጭ እንዳይኖረን 

ሆነን እንኑር። ህዝባችን በሚፈልገን ቦታ ላይ ሁሉ መገኘት 

አለብን። ኢትዮጵያ በምትፈልገን ስፍራ ላይ ሁሉ መቆም 

ግዴታችን ይሆናል። በዚህ የአብሮነት መንፈስ ውስጥ 

የምትፈጠረውን ኢትዮጵያ ሁላችንም እንናፍቃታለን።

ትላልቅ አገራት በትላልቅ ሀሳብ የተፈጠሩ ናቸው። 

ዘመናዊና ስልጡን ህዝቦች በዘመናዊና ተራማጅ አስተሳሰብ 

የተፈጠሩ ናቸው። እኚህ ሁሉ ስፍራቸው ክፍት አእምሮና 

ልብ ነው። ክፍት አእምሮና ልብ የዘመናዊነት መፈጠሪያ 

ቦታ ነው። ሰው ሌሎችን ለመፍጠር ከመሞከሩ በፊት 

መጀመሪያ ራሱን በበጎ ሀሳብ መፍጠር አለበት። ራሳችንን 

በበጎ ሀሳብ መፍጠር ከቻልን በጎ ቤተሰብ፣ በጎ ጓደኛ 

መፍጠር አያቅተንም። በጎ ቤተሰብ ደግሞ የበጎ ማህበረሰብ 

መነሻ ነው። በጎ ማህበረሰብ ደግሞ አገር ነው። በአሁኑ ሰዓት 

አገራችን የሚያስፈልጋት በጎ ሀሳብ ብቻ ነው። የበጎ ሀሳብ 

መብቀያ ማሳ ደግሞ በጎ ልብ ነው። በበጎ ልብ አገራችንን 

እናብቅል ስል ላብቃ። ሰላም!

የአገር ስቃይ የትውልድ ስቃይ ነው። 
የአገር ስቃይ የዜጎች ስቃይ ነው። 
አገራችን ኢትዮጵያ ለነፍሳቸው 

ኩነኔን፣ ለልባቸው ሀጢአትን፣ ለሰውነታቸው 
አረመኔነትን ባስተማሩ ባንዳ ሀይሎች ስትጎዳ 
ኖራለች። እኚህ ነፍሶች፣ እኚህ ልቦች፣ እኚህ 
ሰውነቶች አገርን ከማስነወር፣ ህዝብን 
ከማስጨነቅ ሌላ ትርፍ የላቸውም። እኛ 
ትርፋችን ያለው መዋደድ ውስጥ ነው። 
ፍቅራችን ያለው መቻቻል ውስጥ ነው። ደም 
ባልነኩ፣ ጥላቻ ባላስነወራቸው ጸዐዳ ጣቶቻችን 
ልቦቻችን ላይ ወንድማማችነትን እንጻፍ። 
ይሄ የታሪክ ድርሳን በልጆቻችን እየተገለጠ 
ሲነበብ የት ቦታ ምን እየሰራን እንደነበር 
አስረጂ ይሆናል



ለምለም መንግሥቱ

ከመኸር ወደ በጋ መስኖ፣ በመቀጠል በልግ እያለ 
የአገራችን የግብርና ሥራ በቅብብሎሽ እየተከናወነ አሁን 
ደግሞ ወደ ቀጣዩ 2014-2015 የምርት ዘመን የመኸር 
የግብርና ሥራ ላይ ተደርሷል።አርሶ አደሩ  ሰኔ ግም 
ሲል የዘር ወቅት ስለሚሆን የግብርና ሥራውን ይበልጥ 
ማጠናከር ውስጥ ይገባል።

አገራዊ የግብርና ሥራው በስፋት የሚከናወነው 
በክረምት ወቅት በመሆኑም የመኸሩ እርሻ ስራ ከሌሎቹ 
ወቅቶች ይበልጥ ትኩረት ተሰጥቶ ይሰራበታል።በዚህ 
የቅድመ ዝግጅት እንቅስቃሴው ለምርትና ምርታማነት 
ዕድገት ምርጥ ዘር፣ ማዳበሪያ፣ ፀረ አረምና ተባይ ማጥፊያ 
የመሳሰሉ የግብርና ግብአቶችም አብረው ተሟልተው 
መጠበቅ ይኖርባቸዋል።

አርሶ አደሩም ሆነ የግብርና ሥራውን የሚያስፈጽመው 
የመንግሥት ተቋምና በተለያየ መንገድ ድጋፍ የሚያደርጉት 
ባለድርሻ አካላት በዚህ መልኩ ዝግጅት እያደረጉ 
የመሥራት ባህሉን ያዳበሩ ቢሆንም፣ በተለያዩ ምክንያቶች 
የተነሳ መዘናጋት እንዳይኖር ጥንቃቄ መደረግ እንዳለበት 
በዚህ ወቅት የዘርፉ ባለሙያዎች ምክረ ሀሳብ ይሰጣሉ፤ 
ያስገነዝባሉ።

እኛም ወቅቱን መሠረት አድርገን በመኸር የግብርና 
ሥራ ላይ ትኩረት ማድረጋችን ለዚህ ነው።በተለይ ደግሞ 
በዚህ የመኸር የግብርና ሥራ ወቅት  በስፋት ጥቅም ላይ 
በሚውለው ሰው ሰራሽ ማዳበሪያ ይገጥማል ተብሎ 
ከታሰበው የአቅርቦት ውስንነት ጋር በተያያዘ በተፈጥሮ 
ማዳበሪያ ላይ ትኩረት ተደርጎ እንዲሰራ እየተጠየቀ 
መሆኑንን ተከትሎ  የዛሬው የግብርና አምዳችን በዚህ ላይ 
እንዲያተኩር አድርገናል።

ፊቱንም ማዳበሪያ ሰው ሰራሽ የአቅርቦት ችግር 
ይስተዋልበታል።ወቅትን ጠብቆ አለማቅረብ፣ፍትሐዊነት 
የጎደለው ስርጭት መኖር፣ ለህገወጥ አቅርቦት የተጋለጠና 
በዋጋም የማይቀመስ እየሆነ መምጣት  አርሶ አደሩ ደጋግሞ 
የሚያነሳው ጉዳይ ነበር።ለዚህም እንደ አንድ አማራጭ 
መፍትሄ የሚቀመጠው አርሶ አደሩ አገር በቀል የአፈር 
ማዳበሪያ/ የተፈጥሮ ማዳበሪያ/ እንዲጠቀም ነበር።አሁን 
ላይ ያለው ነባራዊ ሁኔታ ደግሞ ከቀደመው ከተቆራረጠ 
የማዳበሪያ ስርጭት ይለያል።

ለአቅርቦት እና ለዋጋ ንረቱ በዓለም አቀፍ ደረጃ 
የተፈጠረው የማዳበሪያ ዋጋና የማጓጓዣ ወጪ ጭማሪ 
እንዲሁም በዩክሬንና በሩሲያ መካከል የተፈጠረው ጦርነት 
እንደ አንድ ምክንያት እየቀረቡ ናቸው፤ በእዚህ ላይ ደግሞ 
ኢትዮጵያ በአገር ውስጥ ከገጠማት አለመረጋጋት ጋር 
ተያይዞ በውጭ ሀይሎች የገጠማት ጫናም ሌላው ፈተና 
መሆኑ ይታወቃል።ይህን ሁሉ ተከትሎ የሚፈለገውን ያህል 
ማዳበሪያ ማግኘት አይቻልም የሚል ስጋት አድሮም ነበር።

ይሁንና አገሪቱ በቅርቡ የወጡ መረጃዎች ደግሞ አገሪቱ 
ባደረገችው ርብርብ እንደ አገር ያስፈልጋል የተባለው 
የማዳበሪያ መጠን ተገዝቶ ወደብ ደርሷል።በዚህም 
በማዳበሪያ አቅርቦት ላይ የነበረው ስጋት ተወግዷል ማለት 
ይቻላል።

በአቅርቦት ላይ የተፈጠረውን ስጋት ተከትሎ የተፈጥሮ  
(ኮምፖስት) መጠቀም ምርትና ምርታማነትን ለማሳደግ 
አንድ አማራጭ መፍትሄ ሆኖ እንዲሰራበት ምክረ ሀሳብና 
ማሳሰቢያም ሲሰጥ መቆየቱ ይታወቃል።በምክረ ሀሳቡ 
በዓለም አቀፍ ደረጃ ዋጋው በከፍተኛ ሁኔታ ከጨመረው 
የማዳበሪያ ዋጋ ጋር  በተያያዘ በአገር ውስጥ ማዳበሪያ 
አቅርቦት ላይ ሊፈጠር የሚችለውን ችግር ለመፍታት  
የተፈጥሮ ማዳበሪያ ፋይዳ ከፍተኛ መሆኑ ግንዛቤ 
ተይዞበታል።

እነዚህን ስጋቶች ተከትሎም የተፈጥሮ ማዳበሪያ 
የማዘጋጀት ሂደት ከተጀመረ ቆይቷል።የአንዳንዶች 
ዝግጅት በተሞክሮ እየተጠቀሰ ይገኛል።ከተጠቀሱት 
መካከልም የወንዶ ገነት ደንና ተፈጥሮ ሀብት ኮሌጅ 
ይገኝበታል።ኮሌጁ በተፈጥሮ ሀብት እንክብካቤ ላይ ያለው 
ሚና ከፍ ያለ በመሆኑ ጭምርም አርአያነቱን አጉልቶታል።

ኮሌጁ በተፈጥሮ ማዳበሪያ ዙሪያ ስላለው ተሞክሮ 
በወንዶ ገነት ደንና ተፈጥሮ  ሀብት ኮሌጅ ምርምርና 
ቴክኖሎጂ ሽግግር ተባባሪ ዲን ዶክተር ገብረሥላሴ 
ዳንኤል፤ የትኩረታችን አቅጣጫ ስለሆነው የተፈጥሮ 
ማዳበሪያና ኮሌጁ በዚህ ዙሪያ ላይ ስላለው ተሞክሮ 
ሲያብራሩ እንዳሉት፤ ኮሌጁ እያከናወነ ያለው የተፈጥሮ 
ማዳበሪያ ዝግጅት ዋና ዓላማው በቀጥታ ለሚመለከታቸው 

ግብርና
‹‹ቨርን ኮምፖስት›› - ለምርትና ምርታማነት ተፈላጊ የተፈጥሮ ማዳበሪያ

አካላት ቴክኖሎጂውን በማስተዋወቅ እንዲጠቀሙበት 
ለማድረግ ነው። ስለተፈጥሮ ማዳበሪያ አዘገጃጀትና 
ጥቅሙን በተመለከተ በማሰልጠን ለአካባቢውና 
ለሌሎችም በሚጠቅም መልኩ ተሞክሮው እንዲሰፋ 
ማስቻል ነው።

ከተለያዩ የተፈጥሮ ማዳበሪያ አዘገጃጀት ዘዴዎች 
አንዱ በሆነው ቨርን ኮምፖስት ላይ ነው ኮሌጁ ትኩረት 
አድርጎ እየሰራ የሚገኘው።ቨርን ኮምፖስት የሚዘጋጀው 
የግብርና ምርቶች ተረፈ ምርት በሚመገቡ የትል አይነቶች 
ነው።በውስጡ ናይትሮጂን፣ ፎስፈረስ፣ ፖታሽ፣ ካልሽየም፣ 
ማግንዢየም፣አይረን፣ ማንጋዚን የሚባሉና ሌሎችንም 
ንጥረ ነገሮች የያዘ ግብአት ይገኛል።የያዛቸው ንጥረ 
ነገሮች ለእጽዋትና ለተለያዩ ሰብሎች ምርታማነት ከፍተኛ 
አስተዋጽኦ ያላቸው በመሆናቸው ተፈላጊና ተመራጭ 
ናቸው።

ይህ ኦርጋኒክ የተባለ የተፈጥሮ ማዳበሪያ አፈርን 
በማከም የአፈር ለምነት እንዲጠበቅ ያደርጋል።የአፈር 
ጤንነት ሲጠበቅ ውሃ በቀላሉ መሬት ውስጥ 
ይሰርጋል።የሚፈለገውን የውሃ መጠን ለመያዝም ያግዛል።

ስለአጠቃቀሙም ዶክተር ገብረሥላሴ እንደገለጹት፣ 
ለአንድ ሄክታር ሁለት ቶን (20 ኩንታል)ቨርን ኮምፖስት 

ያስፈልጋል።ማዳበሪያውን በመጠቀም ከሄክታር 
የሚገኘውን የምርት መጠን የሚወሰነው ግን በተዘጋጀው 
የተፈጥሮ ማዳበሪያ ውስጥ ያሉት ንጥረ ነገሮች 
ናቸው።አብዛኛው ንጥረ ነገር ከተሟላ ጥሩ የሚባል ምርት 
ይሰጣል።

ለማዳበሪያው ግብአት ስለሚውለው የትል ዝርያም 
እንደተናገሩት፤ በዓለም ደረጃ ተመራጭ የሆነውና ጥቅም 
ላይም እየዋለ ያለው ቀለሙ ቀይ የሆነ የትል አይነት 
ነው።ኮሌጁ ውስጥ ለሰርቶ ማሳያ እየተከናወነ ያለው 
በዚሁ ዝርያ ነው።በምርምር ተደርሶበት ለሰብል ልማት 
ምርታማነት ተመራጭ የሆነው ይህ የትል አይነት በሽያጭ 
እየቀረበ ነው ጥቅም ላይ እየዋለ ያለው።ኮሌጁም በዚህ 
ዘዴ በመጠቀም ነው ለስልጠናው የተፈጥሮ ማዳበሪያ 
የሰርቶ ማሳያ ተግባር እያከናወነ የሚገኘው።

እንደ ዶክተር ገብረሥላሴ ማብራሪያ፤ ቨርን ኮምፖስት 
ከከብት እዳሪና ከተለያየ ተረፈ ምርት ግብአት ከሚዘጋጀው 
የተፈጥሮ ማዳበሪያ ይለያል፤ ትሉ በራሱ ሂደቱን ጨርሶ ነው 
የሚፈለገው ውጤት ላይ የሚደርሰው።ጥቁርና እይታን 
የሚስብ የአፈር ሽታ ያለው ሆኖ ነው የሚወጣው።ውጤቱን 
ለማየት የሚወስደው ጊዜም ከ8 እስከ 12 ቀናት ናቸው።

የሚዘጋጅበት ዘዴም ኮንክሪት በተባለ ግብአት 
በተዘጋጀ ጉድጓድ ውስጥና የፕላስቲክ ውጤት ከሆነ 
መጠኑ ከፍ ባለ ሳጥን ውስጥ ግብአቶቹን በማጠራቀም 
ነው።ከፕላስቲክ ውጤት የሚዘጋጀው ሳጥን ግን 
ይመረጣል።አዘገጃጀቱም ሂደት አለው።አሲድነትና 
ቅባትነት ያላቸው ግብአቶች ለቨርን ኮምፖስት ማዘጋጃነት 
ወይም ግብአትነት እንዲውሉ አይመከርም።

አርሶ አደሩ ሂደቱን በስልጠና የሚያገኘው ቢሆንም፣ 
ትሉን በግዥ ነው የሚያገኘው።ለማዘጋጃ ጥቅም ላይ 
የሚውለው የፕላስቲክ ዕቃም ሆነ በጉድጓዱ ውስጥ 
ኮንክሪት ስለሚያስፈልግ ወጪ ይጠይቃል።ተሞክሮው 
ከሰፋ በኋላ አስፈላጊ በሆኑ የግብአት አቅርቦቶች 
አለመሟላት አርሶ አደሩ ከመጠቀም ወደኋላ እንዳይል 
ይህን አስቀድሞ ማሰብ ይገባል።በዚህ ረገድ ኮሌጁ 
ሊያደርግ የሚችለው እገዛ ይኖር እንደሆንም ዶክተር 
ገብረሥላሴ ለቀረበላቸው ጥያቄ በሰጡት ምላሽ አሁን ላይ 
ትኩረቱ የተፈጥሮ ማዳበሪያውን ማዘጋጀት ስለሚቻልበት 
ዘዴ ነው።ወደፊት ግን በምክክር የሚከናወኑ ስራዎች 
ይኖራሉ ብለዋል።

በኮሌጁ ውስጥ እየተከናወነ ያለው የቨርን ኮምፖስት 
አዘገጃጀት ዘዴ ተሞክሮን የማስፋት እንቅስቃሴ በምን 
ደረጃ ላይ እንደሆነ ዶክተር ገብረሥላሴ ለቀረበላቸው 
ጥያቄ በሰጡት ምላሽ እንዳብራሩት፤ በሲዳማ ክልል ዶሬ 
ባፈኖ በተባለ አካባቢ የሚገኙ አርሶ አደሮች ተሞክሮውን 

እንዲያገኙ ተደርጓል።ጥቂት ቢሆኑም ፍላጎት ያሳዩ አርሶ 
አደሮችን ማግኘት ተችሏል።ሙከራው ገና ጅምር በመሆኑ 
ሰፊ ሥራ አልተከናወነም።ወደፊት ግን በማጠናከር የተሻለ 
ውጤት ለማስመዝገብ ነው ጥረት እየተደረገ ያለው።

በሰጡት ምክረ ሀሳብ ቨርን ኮምፖስት ሽታ ከሚያመጡ 
የተፈጥሮ ማዳበሪያ አዘገጃጀቶች የተሻለ በመሆኑ የአካባቢ 
ብክለት አያስከትልም። ትሉን በማባዛት ተጠቃሚ መሆን 
ስለሚቻል የሥራ ዕድል ይፈጥራል። አርሶ አደሩ ወደ 
ቨርን ኮምፖስት የተፈጥሮ ማዳበሪያ ማዘጋጀት ቢያዘነብል 
በተለያየ መንገድ ተጠቃሚ ሊሆን የሚችልበት ዕድል አለ።

በአጠቃላይ ከኬሚካል ነጻ የሆነ የተፈጥሮ ማዳበሪያ 
ጥቅም ላይ ቢውል የአፈር ጤንነት ስለሚጠበቅ ምርቱም 
ለሰው ልጅ ተስማሚ እንደሚሆንና የአፈር መሸርሸርንም 
በመቀነስ እንደሚረዳ እንዲሁም የተስተካከለ ሥነ ምህዳር 
እንደሚኖር በምክረ ሀሳባቸው ገልጸዋል።

ወንዶ ገነት ደንና ተፈጥሮ ሀብት ኮሌጅ ከመማር 
ማስተማር ጎን ለጎን ለግብርና ሥራ ምቹ የሆነና ለሰው ልጆች 
ጤንነትም መጠበቅ በሚያግዙ የአካባቢ ጥበቃ ሥራዎች 
ለመሳተፍ ሚናው የጎላ እንደሆነ ይታወቃል።የአፈር 
ለምነት ጥበቃ ሥራው የሚሰራው የተለያዩ የዛፍ ችግኞችን 
በመትከል በመሆኑ ችግኞችን ከማዘጋጀት ጀምሮ ነው 
ሚናውን የሚወጣው።ይህንንም ተግባር የሚፈጽመው 
በሚሰጠው የአካባቢ ማህበረሰብ አገልግሎት ነው።

ኮሌጁ ከመማር ማስተማር ጎን ለጎን የአካባቢ 
ማህበረሰብን ማዕከል በማድረግ እያከናወነ የሚገኘው 
ይህ በአፈርና ጥበቃ ሥራ እንዲሁም የሠርቶ ማሳያ 
የተፈጥሮ ማዳበሪያ ማዘጋጃ ስራው ወደ ተጠቃሚው 
ተደራሽ እንዲሆን የባለድርሻ አካላትም ተሳትፎ የጎላ ሚና 
አለው።በተለይም ግብርናውን የሚመራው አካል ትልቁን 
ድርሻ ይይዛል።

በዚህ ላይ የሲዳማ ክልል እርሻና ተፈጥሮ ሀብት 
ምክትል ቢሮ ኃላፊና የግብርና ግብአትና ገጠር 
ፋይናንስ አቅርቦት ዘርፍ ኃላፊ  ዶክተር  በላይነህ ባራሞ 
እንዳስረዱት፤ ኮሌጁን ጨምሮ ከሀዋሳ ዩኒቨርሲቲና 
ከተለያዩ  ባለድርሻ አካላት ጋር በቅንጅት  በመሆን በሁሉም 
የክልሉ አካባቢዎች  በተለያየ መንገድ የሚዘጋጅ የተፈጥሮ 
ማዳበሪያ ጥቅም ላይ እንዲውል ጥረት እየተደረገ ነው።

 ወንዶ ገነት ደንና ተፈጥሮ ሀብት ኮሌጅ 
እያከናወነ ያለውን የቨርን ኮምፖስት ተሞክሮ በቢሮ 
ደረጃ መልካም ሥራ እንደሆነና ኃላፊነቱን እየተወጣ 
እንደሆነ ተገምግሟል።ተሞክሮው እንዲሰፋፋም በጋራ 
የሚሰሩበትን ሁኔታ ለማመቻቸት ውይይት እየተደረገበት 
ይገኛል ይላሉ።

እንደ ዶክተር  በላይነህ ገለጻ፤ በተፈጥሮ ማዳበሪያ 
ዙሪያ ቢሮው በትኩረት እየሰራ ነው፤  ክልሉ በቡና 
ልማት ይታወቃል።ተረፈ ምርት (የቡና ገለፈት) 
ለተፈጥሮ ማዳበሪያ ግብአት እንዲውል ጥረት እየተደረገ 
ነው።በተጨማሪም ከከብት እዳሪና ከተለያዩ ቅጠላ 
ቅጠሎችም እንዲዘጋጅ እየተደረገ ነው።ከቤትና ከተለያየ 
ቦታ የሚወገድ ደረቅ ቆሻሻም ጥቅም ላይ እንዲውል 
በተለይም ቆሻሻ የሚጣልበት በተለምዶ ቆሼ አካባቢም 
ሥራ እንዲሰራ ጥረት እየተደረገ ነው።

ከየአካባቢው ከሚወገድ ቆሻሻ የተፈጥሮ ማዳበሪያ 
አዘጋጅተው ለገበያ በማቅረብ ሙከራ ላይ የሚገኙም 
አሉ።ግብአቱ በተለይም በሀዋሳና በዙሪያዋ ለከተማ 
ግብርና ጥቅም ላይ እንዲውል እየተደረገ ነው።በገጠርም 
በአነስተኛ ማሳዎች ላይ በተመሳሳይ በማከናወን 
ለመጠቀም እየተሞከረ ነው።ሙከራው የሚበረታታ 
በመሆኑ አጠናክሮ በመቀጠል ወደፊት ለሰፋፊ እርሻ ሥራ 
የሚውለበትን መንገድ መፍጠር ስለሚገባ ቢሮውም በዚህ 
ደረጃ መስራቱን ቀጥሏል።የበቆሎ ልማት የሚካሄድባቸው 
ከሀዋሳ እስከ ዲላ ያሉት ሰፋፊ የእርሻ ማሳዎች ሰፋ ያለ 
የተፈጥሮ ማዳበሪያ ዝግጅት ይጠይቃሉ።

ከወንዶ ገነት ደንና ተፈጥሮ ሀብት ኮሌጅ እንዲሁም 
በሲዳማ ግብርና ቢሮ የተገኙ መረጃዎች አንደሚያመለክቱት  
ቨርን ኮምፓስት ማዳበሪያን አዘጋጅቶ ለግብርና ስራው 
ማዋል በብዙ መልኩ ፋይዳ አለው።ምርትና ምርታማነትን 
ከማሳደግ በተጨማሪ አፈርን በማከም በኩል ከፍተኛ 
ጠቀሜታ ይኖረዋል፤ እንደ አገር ሊገጥም የሚችለውን ሰው 
የሰራሽ ማዳበሪያ ችግርና እየጨመረ ያለው የማዳበሪያ 
ዋጋ ሲታሰብ የዚህ ማዳበሪያ ጠቀሜታ አጠያያቂ 
አይደለም።ይህን የተፈጥሮ ማዳበሪያ ሌሎች ክልሎችም 
አዘጋጅተው እንዲጠቀሙበት ተሞክሮውን ለማስፋት 
በትኩረት መስራት ይኖርበታል።

አንዱ የኮምፖስት ማዘጋጃ ዘዴ፤  

ቨርን ኮምፖስት ሽታ ከሚያመጡ የተፈጥሮ 
ማዳበሪያ አዘገጃጀቶች የተሻለ በመሆኑ 

የአካባቢ ብክለት አያስከትልም። ትሉን በማባዛት 
ተጠቃሚ መሆን ስለሚቻል የሥራ ዕድል ይፈጥራል። 
አርሶ አደሩ ወደ ቨርን ኮምፖስት የተፈጥሮ ማዳበሪያ 
ማዘጋጀት ቢያዘነብል በተለያየ መንገድ ተጠቃሚ 
ሊሆን የሚችልበት ዕድል አለ

አስኳላ 

ትምህርት ለአንድ አገር ኢኮኖሚያዊ እድገት 
ወሳኝ መሰረት ነው።በትምህርት ላይ ልዩ ትኩረት 
ሰጥተው የሰሩ አገራትም የብልጽግና ማማ ላይ 
ወጥተዋል።የዜጎቻቸውን ሕይወትም በልዩ ልዩ 
መልኩ አሻሽለዋል።አሁንም የበለጠ ስኬት ለማምጣት 
ዛሬም በማያቋርጥ ኡደት ውስጥ ይተጋሉ።

ኢትዮጵያም ለትምህርት ትኩረት ሰጥታ 
ትገኛለች።ቀደም ሲል በነበሩት አመታትም በተለይ 
ትምህርትን ለዜጎች ለማዳረስ ቁልፍ የትኩረት 
አቅጣጫ አድርጋ ስትሰራ ቆይታለች።አሁን ደግሞ 
የትምህርት ጥራትን ለማረጋገጥ ልዩ ትኩረት ሰጥታ 
እየሰራች ትገኛለች።ሆኖም ይህ ገና ጅምር ነውና 
በቀጣይ የሚጠበቀው ለውጥ ይመጣል ተብሎ 
ይታሰባል።    

በተለያዩ ዘርፎች ከወረዳ እስከ ሚኒስቴር ደረጃ 
ባሉ መዋቅሮች ውስጥ ያሉ አብዛኛዎቹ  የክልልና 
የፌደራል መንግስት ተቋማት የ2014 ዓ.ም የዘጠኝ ወር 
እቅድ አፈፃፀማቸውን ገምግመዋል።በግምገማቸው 
ወቅትም በዘጠኝ ወር የስራ እንቅስቃሴያቸው የነበሩ 
ጠንካራና ደካማ ጎኖችን ለይተዋል።የበጀት ዓመቱ 
ከመጠናቀቁ በፊት በቀሩት ጥቂት ወራቶች ውስጥ 
ጠንካራ አፈፃፀማቸውን አጠናክሮ ለማስቀጠል፤ 
የታየባቸውን ደካማ አፈፃፀም ደግሞ ለማሻሻል 
የቀጣይ አቅጣጫም አስቀምጠዋል።  

ከነዚህ ተቋማት ውስጥ አንዱ የኦሮሚያ 
ክልል ትምህርት ቢሮ ሲሆን  የ2014 ዓ.ም 
የዘጠኝ ወር እቅድ አፈፃፀሙን በቅርቡ 
ገምግሟል።በግምገማው ወቅትም በበጀት 
አመቱ ዘጠኝ ወራት ውስጥ አብዛኛዎቹን 
በእቅድ የያዛቸውን ተግባራት መፈፀም 
ችሏል።በአብዛኞቹም ጠንካራ አፈፃፀም 
አሳይቷል።ክፍተት ናቸው ያላቸውን 
ተግባራትን ለይቶ በቀጣይ ለማስተካከል 
አቅጣጫም አስቀምጧል።

ዶክተር ገላና ወልደሚካኤል 
የኦሮሚያ ትምህርት ቢሮ ምክትል ኃላፊ 
ናቸው።እርሳቸው እንደሚሉት ቢሮው 
በ2014 ዓ.ም የዘጠኝ ወር አፈፃፀም በርካታ 
ተግባራትን በጥንካሬ ገምግሟል።ከነዚህ 
ውስጥ አንዱ የትምህርት እድልን ከማዳረስ አንፃር 
የተሰራው ስራ ሲሆን በዘጠኝ ወራት ውስጥ በክልሉ 
በተለይ በገጠራማው አካባቢ ወደ 3 ሺ የሚሆኑ 
ቅድመ መደበኛ ትምህርት ቤቶች ተሰርተውና 
መምህራን ሰልጥነው ስራ ጀምረዋል።በተመሳሳይ 
በመደበኛ ትምህርት ዘርፍም ከተማሪዎች ምዝገባ 
ጀምሮ በርካታ ስራዎች የተከናወኑ ሲሆን የመማር 
ማስተማሩ ሂደት ሰላማዊ እንዲሆንም የአካባቢው 
ሰላም እንዲጠበቅና ተማሪዎች እንዲማሩ ማድረግ 
በመቻሉ የተለያዩ የማካካሻ ትምህርት በመስጠት 
ተማሪዎች ውጤት እንዲሻሻል ተደርጓል።

በዚህም ከፍተኛ ነጥብ ያመጡ ተማሪዎች 
ከአምናው በጀት አመት በእጥፍ ጨምረዋል።አምና 
ከ500 እና 600 በላይ ያመጡ የተማሪዎች ብዛት 152 
የነበረ ሲሆን በዘንድሮው በጀት አመት ግን ቁጥሩ 
ወደ 226 ከፍ ብሏል።ትኩረት ተሰጥቶ በመሰራቱም 
ይህ ለውጥ ሊመጣ ችሏል።እንደአገርም ያለው 
ተሳትፎ ጨምሯል።ዩኒቨርሲቲ የመግባት እድል 
ካገኙ ተማሪዎች ወደ 52 ከመቶ ያህሉን ተማሪዎች 
አስተዋፅኦ ማድረግም ተችሏል።ይህም እንደ ትልቅ 
ለውጥ የሚታይና በጥንካሬ የተገመገመ ነው።

በሌላ በኩል ደግሞ የፕሮጀክት አፈፃፀምን 
በሚመለከት የክልሉ ትምህርት ቢሮ በእጁ ላይ ያሉ 
ሁሉንም ፕሮጀክቶች በዘጠኝ ወር ውስጥ አጠናቆ 
ትምህርት እየተሰጠባቸው ይገኛሉ።በተለይ ደግሞ 
ደረጃቸው ከፍ ያሉ ትምህርት ቤቶችን በመገንባት 
አገልግሎት እንዲሰጡ ማድረግም ተችሏል።ይህም 
እንደክልልም ሆነ እንደአገር ፕሮጀክቶችን በሰባትና 
በዘጠኝ ወራት ውስጥ በማጠናቀቅ ትልቅ ልምድ 

የተወሰደበትና ውጤታማ ስራ የተሰራበት ነው።
በዚሁ ዘጠኝ ወራት ውስጥ ሰባት አዳሪ 

ትምህርት ቤቶች ተሰርተው ተማሪዎችን ተቀብለው 
እያስተማሩ ይገኛሉ።ይህም በክልሉ የሚገኙ 
አዳሪ ትምህርት ቤቶችን ቁጥር ወደ ዘጠኝ 
አሳድጎታል። በዚህም በትምህርታቸው ጎበዝ የሆኑ 
ተማሪዎች በነዚህ አዳሪ ትምህርት ቤቶች ገብተው 
የመማርና ውጤታቸውንም የማሻሻል እድል 
አግኝተዋል።በቀጣይም  ክልሉንም ሆነ አገሪቱን 
በተለያየ መልኩ በሞያቸው ሊገለግሉ የሚችሉና 
የሚመሩ ተማሪዎችን ለማፍራት በሚደረገው ጥረት 
የአዳሪ ትምህርት ቤቶቹ መገንባት ትልቅ አስተዋጽኦ 
ይኖረዋል ተብሎ ይጠበቃል።

እንደ ምክትል ኃላፊው ገለፃ ቀደም ሲል በነበሩት 
አመታት በክልሉ ትምህርት ቤቶች የብጥብጥና 
የረብሻ ማእከላት ነበሩ።ነገር ግን በአሁኑ ጊዜ 
ትምህርት ቤቶች የሰላም ማእከላት እንዲሆኑ 
ማድረግ ተችሏል።መምህራኖችና ተማሪዎችም 
ትምህርት ቤቶቹ ሰላማዊ የመማርና የማስተማር 
ሂደት እንዲከናወንባቸው የተደረገው አሰራር ትልቅ 
ውጤት አምጥቷል።የተማሪዎች ውጤት ተሻሽሏል፤ 
መምህራንና የትምህርት አስተዳደሮችም በዚህ በኩል 
ትልቅ አስተዋጽኦ አድርገዋል።የክልሉ መንግስት 
መዋቅሮችም ትምህርት ቤቶች የሰላም ማእከል 
እንዲሆኑ የራሳቸውን ሚና ተጫውተዋል።

እነዚህ ውጤቶች በዘጠኝ 
ወራት ውስጥ ሊከናወኑ 
የቻሉትና ሰላማዊ የትምህርት 
አካባቢ መፍጠር የተቻለው 
በመምህራን፣ አስተዳደር 
ሰራተኞችና በክልሉ መንግስት 
በኩል ጠንካራ ቁርጠኝነት 
በመኖሩ ነው።ለአብነትም 
የአዳሪ ትምህርት ቤቶችንና 
ሌሎች መደበኛ ሁለተኛ ደረጃ 
ትምህርት ቤቶችን ለመስራት 
ተነሳሽነቱ የመንግስት 
ነው።ጥሩ በጀት መድቦ 
ትምህርት ቤቶች እንዲስፋፉና 
በትምህርት ላይ ለውጥ 
ካልመጣ በአገር ላይ ለውጥ 

አይመጣም የሚል ትልቅ ቁርጠኝነት በመንግስት 
በኩል አለ።በተመሳሳይ በትምህርት ቢሮው በኩልም 
ተመሳሳይ ቁርጠኝነት በመኖሩ በዘጠኝ ወራት ውስጥ 
ጠንካራ አፈፃፀም ማሳየት ተችሏል።

ትምህርት የሁሉም ዘርፎች ትኩረትና የሁሉም 
ማህበረሰብ አጀንዳ እንዲሆን ቢሮው ከፍተኛ 
ስራዎችን ሰርቷል።3 ሺ የሚሆኑ ቅድመ መደበኛ 
ትምህርት ቤቶች የተገነቡትም በማህበረሰቡ የነቃ 
እንቅስቃሴ ነው።በዚህ ረገድ የክልሉ መንግስት 
የትምህርት ቢሮን መዋቅር በማስተባበር ትልቅ 
ስራ አከናውኗል።ማህረሰቡ ትምህርት የራሱ ስራና 
አጀንዳ እንደሆነ እንዲረዳም አድርጓል።

ምክትል ኃላፊው እንደሚሉት በጀት አመቱ 
ዘጠኝ ወራት አፈፃፀም በድክመት ሁለት ነገሮች 
ተለይተዋል።አንደኛው የጎልማሶች ትምህርት 
ሲሆን በዘጠኝ ወራት ውስጥ ወደ 3 ሚሊዮን 
የሚጠጉ ጎልማሶችን ለማስተማር ታቅዶ የነበረ 
ቢሆንም ለማስተማር የተቻለው 1 ነጥብ 6 ሚሊዮን 
ያህሉን ብቻ ነው።እንደአገር ይህን ያህል ቁጥር 
ያለው ጎልማሳ በዘጠኝ ወራት ውስጥ ተምሮ 
አያውቅም።ሆኖም ከተቀመጠው እቅድ አንፃር 
አፈፃፀሙ ዝቅተኛ ነው።ከባለፉት አመታት ጋር 
ሲነፃፀር ግን አፈፃፀሙ የሚናቅ አይደለም።       

ሁለተኛው ደግሞ በተለያዩ ምክንያቶች መጠነ 
ማቋረጦች አጋጥሟል።ለምሳሌ በቆላማዎቹ 
የኦሮሚያ ዞኖች አካባቢ የተከሰተው ድርቅ 
ተማሪዎች ትምህርታቸውን እንዲያቋርጡ 
አስገድዷል።በክልሉ በተለያዩ ቦታዎች አልፎ አልፎ 
የተከሰቱ የፀጥታ ችግሮችም ለመጠነ ማቋረጡ 

መጨመር የራሳቸውን አስተዋጽኦ አድርገዋል።ነገር 
ግን በእነዚህ ምክንያቶች ትምህርት  ካቋረጡ 
ተማሪዎች ውስጥ 80 ከመቶ ያህሉ ወደ ትምህርት 
ገበታቸው ተመልሰዋል።

ይህ ቋሚ ስላልሆነና ተማሪዎች ትምህርታቸውን 
አቋረጡ ተብሎ አመቱን ሙሉ ተግቶ የሚሰራበት 
ሳይሆን ሁኔታዎች ሲሻሻሉ ተማሪዎች ወደ 
ትምህርታቸው እየተመለሱ መምህራንም የማካካሻ 
ትምህርት እየሠጧቸው  ይገኛሉ፡፡

ከነዚህ ድክመቶች  በመነሳት በቀጣይ አምና 
3 ሚሊዮን ጎልማሶችን ለማስተማር በቀጣዩ 
በጀት አመት ወደ 3 ነጥብ 2 ሚሊዮን ጎልማሶችን 
ለማስተማርና በዚህ ረገድ የታየውን ክፍተት 
ለመሙላት እቅድ ተይዟል።በክልሉ የተለያዩ 
ሴክተሮችን በማቀናጀትና በማሳተፍ የጎልማሶችን 
ትምህርት ለማጠናከረም ታስቧል።

በተለይ ደግሞ ይህን ችግር ከስሩ ለመፍታት 
ትምህርቱ ራሱን ችሎ የተለያዩ ሴክተር መስሪያ ቤቶች 
ሊሰሩት በሚችሉበት መልኩ አዲስ ስርዓተ ትምህርት 
ተዘጋጅቶለት ታትሟል።አዳዲስ የማስተማሪያና 
የስልጠና ማንዋሎችም ተዘጋጅተዋል።

በጎ ፍቃደኞችን በመጠቀም ትምህርቱን በዘመቻ 
መልክ እንዲያስተምሩና ትምህርት ቤቶች ደግሞ ራቅ 
ስለሚሉ በመደበኛ ትምህርት ቤቶች ጣቢያዎችን 
በማስፋትና ለሁሉም እንዲዳረስ በማድረግ 
ለጎልማሶች ቅርብ በሆነ ቦታ ላይ ትምህርት እንዲሰጥ 
በማድረግ ቀደም ሲል የነበረውን ችግር ለማቃለል 
ዕቅድ ተይዟል።

ቅድመ ማቋረጥን በሚመለከት የፀጥታ ችግር 
ከዚህ አመት ይዘላል ተብሎ የማይታሰብ በመሆኑና 
የድርቁ ሁኔታም እየቀነሰ በመምጣቱ ትምህርት 
አቋርጠው የነበሩ ተማሪዎች ወደ ትምህርት 
ገበታቸው ይመላሳሉ ተብሎ ይበቃል።

በሌላ በኩል ደግሞ በትምህርት ቤቶች 
ውስጥ ተማሪዎችን ለማቆየት የምገባ ፕሮግራም 
ተጠናክሮ የሚቀጥል ይሆናል።ከዚህ ቀደምም 
በተለይ በቆላማ አካባቢዎች  ከ700 ሺ በላይ 
የሚሆኑ ተማሪዎች በምገባ ፕሮግራሙ ተጠቃሚ 
እንዲሆኑ ተደርጓል።ይህንኑ የምገባ ፕሮግራም 
በማስፋት በቅድመ መደበኛ የሚማሩ ተማሪዎች 
ሁሉ የፕሮግራሙ ተጠቃሚ እንዲሆኑ በማድረግ 
ተማሪዎች ወደ ትምህርት ቤቶች እንዲመጡና 
የመጡትም በትምህርት ቤቶች ውስጥ እንዲቆዩ 
ለማድረግ እቅድ ተይዟል።

ምክትል ኃላፊው እንደሚገልፁት በትምህርት 
ዘርፉ በተቻለ መጠን በክልልም ሆነ በአገር ደረጃ 
ለውጥ እየመጣ ነው።በተለይ ትምህርትን በማዳረስ 
በኩል ከፍተኛ ስራ ተሰርቷል።ይህም የክልሉን 
ትምህርት አንድ ደረጃ ከፍ የሚያደርግ ነው።ጥራትን 
በማስጠበቅ በኩልም እየተደረገ ያለው አስተዋጽኦ 
ከፍ እያለ መጥቷል።

በተለይ የትምህርት ጥራትን ለማረጋገጥ ሁለተኛ 
ደረጃ ትምህርት ቤቶች በአይ ሲ ቲ እንዲደገፉ 
ተደርገዋል።በአብዛኛው ከተለመደው ወጣ ያለ 
ዝግጅትም  ተደርጓል።በአዳሪ ትምህርት ቤቶችም 
ተጨማሪ ካሪኩለሞች ገብተዋል።ለአብነትም 
በሁሉም አዳሪ ትምህርት ቤቶች ከእንግሊዝኛና 
ኦሮሚኛ ቋንቋዎች በተጨማሪ የአረብኛ፣ ፈረንሳይኛና 
ቻይንኛ ቋንቋም ይሰጣል።ይህም የተማሪዎችን 
የትምህርት ፍላጎት ጨምሯል።ወደፊትም ተማሪዎች 
በአገር ውስጥ ያላቸውን ተወዳዳሪነትም ያሰፋል።

የኦሮሚያና የሶማሌ ክልል አዋሳኝ ቦታዎች ላይ 
የጋራ ቋንቋዎችን ይናገራሉ።ከዚህ አንፃር ለኦሮሚያ 
ተማሪዎች የሱማሌ ቋንቋ፤ ለሶማሌ ተማሪዎች 
ደግሞ የኦሮሞ ቋንቋ ይሰጣል።በተመሳሳይ በሲዳማና 
አፋር የኦሮሚያ አካባቢዎች ላይም የጋራ ቋንቋዎች 
ለተማሪዎች ይሰጣሉ።አማርኛ ቋንቋም እንዲሰጥ 
ይደረጋል፡፡ ክልሉ በበጀት አመቱ የዘጠኝ ወራት 
እቅድ አፈፃፀም ግምገማ በመነሳት በጠንካራ ደረጃ 
ላይ ይገኛል።  

አስናቀ ፀጋዬ

በቁርጠኝነት የመጣ ጠንካራ አፈፃፀም

እነዚህ ውጤቶች በዘጠኝ ወራት ውስጥ 

ሊከናወኑ የቻሉትና ሰላማዊ የትምህርት 

አካባቢ መፍጠር የተቻለው በመምህራን፣ 

አስተዳደር ሰራተኞችና በክልሉ መንግስት በኩል 

ጠንካራ ቁርጠኝነት በመኖሩ ነው



ጥያቄ፡- ኢትዮጵያ ላይ የሚደርሰው የውጭ 
ዲፕሎማሲያዊ ጫና በምን ደረጃ ላይ ነው፤ 
ጫናዎችስ ለመከላከል  የተወሰዱ ዕርምጃዎች 
ምንድን ናቸው? 

አንዳንድ አገራት በልዩ ልዩ ፍላጎቶች አገራችንን በዳይና 
ተጋፊ አድርጎ በመሳል ከዓለም አቀፉ ማህበረሰብ ለመነጠል 
ከፍተኛ ጫና አድርገውብናል። ይህንንም ጫና በኢትዮጵያ 
ህዝብ ፅናትና ጥረት፣ በውጭ በሚኖሩ የዲያስፖራ አባላት፣ 
በቁርጥ ቀን ወዳጆችና በዲፕሎማሲያችን ጥረት ተቋቁመን 
የከፋ ችግር ሳይደርስና መስመራችንን ሳንለቅ ቀጥለናል።

ለዚህም በቅድሚያ መላው ሕዝባችንንና የኢትዮጵያ 
ወዳጆች  እንዳመሰግን ይፈቀድልኝ። በማህበራዊ  ሁሉ 
የጋራ ርብርብ በኋላ ጫናዎቹ በተወሰነ ደረጃ የመለዘብ 
ምልክት ቢያሳዩም አሁንም ግን በተለያየ መልኩ ቀጥለዋል። 

እርግጥ ነው! ባለንበት ዘመን የዓለም ስርዓት ተገማች 
ባለመሆኑ እንዲሁም በተለያዩ ፍላጎቶች እና የአሰላለፍ 
ለውጦች ምክንያት የዲፕሎማሲ ስራን በእጅጉ ፈተና 
የበዛበት ሆኖ መቀጠሉ አይቀሬ ነው። 

ስለዚህ ውስጣዊ አንድነታችንን የማጥበቅና የመጠበቅ 
እንዲሁም ሰላምን ከማረጋገጥ ሂደት ጎን ለጎን በማስገንዘብና 
በማለዘብ ላይ የተመሰረተ የውጭ ግንኙነትን አጠናከሮ 
መቀጠል ይጠይቃል።

በሌላ መልኩ ወደ ቀጣናውም ቀረብ ብለን ስንመለከት 
በጂኦፖለቲካል ፍላጎትና በልዩ ልዩ ውስጣዊና ቀጠናዊ 
ሁኔታዎች ዲፕሎማሲያችን የበለጠ ተፅዕኖ ፈጣሪ ሆኖ 
ቀድሞ መንቀሳቀስ የሚፈልግበት ዘመን ላይ እንገኛለን።

ከተለያዩ የአፍሪካ አገራት ጋር ከተደረጉ የሁለትዮሽ 
ግንኙነቶችና ጉብኝቶች በተጨማሪ በአዲስ አበባ 
ከተካሄደው የ35ኛው የአፍሪካ ህብረት መደበኛ ስብሰባ 
ጎን ለጎን ከጎረቤት አገራት በተጨማሪ ከተለያዩ አገራት 
መሪዎችና የውጭ ጉዳይ ሚኒስትሮች ጋር በመገናኘት 
በሁለትዮሽና አካባቢያዊ ጉዳዮች ዙሪያ ምክከር ተደርጓል። 
አገራችን ከሁሉም የአፍሪካ አገራት ጋር ያላትን ዘርፈ 
ብዙ ግንኙነቶችና ትብብሮችን የሚያጠናከሩ ሥራዎችን 
በአፍሪካዊነት ስሜት ተጠናከረው እንዲቀጥሉ እየተደረገ 
ይገኛል።

በአፍሪካ የሰላም እና ፀጥታ ጉዳዮች ላይ ያለንን ጉልህ 
ተሳትፎ ከማስቀጠል አንፃር የአፍሪካ ህብረት የሰላምና 
ፀጥታ ምክር ቤት አባል አገራት በአንዳንድ አገራት ጫና 
ምክንያት አገራችንን የም/ቤቱ አጀንዳ ለማድረግ ጥረት 
ባደረጉበት ወቅት የአፍሪካ ነፃነት ተምሳሌት የሆነችው 
ኢትዮጵያ ያጋጠማትን ችግር ከማንም ጣልቃ ገብነት ነፃ ሆና 
ለመፍታት እንድትችል አፍሪካውያን ጠንካራ አቋማቸውን 
አሳይተዋል።

በሚኒስትሮች ደረጃ የተካሄዱትና እና በኢትዮጵያ 
የተመሩት የህብረቱ የሰላምና ፀጥታ ምክር ቤት ስብሰባዎች 
ለአገራችን አቋሞች የድጋፍ መሠረት ሆነዋል።

በተመሳሳይ ብሔራዊ ጥቅማችንን ለማስከበር፣ 
ተደማጭነታችንን ለማሳደግ እና ተደራሽነታችንን ለማስፋት 
ካለፉት ዓመታት በጎ ልምዶችና ዘመኑ የሚጠይቀውን 
የዲፕሎማሲ ተልዕኮ መነሻ ያደረገ ተቋማዊ የለውጥ ስርዓት 
ተዘርግቶ ተግባራዊ መሆን ጀምሯል።

ጥያቄ ፡-  ሰብዓዊ ጉዳይን እንደፖለቲካ መሳሪያ 
አድርገው ከሚደረጉ ጫናዎች ምን ደረጃ ላይ ናቸው?

አቶ ደመቀ ፡-  በሁለትዮሽ ግንኙነቶች ጥቅሞቻችንን 
ለማሳደግ ከአሜሪካ፣ ከአውሮፓ ሕብረት እና አባላቱ ጋር 
ያለንን ግንኙነት በተመለከተ ኢትዮጵያ ከምዕራቡ ዓለም 
(ከአሜሪካና ከአውሮፓ) ጋር በፖለቲካ፣ በልማት ትብብር፣ 
በጸጥታና ደህንነት እንዲሁም ሽብርተኝነትን በመዋጋት 
ረገድ የጠበቀ ወዳጅነት የነበራት አገር መሆኗ የሚታወቅ 

    አዲስ ዘመን   ሰኞ ግንቦት 15 ቀን 2014 ዓ.ም

ወቅታዊና ልዩ ልዩ

«አሁን ላይ አንድ አምባሳደር ሲመደብ  ብቃቱና ሊወጣ 
የሚችለው ኃላፊነት ተለክቶ ነው»

- አቶ ደመቀ መኮንን
ምክትል ጠቅላይ ሚኒስትርና የውጭ ጉዳይ ሚኒስትር

የሁለቱን አገሮች ግንኙነት በማሻከር ረገድ የሚኖራቸውን 
አሉታዊ ሚና በተመለከተ የማስገንዘብ ስራ በስፋት 
ተከናውኗል። የዲያስፖራ አባላት ጥረትም ተጠናከሮ 
ቀጥሏል።

ጥያቄ፡- የአውሮፓ ህብረት የሰብዓዊ መብት 
ጥሰት በተመለከተ አዲስ ጥናት አደርጋለሁ ብሏል፤ 
ጉዳዩን ለማለዘብ ጥናቱ ቢደረግ ምንድነው ችግሩ?

አቶ ደመቀ፡- ሰብዓዊ መብቶችን በተመለከተ 
ተፈፀሙ የተባሉት ጥሰቶች የኢትዮጵያ የሰብዓዊ መብቶች 
ኮሚሽን እና የተመድ የሰብዓዊ መብት ከፍተኛ ኮሚሽነር 
ጽሕፈት ቤት በጋራ እንዲያጣሩ ተደርጓል። ያቀረቧቸውን 
ምከረ ሃሳቦች ለማስፈፀምም የሚኒስትሮች ግብረ ኃይል 
ተቋቁሞ ኃላፊነቱን እየተወጣ መሆኑ ይታወቃል። 

የማጣራት ሥራው የሚሸፍነው እስከ ሰኔ 21 ቀን 2013 
ዓ.ም. ያሉት በመሆኑ ከዚህ ቀን በኋላ በአማራና በአፋር 
ክልሎች የተፈፀሙ ጥሰቶችም በጋራ እንዲጣሩ ሃሳብም 
አቅርበናል። 

ይህ በእንዲህ እያለ በአውሮፓ ኅብረት አስተባባሪነት 
በቀረበ ረቂቅ ውሳኔ የተመድ የሰብዓዊ መብት ምክር ቤት 
ዓለም አቀፍ የሰብዓዊ መብት የኤክስፐርቶች ኮሚሽን 
አቋቁሟል። 

ይህ ውሳኔ በተመድና በኢትዮጵያ የሰብዓዊ መብቶች 
ኮሚሽን የተደረገውን የጋራ ማጣራት እንደገና ለመድገም 
የሚሠራ፣ የሚኒስትሮች ግብረ ኃይሉ በጋራ በተደረገው 
ማጣራት መሠረት የቀረቡትን ምክረ ሃሳቦችን ለመፈፀም 
የሚያደርገውን ስራ የሚያወሳስብ ነው። በመሆኑም 
ተቀባይነት እንደሌለው አበከረን አስገንዝበናል።

በመሆኑም ኢትዮጵያ የሰብዓዊ መብት ጥሰቶች 
እንዲጣሩ የምትደገፍ እንዲሁም ከዓለም አቀፍ የሰብዓዊ 
መብት ተቋማት ጋር ያላት ግንኙነት አጠናክራ ለመቀጠል 
የምትፈልግ መሆኑን ገልጸናል። የተቋቋመው ዓለም አቀፍ 
ኮሚሽን የኢትዮጵያ የሰላማዊ መብት ኮሚሽንና የተመድ 
የሰብዓዊ መብት ከፍተኛ ኮሚሽነር ጽህፈት ቤት በጋራ 
ያደረጉት ማጣራት የሚደግም መሆኑ ተገቢ እንዳልሆነ 
አስረድተዋል።

የዚህ የጋራ ማጣራት ውጤት የሆኑት ምክረ-
ሃሳቦች መንግስት ለማስፈጸም የወሰዳቸውን እርምጃዎች 
የሚያስተጓጉል መሆኑን በመግለጽ ችግሩ በውይይት 
እንዲፈታ ለተመድ የሰብዓዊ መብት ምክር ቤት ፕሬዝዳንት 
በደብዳቤ ገልፀናል። በዚሁ ጉዳይ ላይ ከአጋር አገሮችም ጋር 
ለመወያየት ፍላጎታችንን አሳውቀናል።

ጥያቄ፡- መንግስት መሰረታዊ በሆነ መንገድ 
ለትግራይ ህዝብም ሆነ አሸባሪው ሕወሓት ላፈናቀላቸው 
የአፋርና የአማራ ወገኖቻችን ያልተገደበ የሰብዓዊ 
እርዳታ እንዳያደርስ ዋነኛ ማነቆ የሆነው ምንድነው?

አቶ ደመቀ፡- ወደትግራይ ዕርዳታ ይላካል ነገር ግን 
የገባው ተሽከርካሪ እንዳይወጣ እየተደረገ፣ ለማድረስም 
የደህንነት ችግሮች እየተነሱ ከአቅም በላይ የሆኑ ጥያቄዎች 
ሲያስተጓጉሉን ቆይተዋል። ነገር ግን በዚህ ሁኔታ ውስጥ  
እንኳን ትግራይ ላሉ ተጎጂ ቤተሰቦች ዕርዳታ የማድረስ 
ኃላፊነትና ግዴታ እንዳለብን እናውቃለን።

በቅድሚያ በመንግሥት በኩል የተናጠል የተኩስ 
አቁም ስምምነት የተደረገው ለሰብዓዊ ድጋፍ ሁኔታዎችንን 
ለማመቻቸት ነው፤  ይህ በተደረገ በሳምንታት ጊዜ ውስጥ  
ግን አሸባሪው ሕወሓት ወደ አፋር እና አማራ ክልሎች 
ወረራ አካሂዷል። 

ወረራው በተካሄደበት ሁኔታ፣ በየትኛውም መልክ 
ዕርዳታ ለማስገባት ከአቅም በላይ ነው፤ በአየር መሰረታዊ 
የሚባሉ የመድኃኒትና ቅድሚያ የሚሰጣቸው ጉዳዮችን ግን 
ለማድረስ ሞክረናል።

በኋላም ከአንድ ሺህ ሁለት መቶ በላይ የዕርዳታ 
አቅርቦት የጫኑ ተሽከርካሪዎች ወደ መቀሌ ቢገቡም እዛው 
ነው የቀሩት። ይህ ደግሞ የሰብዓዊ ዕርዳታውን ለማሰናከል 
ነው። ተሽከርካሪዎቹ መኪኖቹ ከመቅረታቸው በላይ 
ለወታደራዊ እንቅስቃሴ ውለዋል። 

ወደ ትግራይ የሚሄደውን ዕርዳታ ያህል ወደ አፋርም 
መሄድ እንዳለበት እናምናለን።  ወራሪው የሕወሓት ኃይል 
ከአፋር ከወረዳ ማዕከላትና ከተወሰኑ ወረዳዎች ወጥቷል 
እንጂ ዛሬም ድረስ በዚህ ወራሪ ሃይል ቁጥጥር ውስጥ ያሉ 
ቀበሌዎች ስለመኖራቸው ከአካባቢው መረጃ አለን።    

በተመሳሳይ አማራ ክልል ረጅም  ጊዜ በወራሪው 
ቁጥጥር ስር ውሎ ስለነበር ዕርዳታውን ለማድረስ 
አልተቻለም ነበር። ወደአማራ ክልል ዕርዳታውን  
ለማስገባት ዕድሉ ቢገኝም ግን ስርጭቱን የሚያካሂዱ 
ተቋማት ቀድመው በትግራይ ክልል የዘረጉትን ስርዓት 
አይነት የተመቻቸ  ስርዓት አልዘረጉም ነበር።  

በአንድ በኩል በድርቅ ምክንያት የተጎዱ በሚሊዮኖች 
የሚቆጠሩ ወገኖች አሉን፣  በሌላ በኩል ጦርነቱ 
በተካሄደበት ቦታ ያሉ የምግብ ዋስትና ድጋፍ የሚፈልጉ 
ዜጎች አሉ። ሙሉ ለሙሉ  ተፈናቅለው የመጡ እንዲሁም 
በየቤቱ የሚገኙ ጦርነቱ ተጋላጭ ያደረጋቸው ሰዎች አሉ። 
ስለዚህ ያለንን ሀብት ለዚህ ትኩረት በማድረግ ከዓለም 
አቀፍ ድርጅቶች ጋርም በመሆን እርዳታውን የማፋጠን ስራ 
ነው የምንሰራው ብለዋል።

ጥያቄ፡- በተመድ የሰላም አስከባሪ ኃይሎች 
ውስጥ ያለን ተሳትፎ ለማጠልሸት የተለያዩ ጥረቶች 
ይደረጋሉ ይህ እንዴት ይታያል?

እንደሚታወቀው አገራችን በተመድ የሰላም ማስከበር 
ታሪከ ጉልህ አስተዋጽኦ አድርጋለች። ምንም እንኳን 
በአንድ አጋጣሚ ወደአገር ቤት በሚመለሱ የሰላም 
አስከባሪ ኃይላችን ጋር በተያያዘ ከተመድ መርህ ባፈነገጠ 
መልኩ ጫና ለመፍጠር የተሞከረ ቢሆንም ከድርጅቱ ጋር 
በመነጋገር ለማስተካከል ተችሏል። 

ሌላውና ትልቁ ችግር ግን በተለይ የኢትዮጵያ 
ወታደሮችን ከሰብዓዊ መብት አያያዝ ጋር በተገናኘ 
ተጠርጣሪ አድርጎ የማየት ችግር ነው። በቀጣይም በሚኖሩ 
የሰላም አስከባሪ ተግባሮች ላይ ወታደሮቻችን ሲመደቡ 
የሰብዓዊ መብት ምዘና እናካሂዳለን የሚለው ጉዳይ ፈጽሞ 
ተቀባይነት የሌለው መሆኑን አስረድተናል።

ይህ አይነቱ ሃሳብ የኢትዮጵያን ሉዓላዊነት የሚጣረስ 
በመሆኑ በየትኛውም  መንገድ ተግባራዊ የሚሆን ሃሳብ 
አይደለም። ከዚህ ባለፈ ግን የኢትዮጵያ ሰላም አስከባሪ 

ነው።
ይሁን እንጂ በሰሜኑ የአገራችን ክፍል የተፈጠረውን 

ግጭት ተከትሎ አንዳንድ የምዕራቡ ዓለም አገራት፣ ሰብዓዊ 
መብት ተሟጋች ድርጅቶች፣ ዓለም አቀፍ ድርጅቶችና 
ተጽዕኖ ፈጣሪ መገናኛ ብዙኃን የኢትዮጵያ መንግሥት 
የሰብዓዊ መብቶች እየጣሰ እንደሆነ፣ የሰብዓዊ ዕርዳታ 
እንዳይደርስ እንቅፋት እየፈጠረ እና ሌሎች ተመሳሳይ 
ክሶችን በመደርደር የተቀናጀ ዘመቻ በማካሄድ የሰብዓዊ 
መብትን ጉዳይ እንደ ፖለቲካ መሣሪያ በመጠቀም ጫና 
ሲያሳድሩ ቆይተዋል።

አንዳንድ የምዕራባውያን የሚዲያ ተቋሞች አዲስ 
አበባ ከበባ ውስጥ መሆኗንና በሕዝብ ድምጽ የተመረጠ 
መንግሥት ያበቃለት በማስመሰል ጭምር ሰፊ የፕሮፖጋንዳ 
ጦርነት አድርገዋል። 

ይህንን ተከትሎም ጥቂት የማይባሉ የምዕራብ አገሮችና 
ተቋማት እንዲሁም የተባበሩት መንግሥታት ድርጅት 
አካላት ዜጎቻቸውና በኤምባሲዎቻቸው /በተቋማቱ/ 
ውስጥ ሲሠሩ የቆዩ ዲፕሎማቶችና ቤተሰቦቻቸው አዲስ 
አበባን ለቀው እንዲወጡ ሲያሳስቡ፣ ሲያስተባብሩና 
ሲቀሰቅሱ ቆይተዋል። የተወሰኑት ደግሞ የተለያዩ ማዕቀቦች 
በመንግሥት ላይ እንዲጣሉ ጭምር በመወትወት ትልቅ 
ተጽዕኖ ለመፍጠር ተንቀሳቅሰዋል።

አንዳንድ የምዕራብ አገራት በአገራችን ላይ 
የሚያሳድሩትን የዲፕሎማሲ ጫና ለመቀነስና ግንኙነቱ 
እንዲሻሻል ለማድረግ በአዲስ መልከ ግንኙነቱን መልሶ 
የማሻሻል ስትራቴጂ በመንደፍና ወደ ዕቅድ በመቀየር 
ከበርካታ አገራት ጋር በየደረጃው ግንኙነቱ ተጠናከሮ 
ቀጥሏል። አንዳንድ አዎንታዊ ውጤቶችም መታየት 
ጀምረዋል። 

መንግስት በቅርቡ የወሰዳቸውን በርካታ እርምጃዎች 
ዕውቅና የመስጠትም አዝማሚያ ከማስተዋሉ ባሻገር 
ከመንግስት ጋር ተባብሮ ለመስራት ፍላጎት እንዳላቸው 
በመግለጽ ላይ ይገኛሉ፡ ሆኖም ግን አሁንም የተለያዩ 
ጫናዎች ለመፍጠር የተንቀሳቀሱ ነው። 

ጥያቄ፡- በአሜሪካ ሴኔት አባላት የሚዘጋጁ አፋኝ 
ህጎች እንዳይጸድቁ ከማድረግ አኳያ የተደረገው 
ጥረት ምን ያክል አጥጋቢ ነው?

አቶ ደመቀ፡- በአሜሪካ ሴኔት እና ተወካዮች ምክር 
ቤት ለውጭ ግንኙነት ኮሚቴዎች የቀረቡት HR6600  
S.3199 ቢሎች አገራችንን የሚጎዱ ረቂቅ ሕጎች እንዳይጸድቁ 
ለማድረግ በርካታ ተግባራት በመከናወን ላይ ናቸው። 

ይህንንም ለማድረግ የሚያስችል ዝርዝር የድርጊት 
መርሀ-ግብር የተዘጋጀ ሲሆን በረቂቅ ህጎቹ የተካተቱት 
አንቀጾች አደገኛነት እንዲሁም በሁለቱ አገሮች ግንኙነት ላይ 
የሚያደርሰውን ተጽዕኖ የሚያስረዳ ጽሑፍ (Aid Mem-
oir)  ተዘጋጅቶ ለሴናተሮችና እና ለሌሎችም የኮንግረስ 
አባላት እንዲሰራጭ ተደርጓል። 

በተከበሩ አፈ ጉባኤ አቶ ታገሰ ጫፎ የተፈረመ 
ደብዳቤም ጭምር ለአሜሪካ ተወካዮች ምክር ቤት አፈ-
ጉባዔ ለተከበሩ ናንሲ ፔሎሲ እንዲደርስም ተደርጓል። 

በአሜሪካ ሕግ አውጭ አካላት የተረቀቁት ሕጎች 
የሚኖራቸውን አሉታዊ ውጤት ለማስረዳት እና የሁለቱ 
አገሮች ግንኙነት ለመሻሻል በሚረዱ ጉዳዮች ላይ ከተለያዩ 
የአሜሪካ መንግስት አካላት ጋር የሚነጋገር አንድ የልዑካን 
ቡድን ወደ አሜሪካ ተልኮ ነበር።

ልዑኩ የሴኔት እና የተወካዮች ምክር ቤት አባላት 
አገራችንን በሚመለከት ያላቸውን አቋም በማጤን እና 
ተደራሽ በመሆን የአሜሪካ ውጭ ጉዳይ ሚኒስቴር የስራ 
ኃላፊዎች፣ የሴኔት እና የተወካዮች ምክር ቤት አባላትንና 
ሰራተኞች አነጋግሯል። የተዘጋጁት ረቂቅ ሕጎች አደገኛነትና 

ስድስተኛው የሕዝብ ተወካዮች ምክር ቤት አንደኛ የሥራ ዘመን ሰባተኛ መደበኛ ስብሰባውን ግንቦት ዘጠኝ 
ቀን 2014 ዓ.ም ሲያደርግ የውጭ ጉዳይ ሚኒስቴርን የዘጠኝ ወራት ዕቅድ አፈጻጸም ሪፖርት ገምግሟል።

በወቅቱ በርካታ የምክር ቤት አባላት የዲፕሎማሲ ስራዎችን የሚያጠናክር እንቅስቃሴ ያስፈልጋል፤ 
ከጎረቤት አገራት ጋር ያለው ግንኙነት ምን ደረጃ ላይ ነው፤  የውጭ ጫናዎችን ለመከላከል ዲያስፖራውን 
ባሳተፈ መልኩ  ምን እየተሰራ ነው ፤ የተቋሙ ለውጥና የዲፕሎማቶች ምደባ ምን ያክል ፍትሃዊ ነው፤ 
የሳዑዲ ተመላሾችን በተመለከተ ምን አይነት የተጠናከረ ስራ እየተከናወነ ነው፤ በሰብዓዊ ድጋፍ ረገድ ዕርዳታ 
በሰፊው ማቅረብ ያልተቻለው ለምንድነው የሚሉና ሌሎች ጥያቄዎችን አንስተዋል። ምክትል ጠቅላይ 
ሚኒስትርና የውጭ ጉዳይ ሚኒስትሩ አቶ ደመቀ መኮንን ለተነሱት ጥያቄዎች መልስ ሰጥተዋል። 

እኛም የምክር ቤቱን ውሎ መሰረት በማድረግ ከተነሱ ጥያቄዎች ውስጥ ጥቂቱን በማንሳት የተሰጠውን 
ምላሽ ይዘን ቀርበናል፤ መልካም ንባብ።

ጌትነት ተስፋማርያም



ወቅታዊ

ወቅታዊና ልዩ ልዩ

ኃይሎች እያበረከቱ ያሉትን አኩሪ ተግባር በማስፋት 
በዓለም አቀፍ ደረጃ ያለንን የኢትዮጵያ ወታደሮች  ዝና 
አስጠብቀን የምንቀጥል ይሆናል።

ጥያቄ፡- ከጎረቤት አገራት ጋር ያለውን 
ዲፕሎማሲያዊ ግንኙነት በማጠናከርና በድንበር 
አካባቢ ያለውን የሰላምና ደህንነት ችግር ከማስወገድ 
ባለፈ የእርስ በእርስ ንግድ ግንኙነት ለማሳደግ ምን 
ተሰራ?

አቶ ደመቀ፡- የዲፕሎማሲያችን ዋነኛ ትኩረት 
የጎረቤት አገራትን ማዕከል ያደረገ እንደሆነ ይታወቃል። 
በአፍሪካ ቀንድ ዘላቂ ሰላም፣ ኢኮኖሚያዊና ማህበራዊ 
ትስስርን በማጎልበት ረገድ ባለፉት ዘጠኝ ወራት ከጎረቤት 
አገሮች ጋር በመሠረተ ልማት፣ ግጭትን በማስወገድ፣ 
በሁለትዮሽ ግንኙነት እና በኢኮኖሚ ትብብር ዙሪያ ፈርጀ 
ብዙ ሥራዎች ተሰርተዋል።

አገራችን ከጎረቤት አገሮች ጋር የጋራ ታሪክ፣ ባህል፣ 
ጥብቅ ግንኙነት ያላቸው ሕዝቦች፣ ድንበሮች እና ድንበር 
ተሻጋሪ ሀብቶችን የምትጋራ በመሆኑ ሕልውናዋ፣ ሠላምና 
ልማቷ ከነዚህ ጎረቤት አገሮች ጋር በእጅጉ የተቆራኘ ነው። 

ከኤርትራ ጋር አሁን ያለው ግንኙነት በመልካም 
ሁኔታ ላይ የሚገኝ ነው። ኤርትራ በቁርጥ ቀን ከአገራችን 
ጋር የቆመች በመሆኑ በፀጥታ ጉዳዮች ትብብር ለማድረግ 
የሚያስችል መሠረት ጥለናል።  ከኤርትራ ጋር የጋራ ጥቅምን 
መሰረት በማድረግ በትብብር እየተሰራ ነው። 

የፖለቲካ ግንኙነቱን ወደ ጠንካራ የኢኮኖሚ ትብብር 
ለማሸጋገር የድንበር አካባቢ ንግድንና የሰዎችን ዝውውር 
የሚያሳልጡ መሰረተ ልማት ግንባታዎች፣ የወደብ 
አጠቃቀም፣ የንግድ ልውውጥ፣ የጉምሩክ፣ የኢሚግሬሽን 
እና የመሳሰሉ የሁለቱን አገሮች ህዝቦች ተጠቃሚ ሊያደርጉ 
የሚችሉ የትብብር ማዕቀፎች ለማበጀት ትኩረት ሰጥተን 
እየሠራን እንገኛለን። 

ከጅቡቲ ጋር በጋራ ጥቅም ላይ የተመሰረተ ዘርፈ ብዙ 
ግንኙነትና ትስስር ያለን መሆኑ የሚታወቅ ነው። ጅቡቲ 
ካለፉት ሃያ አመታት ወዲህ ለአገራችን የወጪና ገቢ ምርት 
ዋና መግቢያና መውጫ በራችን ናት። በዚህም ምክንያት 
የሁለቱ አገሮች መደጋገፍ ከማንኛውም ጊዜ የበለጠ ጎልቶ 
ይታያል። 

ከወደብ አገልግሎት በተጨማሪ ኢትዮጵያና ጅቡቲ 
በመንገድ፣ በባቡር ትራንስፖርት፣ በውሃና ኤሌክትሪከ 
አገልግሎት የተሳሰሩ ናቸው። የሁለቱ አገር ሕዝቦች 
በዘር፣ በቋንቋና በባህል የተሳሰሩ በመሆናቸው ለግንኙነቱ 
መጠናከር የራሱን ሚና ይጫወታል። ከጅቡቲ ጋር ያለን 
ትስስር ይበልጥ ለማጠናከርና አጋርነታችን ለማጎልበት 
የበለጠ የማጠናከሪያ ሥራ መሥራት ይገባል። 

ከኬንያ ጋር የቆየ መልካምና ታሪካዊ ግንኙነት 
ያለን ሲሆን፤ የሁለቱን አገሮች የድንበር አካባቢ ጸጥታ፣ 
የመሰረተ-ልማት ትስስር እንዲሁም የንግድና ኢኮኖሚ 
ግንኙነት ለማጠናከር የሚያስችሉ በርካታ ስምምነቶች 
እና የትብብር መድረኮች አሉን። በተመረጡ የትኩረት 
መስኮች ላይ መስራት የሚያስችል ልዩ የትብብር ስምምነት 
ተፈርሟል። 

የገቢና ወጪ ንግድ ልውውጡን በአንድ የጋራ 
ቁጥጥር ማዕከል ለማስተናገድ የሚያሰችል አሠራር በጋራ 
ተዘርግቶ ስራ ጀምሯል። ለአገራችን ወጪና ገቢ ምርቶች 
በአማራጭነት ያገለግላሉ ተብሎ የሚታሰበው የኬንያው 
ላሙ ወደብ ፕሮጀክትም ሁለቱን አገሮች ተጠቃሚ 
የሚያደርግ ትልቅ የመሰረተ-ልማት አካል ነው። በድንበር 
አካባቢ የሚኖሩ የሁለቱን አገሮች ማህበረሰቦች ተጠቃሚ 
ለማድረግ የሚያስችል የድንበር ንግድ ረቂቅ ስምምነት 
ተዘጋጅቶ ለውሳኔ ቀርቧል።

ጥያቄ፡- ከደቡብ ሱዳንና ከሶማሊያ ጋር ያለው 
ግንኙነትስ በምን ደረጃ ላይ ነው?

አቶ ደመቀ፡- ደቡብ ሱዳን እና ኢትዮጵያ በመልከዓ-
ምድር አቀማመጥ ሳቢያ በጋራ ድንበራቸው አካባቢ በሚኖሩ 
ሕዝቦቻቸው መካከል ጥልቅ የሆኑ ታሪካዊ፣ ኢኮኖሚያዊና 
ባህላዊ ግንኙነቶች እንዲሁም በሌሎች የተፈጥሮ ሀብቶች 
የተቆራኙ ትስስሮች አሏቸው። 

ሁለቱን አገራት በመሰረተ-ልማት የሚያስተሳስሩ 
በተለይም በመንገድ፣ በባቡር ሃዲድ፣ በኃይል 
አቅርቦት ለመተባበር የሚያስችሉ በርካታ ስምምነቶች 
ተፈራርመዋል።

የደቡብ ሱዳን ሕዝብ እና መንግስት ለአገራችን 
ሰላምና ሉዓላዊነት መከበር ከፍተኛ ቁርጠኝነት ያለው 
ነው። በኢትዮጵያ በኩልም ወዳጅ ለሆነው የደቡብ ሱዳን 
መንግስት እና ሕዝብ ሰላምና እድገት ድጋፋን በማጠናከር 
በትብብር መንፈስ እየተሰራ ይገኛል።

የደቡብ ሱዳን የሰላም ድርድር በስምምነቱ መሠረት 
እንዲቀጥል አገራችን ከፍተኛ ሚና እየተጫወተች መሆኑ፣ 
በድንበር አካባቢ የሚያጋጥሙ የጸጥታ ችግሮችን ለመፍታት 

የፌደራልና የጋምቤላ ክልል ከፍተኛ የመንግስት ኃላፊዎች 
ከደቡብ ሱዳን አመራሮች ጋር በጋራ ችግሩን ለመፍታት 
እየሰሩ ሲሆን ግንኙነቱን በሁሉም መስከ አጠናከሮ 
መቀጠል ይጠይቃል።

በሶማሊያ እና በኢትዮጵያ መካከል ያለው ግንኙነት 
በጥሩ ደረጃ የሚገኝ ሲሆን ግንኙነቱም ትብብርንና 
መደጋገፍን መሠረት ያደረገ ነው። በአገራችንና በሶማሊያ 
መካከል የጋራ የሚኒስትሮች ኮሚሽን ለማቋቋም፣ የመከላከያ 
ትብብር፣ የመረጃ ልውወጥ ትብብር እና የሶማሊያን 
ፖሊስ ኃይል አቅም ግንባታ ትብብር የመግባቢያ ሰነዶች 
ተፈርመዋል። 

አገራችን ከሶማሊያ ፌደራል መንግስትና ከከልሎቹ ጋር 
በተለያዩ ዘርፎች በተለይም በሰላምና ጸጥታ፣ አሸባሪነትን 
በመዋጋት፣ በጋራ ድንበር ቁጥጥር፣ በንግድና በመሳሰሉት 
በትብብር እየሠራን ነው።ለሶማሊያ ዘላቂ ሰላም መረጋገጥ 
ሁሉን አቀፍ ተሳትፎ የበለጠ መጠናከር ይኖርበታል።

ጥያቄ፡- ጎረቤታችን ሱዳን አሁንም ድንበር 
በወረራ ከመያዟ ባለፈ ለአሸባሪው ሕወሓት ሳምሪ 
ቡድን ስልጠና እየሰጠች ነው፤ ሱዳንን ከድርጊቷ 
እንድትታቀብ ምን ጥረት ተደርጓል?

አቶ ደመቀ፡- ከሱዳን ጋር አገራችን ከምትጋራው 
ረዘም ያለ ድንበር በተጨማሪ የሁለቱ አገር ህዝቦች 
ተወራራሽ ባህልና ቋንቋ ያላቸው መሆኑና የህዝብ ለህዝብ 
ትስስሩም የጠበቀ በመሆኑ ለግንኙነቱ ጠንካራ መሆን 
አስተዋጽኦ አድርጎ ቆይቷል።

 መንግስታችንም በሱዳን የተረጋጋ ሰላምና ዕድገት 
እንዲኖር ከፍተኛ ሚና የተጫወተ ሲሆን ህዝቡም ጠንካራ 
ድጋፍ አድርጓል። በሰሜኑ የአገራችን ክፍል የተፈጠረውን 
ችግር እንደ መልካም አጋጣሚ በመጠቀም ሱዳን 
ድንበራችንን ከመውረሯ በተጨማሪ የአሸባሪ ቡድን መነሻ 
በመሆን ችግር መፈጠሩ የነበረውን መልካም ግንኙነት 
አሻክሮታል። 

ሳምሪ የተባለውን ገዳይ ቡድን በማሰልጠን ጭምር 
ከለላ እየሰጠች በተደጋጋሚ ጊዜ አስወግታናለች። ይህ 
አይነቱ ህገወጥ ተግባር ፈጽሞ ተቀባይነት የሌለው ነው። 

በሌላ በኩል የጊዜ ጉዳይ ነው እንጂ ሱዳን በወረራ 
የያዘችው የኢትዮጵያን ምድር ለቃ መሄዷ አይቀሬ ነው። 
ችግሩን በሰላማዊ መንገድ መፍታቱ የተሻለ አማራጭ 
በመሆኑ እና ችግሩን ለመፍታት የሚያስችል ሥርዓት ያለ 
በመሆኑ መንግስታችን ሰላማዊ መፍትሔዎች ላይ በማተኮር 
እየሠራ ነው። 

ጥያቄ፡- አንዳንድ የዩጋንዳ ባለስልጣናት 
ሕወሓትን እንደሚደግፉ በግልጽ ሲናገሩ ተደምጧል፤ 
ይህን ጉዳይ እንዴት እየተከታተሉት ነው?

አቶ ደመቀ፡- የኢትዮጵያ መንግስት ዩጋንዳ 
በሕወሓት ጉዳይ ላይ ያላትን አቋም ለማወቅ አዲስ አበባ 
የሚገኙትን አምባሳደሯን ጠርቶ አነጋግሯል። በዩጋንዳ 
ካምፓላ የሚገኙትም አምባሳደራችን ስለጉዳዩ ማብራሪያ 
እንዲሰጣቸው ዩጋንዳን ጠይቀዋል። 

በቅርቡ በኢትዮጵያ በተካሄደው የወታደራዊ ኦፊሰሮች 
ስብሰባ ላይ ኢትዮጵያ በጉዳዩ ዙሪያ ከዩጋንዳ መከላከያ 
ሚኒስቴር ጋር ውይይት ተደርጓል።  

አንዳንድ ዩጋንዳ ባለስልጣናት የሚሉት ምንድነው፣ 
ይሄን የሚናገሩ በራሳቸው የሚኖሩ እና ራሳቸው 
የሚጠየቁበት ነው፤ እኛ እንደአገር ይሄን አንደግፍም 
ይላሉ።

ነገር ግን የኢትዮጵያ መንግስት አንድ የዩጋንዳ ከፍተኛ 
ባለስልጣን በአንድ አገር ጉዳይ ላይ አቋም ከወሰደ፣ 
የመንግስት አቋም አድርገን ነው የምንወስደው። በመሆኑም 
ዩጋንዳ ግልጽ አቋሟን እንድታሳውቀን እንፈልጋለን። 

ጉዳዩ በቀላሉ የሚያይ እና የሚተው አይደለም። 
በመሆኑም በውጭ ጉዳይ ሚኒስቴር በዝርዝር ተገምግሟል። 
ስለዚህ የትኛውም አገር ለአሸባሪው ቡድን ድጋፍ እንዳለው 
ካሳወቀ ከኢትዮጵያ ህልውና ጋር የሚጣረስ ጉዳይ በመሆኑ 
አስፈላጊው ማስተካከያ መደረግ እንዳለበት እንምናለን። 

ጥያቄ፡- ቀጣናዊ ትስስርን በማጠናከር ረገድ 
ኢጋድ የተሻለ ሆኖ እንዲወጣ ምን አይነት ጥረት 
ያስፈልጋል?

አቶ ደመቀ፡- ኢጋድ በቀጠናው ከሚታዩ የተለያዩ 
ችግሮች አንፃር የሚጠበቅበትን ሚና አሟልቶ ለመጫወት 
የበለጠ መጠናከር ይኖርበታል። ከጎረቤት አገሮች ጋር 
ካለን የሁለትዮሽ ግንኙነት በተጨማሪ አገራችን በአፍሪካ 
ቀንድ አካባቢ የሚነሱ ግጭቶች እንዲፈቱ የበኩሏን ድርሻ 
እየተወጣች ትገኛለች። 

ኢጋድን በተመለከተ፣ ኢጋድ ከተቋቋመበት ጊዜ 
ጀምሮ የተለያዩ ዓላማዎችን አንግቦ ሲንቀሳቀስ የነበረ ሲሆን 
በአሁኑ ወቅት ትኩረቱን በኢኮኖሚ ትብብርና አካባቢያዊ 
ትስስር፣ በጤናና ማህበራዊ ልማት፣ በግብርናና አካባቢ 
ጥበቃ እንዲሁም በሰላምና ጸጥታ ጉዳዮች ላይ አድርጓል። 

ፈትሸውት ነው።
በዚህ አግባብ አንድ ዲፕሎማት አራት አመት ቆይቶ 

መልሶ ወደዋናው መስሪያ ቤት እንደሚመለስና ከዚያ 
በኋላ ታይቶ ወደሌሎች አገራት እንደሚመደብ ግልጽ 
አሰራር ተቀምጧል። ተመልሶ ከመጡ በኋላስ ማን 
ቅድሚያ ይመደባል ማን እዚሁ መቆየት አለበት የሚለው 
በፍትሃዊነት እንዲሰራበት አስፈላጊው ዝግጅት ተደርጓል።  

ጥያቄ፡- በሳዑዲ አራቢያ በአስቸጋሪ ሁኔታ ላይ 
የሚገኙ ዜጎች በተመለከተ የተጀመሩ የማጓጓዝ 
ስራዎች ቢኖሩም በመቶ ሺዎች የሚቆጠሩት አሁንም 
እዚያው በችግር ላይ በመሆናቸው ዜጎችን ለመመለስ 
የሚደረገው ጥረት ምን ደረጃ ላይ ነው?  

አቶ ደመቀ፡-  በሳዑዲ አረቢያ በችግር ላይ የነበሩ 
ዜጎቻችንን ወደ አገራቸው እንዲመለሱ መንግስት በወሰነው 
መሠረት በሚኒስቴር መስሪያ ቤታችን የሚመራ ብሔራዊ 
ኮሚቴ ተዋቅሯል። በዚህም መሠረት ከሳዑዲ አረቢያ 
መንግስት ጋር በመተባበር በችግር ውስጥ የነበሩ 41 ሺህ 
256 ዜጎቻችንን በዓመቱ መጀመሪያ ላይ ወደ አገር ቤት 
መመለስ ተችሏል። 

በተመሳሳይ ሁኔታ በቅርቡም በአስቸጋሪ ሁኔታ ላይ 
ያሉ ከ100 ሺህ በላይ ዜጎች ወደ አገር ቤት ለመመለስ 
በውጭ ጉዳይ ሚኒስቴር በሚመራና የሚመለከታቸው 
ባለድርሻ አካላትን እና ክልሎችን ያካተተ ብሔራዊ 
ኮሚቴ ተደራጅቶ ዜጎችን ወደ አገር ቤት የመመለስ ስራ 
በመጋቢት ወር  2014 ዓ.ም. የተጀመረ ሲሆን እስካለፈው 
ሳምንት ድረስ ከ23 ሺህ በላይ ዜጎችን ወደ አገራቸው 
መመለስ ተችሏል። ይህም ሥራ በተጠናከረ ሁኔታ በየዕለቱ 
እየተከናወነ ይገኛል።

ይሁን እንጂ ዜጎችን የመመለሱ ሥራ እንደቀጠለ ሆኖ 
ዘላቂ መፍትሄው ግን ከአገር ቤት በደላላ አማካኝነት በህገ 
ወጥ መንገድ የሚሄዱት ዜጎችን የማስተማርና የመቆጣጠር 
ስራ፣ ዜጎች ወደ ውጭ አገር መሄድ ሲፈልጉ ግልፅ በሆነ 
መንገድ የስራ ስምምነት ካላቸው አገራት ብቻ እንዲሆንና 
ከመሄዳቸውም አስቀድሞ አስፈላጊውን ከህሎት ይዘው 
እንዲሄዱ ማድረግ የሚያስፈልግ ሲሆን በሚሄዱባቸው 
አገራትም መብቶቻቸው እንዲጠበቁ የማድረግ ስራውን 
አጠናከሮ መቀጠል ያስፈልጋል።

ዜጎች ከተመለሱ በኋላም ከማህበረሰቡ ጋር 
ተቀላቅለው መልሶ የማቋቋምና የስራ ዕድል ፈጠራ 
ተጠቃሚ የማድረጉ ስራ በእጅጉ የሚጠበቅ ነው። ከዚህ 
ባለፈ በየመን፣ በታንዛንያና በቤሩት በእስር ላይ የነበሩ 
በርካታ ዜጎችን ደግሞ በማስፈታት ወደአገራቸው እንዲገቡ 
ተደርጓል።

ጥያቄ፡- ከመደበኛው የዲፕሎማሲ ስራ ባለፈ 
በዲጂታል ዲፕሎማሲው ሰፊ እንቅስቃሴ ብዙ 
ይጠበቃል፤ ከዚህ አኳያ ምን እየተሰራ ነው?

አቶ ደመቀ፡- የዲጂታል ዲፕሎማሲ ሥራዎችን 
ከማጠናከር አኳያ መስሪያ ቤታችን ከተለምዷዊው 
የዲፕሎማሲ አሰራር በተጨማሪ ዘመኑ የሚጠይቀውን 
ቴክኖሎጂ አፈራሽ የመገናኛ ዘዴዎች በመጠቀምና ቡድን 
በማደራጀት እየሰራን ነው።

በውጭ የሚኖሩ የኢትዮጵያውያንና ኤርትራውያን 
ዲያስፖራዎች የተባበረ ድምጽ አዎንታዊ ሚና 
ተጫውቷል። በተለይ በበቃ ወይም በNo more እንቅስቃሴ 
ኢትዮጵያውያንና ኤርትራውያን ዲያስፖራዎች ላበረከቱት 
አስተዋጽኦ ምስጋና ማቅረብ እፈልጋለሁ።  

ሕዝብ ለሕዝብ ያለን ቁርኝት ጠንካራ በመሆኑ በሁለቱ 
አገሮች ያሉትን ህዝቦችና እና በውጭ የሚገኙ የዲያስፖራ 
አባላት ተባብረውና ተደጋግፈው እንዲሠሩ የበለጠ 
መስራት ይገባል።

የዲፕሎማሲ ሥራ የሁሉንም ዜጎች አቅም በመጠቀም 
በሁሉም ቦታ ተደማጭ ሆኖ ለመዝለቅ በዘመኑ ቴክኖሎጂ 
ዕውነትን የሚጋፉ፣ አገርን የሚያጠለሹ እና ኢትዮጵያን 
ነጥሎ ለማቆም የሚደረጉ ጥረቶችን በመመከት አገራችን 
ከብሯና ጥቅሟ ተከብሮ እንዲዘልቅ የሁላችንም ጥረትና 
ርብርብ ይጠይቃል።

በአሁኑ ወቅት በአንፃራዊነት ካለፈው ዓመት በተሻለ 
የመደመጥና በሮች መከፈት የጀመሩበት፤ እጅግ በተዛባ 
ሁኔታ የአሸባሪው ቡድን ተገፊና ተበዳይ ተደርጎ ሲሳል 
የነበረው አጥፊነቱና ባህሪው እየታወቀ እና በገሃድ 
እየተጋለጠ የመጣበት ሁኔታ በግልፅ እየታየ ነው።

በዚህ ረገድ ደጋፊዎቻችንን በተሟላ መረጃ የተጠናከረ 
ድጋፋቸው እንዲቀጥል ማድረግ፣ በመረጃ ክፍተት 
በመደናገር የተሳሳተ አቋም የሚይዙትን በማስገንዘብ፣ ሆን 
ብለው የተለያየ ጥቅምና ትስስር ይዘው በኢትዮጵያ ላይ 
የሚዘምቱትን አካላት ደግሞ ተፅዕኗቸውን እየመከቱ ቢቻል 
ወደ እውነታው እንዲሻገሩ የማድረግ ሥራችን ተጠናክሮ 
ይቀጥላል።

ጠያቂ፡- ለሰጡን ማብራሪያ እናመሰግናለን::
አቶ ደመቀ፡- እኔም ከልብ አመሰግናለሁ።

ይሁንና ኢጋድ የዕድሜውንና የልምዱን ያክል እየሰራ 
አይደለም። ልክ እንደሌሎች ቀጣናዊ ድርጅቶች የተደራጀና 
አካሄድና ውጤታማነት ያስፈልገዋል። በዚህ ረገድ 
ኢትዮጵያም የበኩሏን ለመወጣት ዝግጁ ናት። 

ኢትዮጵያ በሶማሊያ፣ ሱዳንና ደቡብ ሱዳን ያለውን 
የሰላም ሂደቶችና ለማረጋጋት የሚደረጉ ጥረቶችን ከአጋሮች 
ጋር በመሆን ስትከታተልና ስትደግፍ የቆየች ሲሆን 
ወደፊትም ግጭቶች ወይም አለመግባባቶች በሰላማዊ 
መንገድ እንዲፈቱ ጥረቷን አጠናክራ ትቀጥላለች።

በዓለም አቀፍ ማህበረሰብ ዘንድ የአገራችን መልካም 
ገጽታ ግንባታ ከማሳደግ አንፃር ምንም እንኳን አንዳንድ 
ተቋማት (ቡድኖች) በጎ ገጽታችንን ለማጠልሸት ከፍተኛ 
ጫና እየፈጠሩብን ነው። 

በመሆኑም አዳዲስ የሚዲያ ቲንክታንከ፣ አድሾኬሲ 
ግሩፕና የምርምር ተቋማት እንዲሁም ታዋቂ ግለሰቦችና 
ምሁራን በመለየትና የአገርን መልካም ገፅታ የሚያንፀባርቁ 
ዘገባዎች እንዲያወጡ ተከታታይ መረጃዎችን በመስጠት በጎ 
ገጽታ የሚያንፀባርቁ ዘገባዎች፣ ሪፖርቶችና ምስክርነቶች 
እንዲያወጡ ጥረት እየተደረገ ነው።

ለተለያዩ ሚዲያዎች መረጃ በመስጠት አዎንታዊ 
ዘገባዎች እንዲወጡ ለማድረግ በተደረጉ እንቅስቃሴዎች 
በአገር ውስጥና በውጭ ሚዲያዎች በፖለቲካ፣ በኢኮኖሚ፣ 
በፐብሊክ እንዲሁም በዜጋ ተኮር ዲፕሎማሲ ላይ ያተኮሩ 
ስራዎች እየተከናወኑ ሲሆን በቀጣይም ተጠናከሮ መቀጠል 
ይኖርበታል።

ጥያቄ፡- ዲፕሎማሲያዊ ስራዎችን ለማጠናከር 
የውጭ ጉዳይ ያደረገው ተቋማዊ ለውጥ ምን ያክል 
ተቋሙን ውጤታማ ያደርገዋል?

አቶ ደመቀ፡- በአገራዊ ለውጡ ማዕቀፍ የውጭ 
ጉዳይ ሚኒስቴር ተቋማዊ የአደረጃጀትና የአሠራር ማሻሻያ 
የሚያስፈልግባቸው ጉዳዮችን በመለየት በአገር አቀፍ ደረጃ 
ከሚከናወነው ማሻሻያ ጋር በተናበበ ሁኔታ የመስሪያ ቤቱ 
የአደረጃጀት ማሻሻያ ሥራ ተከናውኗል።

አደረጃጀቱ የመስሪያ ቤቱን የመፈጸም አቅም 
ማጎልበት፣ ውጤታማነትን ማሳደግ፣ ብክነትን መቀነስ፣ 
ተጠያቂነትን ማስፈን እና ቅንጅታዊ አሠራርን ማጠናከር 
የሚሉ ዒላማዎች ይዞ በዋናው መስሪያ ቤትና በሚሲዮኖች 
የመዋቅር ማስተካከያ ተደርጓል።

የማሻሻያው ሥራ ዋና ዓላማ ሥራና ሠራተኛን 
ማገናኘት፣ የሰው ኃይል ልማትን ማሣደግ፣ ከውጭ 
ጉዳይ ተልዕኮ አንፃር ምቹ የሥራ አካባቢን መፍጠር፣ 
ኢትዮጵያን የሚወክሉ ዲፕሎማቶችን ማብቃትና ማፍራት 
እንዲሁም ለዲፕሎማሲ ሥራ ተፈላጊው ከህሎትና ብቃት 
እንዲኖራቸው ማድረግ ነው። 

በዚህ አግባብ ሁሉንም የውጭ ግንኙነት ሠራተኞች 
ወደ ዋናው ተቋም በመጥራት ወቅቱን የሚመጥን ሥልጠና 
ከመሰጠቱም በላይ የዲፕሎማቶቻችንን ብቃት እና 
ዝግጁነት ለማረጋገጥ ምዘና ተደርጓል። ምዘናው የክህሎትና 
የሙያ ደረጃን በመለየት በሥልጠና ማጠናከር የሚያስችል 
ዓላማን አንግቦ የተከናወነ ነው። 

የምዘናው ሂደት የተከናወነው በቅድሚያ የሥራ 
ኃላፊዎችና የዲፕሎማቶች ምዘና ለማካሄድ አስፈላጊ 
የሆኑትን ዓለም አቀፍ ተሞክሮን በመቀመር የምዘና 
መሥፈርቶች እና መመሪያዎች እንዲዘጋጁ በማድረግ ነው።

በምዘናው ክፍተት የታየባቸውን ሠራተኞች ተጨማሪ 
የአቅም ግንባታ ስልጠና እንዲያገኙም በማድረግ በአዲሱ 
መዋቅር መሠረትና በተዘጋጁ የድልድልና የምደባ 
መመሪያዎች አማካኝነት በዋና መ/ቤትና በሚሲዮኖች 
የመልሶ ምደባና ድልድል ተከናውኗል። ይህ ተግባር 
ቀጣይነት ባለው መልኩ በየጊዜው ዲፕሎማቱ 
በተመደበበት ቦታ ብቁ መሆኑን በማረጋገጥና ክፍተቱን 
በመለየት እያሟላና አቅሙን እየገነባ እንዲሄድ ለማድረግ 
የሚያስችል ነው።

ጥያቄ፡- የዲፕሎማቶች ምደባ ምን ያክል 
በፍትሐዊነት ላይ የተመሰረተ ነው?

አቶ ደመቀ፡- አሁን ላይ አንድ አምባሳደር ሲመደብ 
ብቃቱና ሊወጣ የሚችለው ኃላፊነት ተለክቶ ነው። 
በእርግጥ ብዙ ሰው ሞቃዲሾና አንዳንድ ጎረቤት አገራት 
ከሚሆን ይልቅ ወደ ሰሜን አሜሪካና አውሮፓ መመደብ 
ይፈልጋል። ነገር ግን ሁሉንም አንድ ቦታ ማስቀመጥ 
አይቻልም።

ውጤታማ ይሆናል ተብሎ በተመዘነበት ቦታ ነው 
የሚመደበው፤ በዚህ አግባብ ጄኔራሎችም ሳይቀር 
በአምባሳደርነት ተመድበዋል። ይህም በሄዱበት አገር 
ከሙያቸው ጋር ተያይዞም በጸጥታና ደህንነት ጉዳይ 
ከሌላው የተሻለ ስራ እንደሚሰሩ ስለሚታመን ነው። 

በሌላ በኩል አንድ አምባሳደር አሜሪካ አሊያም ሌላ 
አገር ሲመደብ ከፍተኛ አመራሩ ብቻ ሳይሆን ዝርዝር 
ጉዳዮችን የሚመለከቱ ቡድኖች ጭምር ውጤታማነቱን 

ዓለም አቀፍ  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም 

እየሩስ ተስፋዬ 

አገር አቀፍ ‹‹የመመሰጋገንና የመደናነቅ ቀን›› በትምህርት 
ሚኒስቴር እና በቅን ኢትዮጵያ በጎ አድራጎት ማህበር ትብብር 
ዓርብ ግንቦት 12 ቀን 2014 ዓ.ም መምህራን፣ ወላጆች፣ 
ተማሪዎችና እና ሌሎች ጥሪ የተደረገላቸው እንግዶች 
በተገኙበት ቀኑ ተከብሮ አልፏል። 

የቅን ኢትዮጵያ በጎ አድራጎት ማህበር የቦርድ ሰብሳቢ 
ዶክተር መሰለ ኃይሌ  እንደገለጹት፤ ቀኑን ማክበር 
ያስፈለገበት ምክንያት ወይም የቀኑ አላማ በዜጎች መካከል 
ቅን አስተሳሰብ፣ አክባሪነትና አድናቂነት እንዲኖር ለማድረግ 
ነው። ቀኑ ከባለፈው ዓመት ጀምሮ መከበር የተጀመረ 
ሲሆን ዘንድሮ በሰሜኑ ኢትዮጵያ አካባቢዎች በተፈጠረው 
የፀጥታ ችግር ምክንያት ከትምህርት ገበታቸው የተፈናቀሉ 
ተማሪዎችንና ከማስተማር ሥራ ውጭ የሆኑ መምህራንን 
በማሰብ ተከብሯል።

እንደ ዶክተር መሰለ ገለጻ፤ ከዚህ ቀደም በተደረገ አንድ 
ጥናት ላይ ኢትዮጵያውያን በጎ በጎውን የሚያስቡበት በርካታ 
ባህሎች አሏቸው። ይሁን  እንጂ ከጊዜ ወደ ጊዜ በአሉታዊ 
አስተሳሰብ የመጠመዱ ነገራቸው እየጨመረ መጥቷል። 
ይህንን በመረዳትም ማህበሩ በዜጎች መካከል ቅን አስተሳሰብ 
እንዲሰርጽ፣ መከባበር እንዲኖርና እርስ በእርሱ ከመተቻቸት 
ይልቅ  እንዲደናነቅ ለማድረግ ሥራውን በትምህርት ቤቶች 
ላይ በማተኮር ጀምሯል።

የቅን ኢትዮጵያ በጎ አድራጎት ማህበር ባለራዕይ ዶክተር 
ቶሎሳ ጉዲና በበኩላቸው፤ የትምህርት ሚኒስትሩን ፕሮፌሰር 
ብርሃኑ ነጋን ጨምሮ ለመላው ኢትዮጵያ መምህራንና 
ተማሪዎች ምስጋናቸውን አቅርበው፤ እንዲሁም ፊደል 
በማስቆጠር የድርሻቸውን ለተወጡት የኔታ እና በተለይም 
የኢትዮጵያ ሕዝብ ከመሀይምነት እንዲላቀቅ ውለታ ለዋሉ 
መምህራን ሁሉ  አድናቆታቸውን ቸረዋል።  

በተማሪዎች፣ በመምህራንና በወላጆች መካከል የመመሰጋገን እና የመደናነቅ ቀን 

‹‹ኢትዮጵያ በተፈጥሮ ጸጋ የተባረከች አገር ናት፤ ሆኖም 
ግን በዓለም ታሪክ የምትጫወተው ሚና ዝቅተኛ ነው። ይህም 
የሆነው ቅንነት በማጣት ነው።›› ያሉት ዶክተር ቶሎሳ፤ አብሮ 
የመኖር፣ የመሥራት ባህላችን የተበረዘ እና የእርስ በእርስ 
እይታችንም ብልሹና የተጣመመ መሆኑንም ያወሳሉ።

ዛሬ በምድራችን ላይ ያለው መገፋፋት፣ መፈነቃቀል፣ 
ጦርነት፣ ስግብግብነት፣ ጥላቻ እና ንቀት የክፋት ውጤት 
ወይም የቅንነት ጉድለት ነው። ‹‹አሁን ላይ ያሉት ታዳጊ 
ተማሪዎች በማይመለከታቸው፣ በማያውቁት እና ምንም 
አስተዋጽኦ ባላደረጉበት  ለውድቀት ሰላባ ስላደረግናችሁ 
ይቅርታ እንጠይቃለን›› ይላሉ።

በመሆኑም አሁን ያለው ትውልድ  ከምን መጠንቀቅ 
እና ምን ማድረግ እንዳለበት እንዲሁም ለመልካም ስብእና  
መመሪያ የሚሆነውን ሥርዓተ ትምህርት ለማሻሻል 
ትምህርት ሚኒስቴር የሚያደርገውን ጥረት በማመስገን፤ 
በሃሳብም ሆነ በሥራ  በሚፈለገው ሁሉ ከጎኑ ለመቆም ዝግጁ 

መሆናቸውንም ይጠቁማሉ።
የየካ ኮተቤ አጸደ ህፃናት እና የመጀመሪያ ደረጃ 

ትምህርት ቤት ተማሪ የሆነችው ተማሪ ቃል ኪዳን ዘበነ  
እንዳለችው፤ ወላጆች ብዙም ሳይተርፋቸው፤ በብዙ ድካም 
ውስጥ እያሉ ለልጆቻቸው ሳይሰስቱት በመስጠት እንዲሁም 
በትምህርት እንዲበጽጉ ስለሚጥሩና ለዚህ ስላደረሳችሁን 
እናመሰግናችኋለን፣ እናደንቃችኋለን፤ እናከበራችኋለን። 
መምህራኖችም እውቀትን ስላስጨበታችሁን ብቁ 
ዜጋ እንድንሆን ስለምታደርጉት እጅግ አድርግን 
እናመሰግናችኋላን፣ እናደንቃችኋለን እንወዳችኋለን።

ወላጆችን በመወከል ንግግር ያደረጉት ወይዘሮ ወርቅዬ 
ትርፌም፤ ውድ ልጆቻችን ምስጋናችሁን እንቀበላለን፤ 
መልካም ልጆች ስለሆናችሁ፤ የእኛንም ፈለግ ተከትላችሁ 
ለቤተሰብ፣ ለማኅበረሰብ፣ ለአገር ብሎም ለዓለም አስተዋጽኦ 
እንደምታደርጉ በማመን ብዙ ተስፋ ያለን ስለሆንን ለዚህም 
አስቀድመን እናበረታታችኋለን እናደንቃችኋለሁ ብለዋል ።

‹‹መመስጋገን ወቅት ተይዞለት የሚደርግ ሳይሆን 
ሁልጊዜም በሕይወታችን የምንፈልገው ነገር ነው።›› ያሉት 
ደግሞ መምህር እዮብ ሽፈራው ናቸው። ዛሬን ጠዋትን 
ያገኘነው በስጦታ ነው ስለዚህም ፈጣሪያችንን መማመስገን 
አለብን። ቅንነት ለሁሉም ሰው ነው። ቅን መሆን 
የሚያስፈልገውም ለሁሉም ነው። ለሁሉም ሰው ብቻም 
ሳይሆን ለተፈጥሮ ጭምር  ቅን መሆን ያስፈልጋል። ሰዎች 
አንሰጥም ወይም ቅን አንሆንም ቢሉ ከተፈጥሮ ጋር ያጋጫሉ። 
ለምሳሌም ኦክስጅንን ከእጽዋት እንወስዳለን፤ ካርበንዳይ 
ኦክሳይድን መልሰን እንሰጣቸዋለን፤ ይህ የተፈጥሮ ህግ 
ነው። አንሰጥም ብንል ግን በሕይወት አንኖርም እጽዋቱም 
በተመሳሳይ።

እንደ መምህሩ ገለጻ፤ ዛሬ ላይ እዚህ ለመድረስ የብዙ 
ሰዎች ድርሻ አለበት። ስለሆነም መመስገን ያለባቸው ያሳደጉ 
ወላጆች ብቻ አይደሉም፤ከተማሪዎች ከወላጅ በተጨማሪም 
ሁሉም ሰው ምስጋና ማቅረብ አስፈላጊ ነው።

ዶክተር ቶሎሳ ጉዲና፤                                                                                                                       ተማሪዎች መምህራን እና ወላጆች እርስ በእርሳቸው ሲመሰጋገኑ እና ሲደናነቁ

አዲስ አበባ፡-  የሩሲያ ወታደሮች የዩክሬን የወደብ ከተማ የሆነችውን ማሪፖል ሙሉ 
በሙሉ መቆጣጠራቸውን የአገሪቱ መከላከያ ሚኒስቴር አስታውቋል::

የሚኒስቴሩ ቃል አቀባይ ኢጎር ኮናሸንኮቭ እንደገለጹት፣ ስትራቴጂያዊ ጠቀሜታዋ 
ከፍተኛ የሆነችውን የዩክሬን ወደብ ከተማ ማሪፖልን ለመቆጣጠር ለአንድ ወር ያክል ጊዜ 
የተደረገው ውጊያ በድል ተጠናቋል::

ቃል አቀባዩ በማሪፖል ከተማ አቅራቢያ በሚገኘው አዞቭስታል የተሰኘው ብረት 
ፋብሪካ ውስጥ መሽገው ሲዋጉ የቆዩ 531 የዩክሬን የመጨረሻ ወታደሮች ለሩሲያ እጅ 
መስጠታቸውን አረጋግጠዋል::

ይህን ተከትሎም የሩሲያ ወታደሮች የዩክሬን የወደብ ከተማ የሆነችውን ማሪፖል እና 
አዞቭስታል የብረት ፋብሪካን ሙሉ በሙሉ መቆጣጠር መቻላቸውን ነው የገለጹት::

የዩክሬን ፕሬዚዳንት ቮሎድሚር ዘለንስኪ በአዞቭስታል የብረት ፋብሪካ የሩሲያን 
ጦር ሲመክቱ የነበሩ የአገሪቱ ወታደሮች ስፍራውን ለቀው እንዲወጡ ትዕዛዝ ሰጥተው 
እንደነበርም ሞስኮ ታይምስ በዘገባው አስፍሯል::

የሩሲያ ጦርም አካባቢውን በአስተማማኝ ሁኔታ ሙሉ ለሙሉ ለመቆጣጠር በአየር 
እና በምድር ጦር የታገዘ ዘመቻ ማካሄዱ ተመላክቷል::

ሩሲያ የዩክሬን የወደብ ከተማ 
የሆነችውን ማሪፖል ሙሉ በሙሉ 

ተቆጣጠረች 

በ12 አገራት ወደ 80 የሚጠጉ ሰዎች በዝንጀሮ ፈንጣጣ (ሞንኪፖክስ) 
መያዛቸው መረጋገጡን የዓለም ጤና ድርጅት አስታወቀ። 

የአገራቱን ስም ሳይገልጽ ሌሎች 50 ተጠርጣሪዎችም በምርመራ ላይ 
መሆናቸውንም የዓለም ጤና ድርጅት ገልጿል።

መጀመሪያ በአውሮፓ መታየቱን ተከትሎ ቀደም ሲል በጣሊያን፣ 
በስዊድን፣ በስፔን፣ በፖርቱጋል፣ በአሜሪካ፣ በካናዳ እና በዩናይትድ 
ኪንግደም በሽታው መኖሩ ተረጋግጧል። 

የዝንጀሮ ፈንጣጣ በብዛት በመካከለኛው እና በምዕራብ አፍሪካ 
አካባቢዎች በብዛት የሚከሰት ነው።

የእንግሊዝ ብሔራዊ የጤና አገልግሎት እንደገለጸው፣ ይህ 
ያልተለመደ የቫይረስ ኢንፌክሽን አብዛኛውን ጊዜ ቀላል ሲሆን ብዙዎች 
ላይም በጥቂት ሳምንታት ውስጥ የሚድን ነው።

ቫይረሱ በሰዎች መካከል በቀላሉ የማይሰራጭ ሲሆን በሰፊው ሕዝብ 
ጤና ላይ የሚያስከትለው ስጋት በጣም ዝቅተኛ ነው ተብሏል።

ለዝንጀሮ ፈንጣጣ በሽታ የተለየ ክትባት የለም። ከመደበኛው 
ፈንጣጣ ጋር ተመሳሳይ በመሆናቸው የፈንጣጣ ክትባት 85 በመቶ 
የመከላከል አቅም ይሰጣል። 

የዓለም ጤና ድርጅት አርብ ዕለት በሰጠው መግለጫ "በቅርብ ጊዜ 
በ11 አገሮች የተመዘገበው ወረርሽኞች ተላላፊ ባልሆኑ አገሮች ውስጥ 
መከሰቱ ያልተለመደ ነው" ብሏል።

"ተጎጂዎችን ለማግኘት፣ ለመደገፍና የበሽታ ክትትልን ለማስፋፋት 
ከተጎዱት አገራት እና ከሌሎች ጋር እየሠራሁ ነው" ብሏል።

በተጨማሪም ድርጅቱ በበሽታው ምክንያት ማግለል እንዳይኖር 
አስጠንቅቋል።

"ማግለል ወረርሽኙን ለማስቆም እንቅፋት ሊሆን ይችላል ምክንያቱም 
ሰዎች ሕክምና እንዳያገኙ ሊከለክል ይችላል። ወዳልታወቀ ስርጭትም 
ይመራል" ብሏል።

የዓለም ጤና ድርጅት የአውሮፓ ዳይሬክተር ሃንስ ክሉጅ "ወደ በጋ 
ወራት ስንገባ ስብሰባዎች፣ በዓላት እና ድግሶች፣ ስርጭቱ ሊያፋጥኑ 
ይችላል" ሲሉ አስጠንቅቀዋል።

አክለውም ከቅርብ ጊዜ ወዲህ ከተከሰቱት በስተቀር ሁሉም የዝንጀሮ 
ፈንጣጣ ወደነበረባቸው አካባቢዎች የጉዞ ታሪክ የላቸውም ብለዋል።

የዝንጀሮ ፈንጣጣ፡ በ12 አገራት 80 ሰዎች መያዛቸው ተረጋግጧል
                                                          - የዓለም ጤና ድርጅት

በዩናይትድ ኪንግደም ውስጥ የመጀመሪያው በሽታ ግንቦት ከሁለት 
ሳምንት በፊት ሪፖርት ተደርጓል።

በሽተኛው በቅርቡ ወደ ናይጄሪያ የተጓዘ እና ወደ እንግሊዝ 
ከመጓዙ በፊት በቫይረሱ እንደተያዘ ታምኖበታል ሲል የእንግሊዝ የጤና 
ጥበቃ ኤጀንሲ አስታውቋል።

በዩናይትድ ኪንግደም 20 የተረጋገጡ በቫይረሱ የተያዙ ሰዎች 
እንዳሉ የጤና ጥበቃ ሚኒስትር ሳጂድ ጃቪድ አርብ ዕለት ተናግረዋል ።

የዩናይትድ ኪንግደም ባለሥልጣናት ክትባቱን ገዝተው ለዝንጀሮ 
ፈንጣጣ "ከፍተኛ ተጋላጭነት" ላላቸው ሰዎች መስጠት እንደጀመሩ 
ተናግረዋል ።

የስፔን የጤና ባለሥልጣናትም ወረርሽኙን ለመቋቋም በሺህዎች 
የሚቆጠሩ የፈንጣጣ ክትባቶችን ገዝተዋል ሲል የስፔኑ ኤል ፓይስ 
ጋዜጣ ዘግቧል።

የአውስትራሊያ የመጀመሪያ በበሽታው የተያዘ ሰው ወደ እንግሊዝ 
ከተጓዘ በኋላ ተገኝቷል ሲል የቪክቶሪያ የጤና ጥበቃ ዲፓርትመንት 
አስታወቀ።

በሰሜን አሜሪካ በዩናይትድ ስቴትስ የማሳቹሴትስ ግዛት የጤና 
ባለሥልጣናት አንድ ሰው በቅርቡ ወደ ካናዳ ከተጓዘ በኋላ በቫይረሱ 
መያዙን አረጋግጠዋል።

"በጥሩ ሁኔታ" ላይ እንዳለ እና "ለሕዝብ ምንም ዓይነት ስጋት 
እንደሌለው" ባለሥልጣናት ተናግረዋል።



31ሰኞ  ግንቦት 15 ቀን 2014 ዓ.ምአዲስ ዘመን

ስፖርት
ገጽ 

ብርሃን ፈይሳ

መንግስት ለ2020 የቶኪዮ ኦሊምፒክ እንዲውል 
የመደበው 156 ሚሊዮን ብር በኦሊምፒኩ ተሳታፊ 
ለነበሩ የስፖርት ማህበራት እንዳልደረሳቸው ተጠቆመ። 
ተሳትፎውን በበላይነት የሚመራውና የሚያስተባብረው 
የኢትዮጵያ ኦሊምፒክ ኮሚቴ በበኩሉ ገንዘብ ለመክፈል 
ዝግጁ መሆኑን ገልጿል። 

ኢትዮጵያ ተሳታፊ የነበረችበትና በርካታ ውዝግቦች 
የተስተናገዱበት የቶኪዮ ኦሊምፒክ በአራት የስፖርት 
ዓይነቶች መካፈሏ የሚታወስ ነው። ወራትን አስቀድሞ ልዩ 
ትኩረት የተሰጠው ይህ ኦሊምፒክ  ለዝግጅቱ እንዲውል 
በመንግስት በኩል 156 ሚሊዮን ብር ነበር የተመደበው። 
ይሁንና ውድድሩን የሚመራው የኢትዮጵያ ኦሊምፒክ 
ኮሚቴ ገንዘቡን በኦሊምፒኩ ተሳታፊ ለነበሩ የስፖርት 
ማህበራት የሚገባቸውን ገንዘብ አለማድረሱ በስፖርት 
ማህበራቱ ዘንድ ቅሬታ አስተናግዷል። 

በኦሊምፒክ ተሳትፎ ውጤታማ በመሆን የዘለቀው 
የኢትዮጵያ አትሌቲክስ ፌዴሬሽንም ተመሳሳይ ቅሬታውንና 
በመድረኩ አንጸባርቋል። በፌዴሬሽኑ ፕሬዚዳንት ኮሎኔል 
ደራርቱ ቱሉ የቶኪዮ ኦሊምፒክን ተከትሎ ፌዴሬሽኑ 40 
ሚሊየን ብር ወጪ ሲያደርግ፤ ከኮሚቴው የተሰጠው 
10ሚሊየን ብር መሆኑን ጠቁማለች። ፌዴሬሽኑ ቀሪው 

30ሚሊዮን ብር ያልተከፈለው በመሆኑ በዓመቱ ለሚካሄዱ 
ሌሎች ውድድሮች ዝግጅትና ተሳትፎ ችግር እንደገጠመው 
የተጠቆመ ሲሆን በቅርቡ ገንዘቡ ለፌዴሬሽኑ ሊሰጠው 
እንደሚገባ ደራራቱ አሳስባለች። ሌላኛው የፌዴሬሽኑ ስራ 
አስፈጻሚ በበኩላቸው ኮሚቴው ለፌዴሬሽኑ የድርሻውን 
እንዲሰጠው እንዲሁም በመንግስት በኩል ገንዘቡ 
የዋለለትን ዓላማ በግልጽ እንዲታወቅ ኦዲት እንዲደርግም 
ጠቁመዋል።

በኦሊምፒኩ ላይ ተሳታፊ ከነበሩት ስፖርቶች 
መካከል አንዱ የሆነው የውሃ ስፖርቶች ፌዴሬሽን፤ 
በመንግስት በኩል ለኦሊምፒኩ እንዲውል ከተመደበው 
በጀት ተጠቃሚ እንዳልነበር አስገንዝቧል። ቶኪዮ ላይ 
የተካፈለው አስቀድሞ በዓለም አቀፉ የውሃ ዋና ፌዴሬሽን 
ለተለያዩ ፕሮጀክቶች እንዲውል በተበረከተ 30ሺ ዶላር 
ነው። ገንዘቡ በኢትዮጵያ ኦሊምፒክ ኮሚቴ ካዝና የገባ 
መሆኑ ቢረጋገጥም ለፌዴሬሽኑ የተደረገ ድጋፍ አለመኖሩን 
የፌዴሬሽኑ የስራ አስፈጻሚ ኮሚቴ አባላት ጠቁመዋል።

ቅሬታው የቀረበበት የኢትዮጵያ ኦሊምፒክ ኮሚቴ 
በበኩሉ ገንዘቡ ውድድሮችን ለማዘጋጀት እንዲሁም 
ለተለያዩ ፌዴሬሽኖች ድጋፍ የተደረገበት መሆኑን 
ጠቁሟል። የኮሚቴው ፕሬዚዳንት ዶክተር አሸብር 
ወልደጊዮርጊስ፤ ኮሚቴው ፌዴሬሽኖች የጠየቁትን ገንዘብ 
ለመክፈል ዝግጁ መሆኑን ገልጸዋል። 

የስፖርት ማህበራት ለኦሊምፒክ 
የተመደበው ገንዘብ 

አልደረሳቸውም
ብርሃን ፈይሳ

የቶኪዮ 2020 ኦሊምፒክ ተሳትፎና የተመዘገበው ውጤት 
እንዲሁም በኢትዮጵያ ኦሊምፒክ ኮሚቴ እና የስፖርት ማህበራት 
መካከል የተፈጠረውን ችግር ለመፍታት የሚረዳ የስፖርቱ 
ባለድርሻ አካላት ውይይት ተደረገ። የውይይቱ ዓላማ የስፖርት 
ማህበራቱ መፍትሄ ለማምጣትና በቀጣዩ የ2024 ፓሪስ ኦሊምፒክ 
በጋራ እንደሚሰሩ ከስምምነት ላይ ለመድረስ ነው።  

በኢፌዴሪ ባህልና ስፖርት ሚኒስትር አዘጋጅነት በተካሄደው 
በዚህ መድረክ ላይም ሚኒስትሩ አቶ ቀጄላ መርዳሳ፣ የስፖርት 
ዘርፍ ሚኒስትር ዴኤታው አምባሳደር መስፍን ቸርነት፣ የህዝብ 
ተወካዮች ምክር ቤት አባላት፣ የኢትዮጵያ ኦሊምፒክ ኮሚቴ 
አትሌቲክስ ፌዴሬሽን እንዲሁም በኦሊምፒኩ ተሳታፊ የነበሩ 
የስፖርት ማህበራት ስራ አስፈጻሚ ኮሚቴ አባላት ተገኝተዋል። 
አስቀድሞም በሚኒስትሩ የተዘጋጀው ሰነድ የቀረበ ሲሆን፤ 
ባለድርሻ አካላቱን በተናጠል በማወያየት ሂደቱ ምን ይመስል 
ነበር የሚለውን ዳሷል። በዚህም ኢትዮጵያ ከሲድኒ እአአ 
2000 ኦሊምፒክ እስከ ቶኪዮ 2020 ድረስ ከተካፈለችባቸው 
ኦሊምፒኮች አነስተኛ የሜዳሊያ ቁጥር (1የወርቅ፣ 2የብር እና 1 
የነሃስ በጥቅሉ 4ሜዳሊያዎች)የተመዘገበበት መሆኑ ተነስቷል።

ይሁንና ኦሊምፒኩ ከዚህ ቀደም ባልታየ ሁኔታ ትኩረት 
የተሰጠውና በመንግስትም 156 ሚሊዮን ብር የተመደበበት ነው። 
ወራትን አስቀድሞ እቅድ በማውጣት ወደ ዝግጅት መግባቱም 
ጠንካራ ጎኑ ቢሆንም የስፖርት ማህበራቱ በአግባቡ ኃላፊነታቸውን 
አለመወጣታቸው እንዲሁም ስፖርቱን የሚመራው መንግስታዊው 
አካል ህግን ማስከበር አለመቻሉ ደካማው ጎን መሆኑን ሰነዱ 
አመላክቷል። እንደ መፍትሄ ሃሳብም መንግስት ህግን ማስከበርና 
ቁርጠኛ እርምጃ መውሰድ፣ የኢትዮጵያ ኦሊምፒክ ኮሚቴ 

በቶኪዮ ኦሊምፒክ የተከሰቱ ችግሮችን 
የሚፈታ ውይይት ተደረገ

ከባለድርሻ አካላት ጋር ጤናማና ቅንጅታዊ ግንኙነት እንዲፈጥር፣ 
የስፖርት ማህበራት በኦሊምፒክ የሚኖራቸውን ሚና እና ዓለም 
አቀፍ አሰራሮችን እንዲያገናዝብ እንዲሁም ለአገር ክብር ቅድሚያ 
በመስጠት መስራት ተገቢ መሆኑ ተመላክቷል።  

በኦሊምፒኩ ተሳታፊ የነበሩት የስፖርት ማህበራት እንዲሁም 
የኢትዮጵያ ኦሊምፒክ ኮሚቴ በሰጡት አስተያየትም ኦሊምፒኩን 
ተከትሎ ያስተናገዱትን ቅሬታ አንጸባርቀዋል። በተመሳሳይ ሁኔታ 
ግን ሁሉም በወቅቱ ስፖርቱን ይመራ የነበረው ኮሚሽን በአግባቡ 
ስራውን ባለማከናወኑና በቁርጠኛ አመራር አቅጣጫ ባለመስጠቱ 
ችግሩ እዚህ መድረሱን ነው የጠቆሙት። 

መድረኩን የመሩት የኢፌዴሪ ባህልና ስፖርት ሚኒስትር 
ቀጄላ መርዳሳ፤ የቶኪዮ 2020 ኦሊምፒክን ተከትሎ የተከሰተው 
ችግር እስካሁንም አለመፈታታቸው እአአ በ2024 ለሚዘጋጀው 
የፓሪስ ኦሊምፒክ መደናቀፍ እንዳይፈጠር መድረኩ ውይይቱ 
መዘጋጀቱን ገልጸዋል። ነገር ግን ክፍተቶቹ በቅርቡ ወደ ስራ 
በገባው የማህበራት አሰራር ሊሞሉ የሚችሉ ስለመሆኑ እምነት 
እንዳላቸውም ጠቁመዋል።    

 በውይይቱ በኦሊምፒኩ ተሳታፊ የነበሩ የስፖርት ማህበራት ስራ 

አስፈጻሚ ኮሚቴ አባላት ተገኝተዋል፣

